
Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

PB Banka e Shqipërisë Banka e Shqipërisë 1

RAPORTI I STABILITETIT FINANCIAR 
PËR GJASHTËMUJORIN 
E DYTË TË VITIT 2013

B a n k a  e  S h q i p ë r i s ë



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

2 Banka e Shqipërisë Banka e Shqipërisë 3

Nëse përdorni të dhëna të këtij publikimi, jeni të lutur të citoni burimin.
Botuar nga: Banka e Shqipërisë, sheshi “Avni Rustemi”, nr.24, Tiranë
Tel: 355 4 2419301/2/3
Faks: + 355 4 2419409/10/11
E-mail: public@bankofalbania.org

Tirazhi: 310 kopje 
Shtypur në shtypshkronjën ALBDESIGN

www.bankofalbania.org



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

2 Banka e Shqipërisë Banka e Shqipërisë 3

P  Ë  R  M  B  A  J  T  J  A
HYRJE 7

SQARIME 8

DEKLARATA E STABILITETIT FINANCIAR PËR GJASHTËMUJORIN E DYTË
  TË VITIT 2013 9

1. VLERËSIMI I PËRGJITHSHËM I RREZIQEVE KRYESORE TË STABILITETIT  
 FINANCIAR 19
1.1 Stabiliteti financiar 19
1.2 Rreziku sistemik 23

2. ZHVILLIMET NDËRKOMBËTARE 28
2.1  Zhvillimet kryesore në tregjet financiare dhe të lëndëve të para.  30

3. ZHVILLIMET MAKROEKONOMIKE NË SHQIPËRI 34
3.1 Sektori i ekonomisë reale 34
3.2  Zhvillimet në tregun e banesave 35

4.  POZICIONI FINANCIAR DHE EKSPOZIMI I INDIVIDËVE DHE 
 BIZNESEVE NDAJ RREZIQEVE 37
4.1  Individët 37 
4.2  Bizneset 40

5.  TREGJET FINANCIARE 47
5.1  Tregu primar i titujve të borxhit 47
5.2  Tregu sekondar i titujve të borxhit 50
5.3  Tregu ndërbankar 50
5.4  Tregu i këmbimeve valutore 51

6.  ZHVILLIMET NË SISTEMET E PAGESAVE 53

7.  SISTEMI FINANCIAR 55
7.1 Struktura e sistemit financiar 55

8. SEKTORI BANKAR 60
8.1 Struktura e sistemit bankar 60

9.  MONITORIMI I RREZIQEVE NDAJ TË CILËVE EKSPOZOHET
 SEKTORI BANKAR 77
9.1  Rreziku i kreditit 77
9.2 Rreziqet e tregut 82
9.3  Rreziku i likuiditetit 85
9.4  Vlerësim i qëndrueshmërisë së sektorit bankar sipas ushtrimit të 
 provës së rezistencës 87

SHTOJCË 1.  INDEKSI I FORTËSISË FINANCIARE 90

SHTOJCË 2.  SHPJEGUES PËR TREGUESIT E HARTËS së Stabilitetit Financiar. 92

SHTOJCË 3.  FJALORTH 95



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

4 Banka e Shqipërisë Banka e Shqipërisë 5

H  A  P  Ë  S  I  R  A   I  N  F  O  R  M  U  E  S  E

P  Ë  R  M  B  A  J  T  J  A   E   T  A  B  E  L  A  V  E

1. Vlerësimi i përgjithshëm i rreziqeve kryesore të stabilitetit financiar
Tabelë 1.2. Treguesit që sugjerojnë akumulimin ose rënien e rrezikut sistemik në sistem si dhe  
     materializimin e tij. 25

2. Zhvillimet ndërkombëtare
Tabelë 2.1. Disa tregues kryesorë makroekonomikë për SHBA-në dhe Eurozonën 29
Tabelë 2.2. Disa tregues kryesorë makroekonomikë për vendet e Evropës Qendrore 
     Lindore dhe Juglindore. 30
Tabelë 2.3. Të dhëna financiare mbi grupet e huaja bankare që operojnë në Shqipëri 33

6. Zhvillimet në sistemet e pagesave 
Tabelë 6.1. Ecuria e sistemit AECH 54

7. Sistemi Financiar 
Tabelë 7.1. Pesha e segmenteve të sistemit financiar ndaj PBB-së në vite (në përqindje). 55
Tabelë 7.2. Treguesit financiarë të aktivitetit të IFJB-ve (në milionë lekë). 57
Tabelë 7.3. Ecuria e disa treguesve të aktivitetit të SHKK-ve dhe unioneve të tyre, vlerat në  
     miliardë lekë. 57

8. Sektori bankar 
Tabela 8.1. Angazhimet e marra nga bankat mëma dhe bankat e tjera të grupit. 64
Tabelë 8.2. Tregues të përfitueshmërisë nga veprimtaria kryesore, në përqindje 
     (kumulative). 73
Tabela 8.3. Treguesi i mjaftueshmërisë së kapitalit, në përqindje. 75
Tabela 8.4. Treguesi i levës financiare, në herë. 76

9. Monitorimi i rreziqeve ndaj të cilëve ekspozohet sektori bankar
Tabelë 9.1. Supozimet për ndërtimin e stress test-it. 88
Tabela 9.2. Rezultatet e normës së mjaftueshmërisë së kapitalit. 89

Shtojcë 1. Indeksi i fortësisë financiare 
Tabela 1.    Ecuria e nënindekseve të shëndetit financiar. 91
Tabela 2.    Ecuria e treguesve të shëndetit financiar. 91

Hapësirë Informuese 1.1 Harta e Stabilitetit Financiar. 21
Hapësirë informuese 1.2 Akumulimi dhe materializimi i rrezikut sistestemik. 25
Hapësirë informuese 2.1 Zhvillimet në lidhje me grupet bankare që operojnë 
   në Shqipëri 33
Hapësirë informuese 4 Vrojtimi mbi situatën financiare të familjeve dhe bizneseve. 44
Hapësirë informuese 7.1 Sektori financiar jobankar. 57
Hapësirë Informuese 8.1  Marrëdhënia e sektorit bankar me institucionet jorezidente 64
Hapësirë informuese 8.2 Kredia e re. 68
Hapësirë informuese 8.3 Depozitat e reja me afat. 71

 



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

4 Banka e Shqipërisë Banka e Shqipërisë 5

P  Ë  R  M  B  A  J  T  J  A   E   G  R  A  F  I  K  Ë  V  E

1. Vlerësimi i përgjithshëm i rreziqeve kryesore të stabilitetit financiar
Grafik 1.1.      Harta e Stabilitetit Financiar (lëvizja nga qendra drejt skajeve të hartës   
         nënkupton rritje rreziku). 19
Grafik 1.2.      Ndryshimet në vlerësimin e rrezikut sipas kategorive të HSF-së ndaj një viti më parë.  21
Grafik 1.3.      Indeksi i Rrezikut Sistemik Financiar. 23
Grafik 1.5.      Treguesi i akumulimit të rrezikut (majtas) dhe materializimit (djathtas). 25
Grafik 1.6.      Komponentët e treguesve të akumulimit të rrezikut. 26
Grafik 1.7.      Komponentët e treguesve të materializimit të rrezikut. 27

2. Zhvillimet ndërkombëtare
Grafik 2.1.      Ecuria e normave të interesit në tregjet kryesore të parasë dhe të titujve të qeverisë. 31

3. Zhvillimet makroekonomike në Shqipëri
Grafik 3.2.      Zhvillimet në tregun e banesave. 36

4. Pozicioni financiar dhe ekspozimi i individëve dhe bizneseve ndaj rreziqeve 
Grafik 4.1.      Pozicioni financiar i individëve ndaj sistemit financiar, në miliardë Lekë.        37
Grafik 4.2.      Norma vjetore e rritjes së kredisë për individët. 38
Grafik 4.3.      Cilësia e portofolit të individëve. 39
Grafik 4.4.      Ekspozimi i individëve ndaj rrezikut të tërthortë të kreditit për shkak të kursit
         të këmbimit. 39
Grafik 4.5.      Cilësia e kredisë dhënë individëve dhe vlerat mesatare të kredimarrjes. 40
Grafik 4.6.      Pozicioni financiar i bizneseve ndaj sistemit financiar, në miliardë lekë. 41
Grafik 4.7.      Shpërndarja e kredisë për bizneset. 42
Grafik 4.8       Cilësia e portofolit të bizneseve 42
Grafik 4.9.      Ekspozimi i bizneseve ndaj rrezikut të tërthortë për shkak të kursit të këmbimit.   43
Grafik 4.10.    Cilësia e kredisë për bizneset. 43

5. Tregjet financiare
Grafik 5.1.      Ecuria e normës mesatare të interesit të borxhit të emetuar në tituj, në përqindje. 47
Grafik 5.2.      Vëllimi dhe norma mesatare e ponderuar e kthimit të bonove në tregun primar.    48
Grafik 5.3.      Ecuria e ankandeve të bonove të thesarit gjatë gjashtëmujorit të dytë 2013.     48
Grafik 5.4.      Vëllimi dhe norma mesatare e ponderuar e kthimit të obligacioneve 
         në tregun primar. 49
Grafik 5.5.      Ecuria e ankandeve të obligacioneve gjatë gjysmës së dytë të vitit 2013. 49
Grafik 5.6.      Normat mesatare të interesit të borxhit në tregun primar. 50
Grafik 5.7.      Vëllimi i tregtimit të bonove në tregun sekondar, në miliardë lekë. 50
Grafik 5.8.      Diferenca e normave sipas maturitetit në tregun ndërbankar nga norma bazë.   51
Grafik 5.9.      Ecuria e kursit të këmbimit për tre monedhat kryesore. 52
Grafik.5.10.    Treguesit e kursit nominal efektiv (NEER) dhe të kursit real efektiv (REER). 52

6. Zhvillimet në sistemet e pagesave
Grafik 6.1.      Ecuria e transaksioneve të procesuara në sistemin AIPS në vlerë dhe në numër  
         për periudhën 2004-2013. 53

7. Sistemi Financiar
Grafik 7.1.      Lidhjet kryesore mes sektorit bankar dhe përbërësve të tjerë të sistemit financiar  
         (Dhjetor 2013).  56
Grafik 7.2.      Ecuria  e raportit të humbjeve të shoqërive të sigurimit. 58

8. Sektori bankar
Grafik 8.1.      Ndërmjetësimi financiar dhe përqendrimi i sektorit bankar shqiptar. 61
Grafik 8.2.      Kontributi në rritjen vjetore të aktiveve, në pikë përqindje. 62
Grafik 8.3.      Mbështetja në depozita, në përqindje. 62
Grafik  8.4      Financimi me bazë vjetore i aktiveve të sektorit bankar, në pikë përqindje. 63
Grafik 8.5.      Pozicioni ndaj jorezidentëve, në përqindje. 63
Grafik 8.6.      Pozicioni neto i vendosjeve në institucionet jorezidente. 64
Grafik 8.7.      Përbërja e vendosjeve në institucionet jorezidente. 64
Grafik 8.8.      Norma vjetore e rritjes së kredisë sipas afatit të maturimit dhe monedhës. 65
Grafik 8.9.      Ndryshimi mujor (boshti në të majtë) dhe ecuria vjetore (boshti në të djathtë) 
         e kredisë dhënë biznesit, e kredisë konsumatore dhënë individëve dhe e kredisë 



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

6 Banka e Shqipërisë Banka e Shqipërisë 7

         hipotekare dhënë individëve. 66
Grafik 8.10.    Norma e rritjes vjetore e kredisë sipas qëllimit të përdorimit (grafiku në të majtë dhe
        pesha e secilës kategori ndaj kredisë totale dhënë biznesit (grafiku në të djathtë). 66
Grafik 8.11.    Norma e rritjes vjetore e kredisë për pasuri të paluajtshme (grafiku  në të majtë) 
         dhe pesha e secilës kategori ndaj kredisë totale dhënë individëve 
         (grafiku në të djathtë). 67
Grafik 8.12.    Normat e rritjes së kredisë sipas sektorëve kryesorë të ekonomisë. 67
Grafik 8.13.    Ecuria e kredisë së re. 68
Grafik 8.14.    Shpërndarja e peshave të kredisë së re për sektorin e biznesit dhe për individët  
         sipas qëllimit të përdorimit, në përqindje. 68
Grafik 8.15.    Shpërndarja e peshave të kredisë së re sipas sektorëve të ekonomisë. 69
Grafik 8.16.    Ecuria e normave të interesit për kreditë e reja sipas monedhave dhe ecuria e  
         normave referencë, në përqindje. 69
Grafik 8.17.    Ecuria e depozitave totale dhe sipas monedhës, në milionë lekë dhe në përqindje. 70
Grafik 8.18.    Norma vjetore e rritjes së depozitave, në përqindje.  70
Grafik 8.19.    Struktura e depozitave të sektorit bankar sipas maturimit.  71
Grafik 8.20.    Ecuria e depozitave të reja me afat sipas monedhave, në milionë njësi monetare.  72
Grafik 8.21.    Normat e interesit për depozitat e reja me afat, në përqindje. 72
Grafik 8.22.  Struktura e të ardhurave dhe shpenzimeve të sektorit bankar – rezultati neto
       para tatimit, në miliardë lekë. 73
Grafik 8.23.  Ecuria e RoE dhe RoA (boshti në të djathtë).  73
Grafik 8.24.  Ndikimi i katër faktorëve në tendencat e RoE (e linearizuar). 74
Grafik 8.25.  Ecuria e RoE dhe RoA sipas grupeve të bankave, në përqindje.  74
Grafik 8.26.  Kontributi në rritje të kapitalizmit të sektorit bankar. 75
Grafik 8.27.  Ecuria e përbërësve të kapitalit rregullator dhe norma e mjaftueshmërisë 
       së kapitalit. 75

9. Monitorimi i rreziqeve ndaj të cilëve ekspozohet sektori bankar
Grafik 9.1.    Rritja vjetore e huave me probleme.  78
Grafik 9.2.    Ecuria e aktiveve me rrezik, në lek dhe në përqindje. 78
Grafik 9.3.    Ecuria e aktiveve me rrezik ndaj totalit të aktiveve sipas grupeve të bankave,  
       në përqindje. 79
Grafik 9.4.    Kreditë me probleme në sektorin bankar shqiptar. 79
Grafiku 9.5.  Paraqitja grafike e ecurisë së treguesve të cilësisë për portofolin e pambuluar 
       ndaj rrezikut të kursit të këmbimit, në përqindje. 80
Grafik 9.6.    Ecuria e klasave të portofolit të kredisë me probleme, në përqindje. 81
Grafik 9.7.    Raporti i mbulimit të kredive me probleme, për çdo bankë të sistemit, 
       në dhjetor 2013. 81
Grafik 9.8.     Ecuria e kredisë sipas llojit të kolateraleve (në miliardë lekë) dhe RKP 
       sipas llojit të kolateraleve. 82
Grafik 9.9.    Pesha e aktiveve dhe detyrimeve në valutë ndaj totalit të aktiveve të 
       sektorit bankar, në përqindje. 83
Grafik 9.10.  Ecuria e pozicionit të hapur neto në valutë ndaj kapitalit rregullator, në përqindje     83
Grafik 9.11.  Ecuria e pozicioneve valutore neto ndaj kapitalit rregullator për grupet sipas  
      madhësisë së aktivitetit, në përqindje. 84
Grafik 9.12.  Indeksi i Modifikuar Mospërputhjes Valutore i, në përqindje. 84
 Grafik 9.13. Hendeku i maturimit sipas periudhave të riçmimit, në miliardë lekë. 85
Grafik 9.14.  Spread i normave të kredive dhe depozitave, në përqindje. 85
Grafik 9.15.  Paraqitja grafike e ecurisë së raportit kredi/depozita. 85
Grafik 9.16.  Tregues të likuiditetit për sektorin bankar, në përqindje. 86
Grafik 9.17.  Treguesi “aktive likuide/totali i aktiveve” për grupet e bankave, në përqindje. 86
Grafik 9.18.  Maturimi mesatar i mbetur i aktiveve dhe detyrimeve, në muaj. 86
Grafik 9.19.  Maturimi mesatar i mbetur i kredive dhe depozitave, në muaj. 87
Grafik 9.20.  Ecuria aktuale dhe e parashikuar e raportit të kredive me probleme   
       sipas skenarit bazë dhe skenarëve të rënduar.  88

Shtojcë 1. Indeksi i fortësisë financiare
Grafik 1.       Ecuria e Indeksit të Fortësisë Financiare dhe nënindekseve të tij. 90



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

6 Banka e Shqipërisë Banka e Shqipërisë 7

Ky është numri i njëmbëdhjetë i Raportit të Stabilitetit Financiar, një dokument 
i Bankës së Shqipërisë që publikohet dy herë në vit. Qëllimi i raportit është 
identifikimi dhe vlerësimi i rreziqeve me të cilat përballet sistemi financiar dhe 
infrastruktura e tij, për t’u dhënë autoriteteve publike mundësinë të identifikojnë 
masat përkatëse për korrigjimet e nevojshme. Në hyrje të dokumentit, është 
vendosur Deklarata e Stabilitetit Financiar, publikimi i së cilës çdo gjashtë 
muaj është një kërkesë ligjore.

Për hartimin e raportit, janë shfrytëzuar të dhëna që disponohen në Bankën 
e Shqipërisë, është shkëmbyer informacion me autoritete të tjera që mbikëqyrin 
veprimtarinë e tregut financiar, si edhe janë shfrytëzuar informacione dhe 
analiza të institucioneve të vendit dhe të atyre financiare ndërkombëtare, 
publike dhe private. Të dhënat dhe analizat e paraqitura përfshijnë, kryesisht, 
zhvillimet gjatë gjashtëmujorit të dytë të vitit 2013. Nëse nuk përcaktohet 
ndryshe në raport, pritjet për zhvillimet e ardhshme ekonomike dhe financiare 
shtrihen për një periudhë deri në 12 muaj. 

Qëndrueshmëria e sistemit financiar është vlerësuar në bazë të ecurisë 
dhe rreziqeve që krijohen nga ndërveprimi i tij me mjedisin e përgjithshëm 
ekonomik, të brendshëm dhe të jashtëm, si edhe nga vetë veprimtaria e tij. Për 
të vlerësuar rreziqet që vijnë për shkak të ndërveprimit me mjedisin rrethues, 
janë analizuar zhvillimet më të fundit në tregjet financiare ndërkombëtare dhe 
në ekonomitë e vendeve të zhvilluara dhe ato të rajonit, si dhe është bërë 
një vlerësim mbi ndikimin e tyre në sistemin financiar dhe sektorin bankar të 
vendit. Ndër treguesit e brendshëm, janë vlerësuar zhvillimet e përgjithshme 
dhe pritshmëritë për rritjen ekonomike, bilancin tregtar, nivelin e përgjithshëm 
të çmimeve, kursin e këmbimit dhe treguesit fiskalë. Gjithashtu, nëpërmjet 
një analize të situatës së punëzënies dhe të ecurisë së të ardhurave, është 
vlerësuar gjendja financiare e bizneseve dhe e individëve dhe ndikimi mbi 
aftësinë paguese të kredimarrësve të sektorit bankar. 

HYRJE

Në fund të muajit dhjetor 2013, bankat e sektorit bankar shqiptar ndahen 
sipas madhësisë së aktivitetit të tyre në: 

- banka të Grupit 1 (secila nga 0-2% të totalit të aktiveve të sektorit): Banka 
e Bashkuar e Shqipërisë, Veneto Banka, Banka Ndërkombëtare Tregtare, 
Banka e Parë e Investimeve, Banka e Kreditit të Shqipërisë; 

- banka të Grupit 2 (secila nga 2-7% të totalit të aktiveve të sektorit): Banka 
Procredit, Banka Credit Agricole, Banka Kombëtare e Greqisë, Banka Societe 
Generale - Shqipëri, Banka Alfa – Shqipëri, Banka Union; 

- banka të Grupit 3 (secila mbi 7% të totalit të aktiveve të sektorit): Banka 
Raiffeisen, Banka Credins, Banka Kombëtare Tregtare, Banka Intesa Sanpaolo 
–Shqipëri, Banka Tirana. 

Në fund të muajit dhjetor 2013, sipas origjinës së kapitalit, bankat e sektorit 
bankar shqiptar grupoheshin si në vijim: 

- me kapital të huaj1: Banka Raiffeisen (Austri); Banka Intesa Sanpaolo 
– Shqipëri, Veneto Banka (Itali); Banka Alfa-Shqipëri, Banka Tirana, Banka 
Kombëtare e Greqisë (Greqi); Banka Kombëtare Tregtare (Turqi); Banka 
Societe Generale - Shqipëri, Banka Credit Agricole (Francë); Banka Procredit 
(Gjermani); Banka e Parë e Investimeve (Bullgari); Banka Ndërkombëtare 
Tregtare (Malajzi); Banka e Bashkuar e Shqipërisë (Banka Islamike e Zhvillimit 
- Arabia Saudite); Banka e Kreditit të Shqipërisë (Kuvait)

- me kapital shqiptar: Banka Credins, Banka Union 

Në fund të muajit dhjetor 2013, shtrirje të rrjetit të degëve jashtë vendit 
evidenton Banka Kombëtare Tregtare, në Kosovë. 

1 Sipas origjinës së kapitalit, kur kapitali i huaj përbën më shumë se 50% të 
madhësisë së kapitalit të paguar të bankës.

SQARIME

Në mbështetje të kërkesës së nenit 69 të ligjit nr. 8269, datë 23.12.1997 
“Për Bankën e Shqipërisë”, i ndryshuar, dhe të nenit 8 të ligjit nr. 9962, datë 
18.12.2006 “Për bankat në Republikën e Shqipërisë”, i ndryshuar, për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund të 
kërcënojnë qëndrueshmërinë e tij, Banka e Shqipërisë publikon këtë deklaratë 
periodike. Kjo deklaratë është pjesë përbërëse e Raportit të Stabilitetit Financiar 
për të njëjtën periudhë.

Gjatë gjashtëmujorit të dytë të vitit 2013, gjendja dhe ecuria e sektorit 
bankar dhe e sistemit financiar u paraqit e qëndrueshme. Me gjithë rritjen 
më të ulët ekonomike, zhvillimet në kuadrin makroekonomik kanë mbështetur 
ecurinë e sistemit financiar. Kuadri makroekonomik është karakterizuar nga 
një luhatshmëri e ulët në kursin e këmbimit dhe presione të dobëta inflacioniste 
me gjithë lehtësimin e politikës monetare. Ndërkohë, kostoja e huamarrjes 
së qeverisë ka rënë në mënyrë të ndjeshme, pavarësisht nga rritja e deficitit 
buxhetor dhe borxhit publik. Realizimi i marrëveshjes me Fondin Monetar 
Ndërkombëtar është një hap i rëndësishëm për të siguruar stabilitetin 
makroekonomik dhe për të stabilizuar pritshmëritë e agjentëve ekonomikë. 
Megjithatë, përshpejtimi i rritjes ekonomike merr rëndësi parësore për vendosjen 
e aktivitetit financiar në një prirje të qëndrueshme rritëse. Në tregjet financiare, 
vëllimi i tregtimit dhe numri i transaksioneve kanë qenë të qëndrueshëm. Për 
sektorin bankar, treguesit e kapitalizimit dhe të likuiditetit të veprimtarisë ishin 
në nivele të kënaqshme, mbështetur edhe nga përmirësimi i rezultatit financiar 
neto. Vëllimi i aktivitetit bankar u zgjerua me ritme të ngadalësuara, teksa 
depozitat u rritën me ritme më të ngadalta dhe kreditimi u tkurr. Ritmi vjetor 
i rritjes së kredisë me probleme ka shënuar nivelin më të ulët që prej vitit 
2008. Rreziku i kreditit përfaqëson sfidën më të rëndësishme të veprimtarisë 
së sektorit bankar, por madhësia e tij pritet të jetë më e kontrollueshme dhe të 
nisë një prirje rënëse graduale në të ardhmen afatshkurtër. Kjo pritshmëri lidhet 
me efektin e ndryshimeve ligjore dhe operacionale, që do të hyjnë në fuqi ose 
që do të gjejnë përdorim më efektiv gjatë vitit 2014. Këto ndryshime do ta 
përmirësojnë aftësinë e industrisë bankare për trajtimin sistematik të kredive me 
probleme. Ekspozimi i sektorit bankar ndaj rreziqeve të tregut dhe të likuiditetit 
mbetet i kufizuar. 

Në vijim, paraqiten në mënyrë të përmbledhur zhvillimet kryesore në 
mjedisin ekonomik dhe në sistemin financiar, dhe vlerësimi për rreziqet me 
të cilat ndeshet veprimtaria e sektorit bankar, përfshirë edhe rrezikun sistemik. 

DEKLARATA E STABILITETIT FINANCIAR PËR 
GJASHTËMUJORIN E DYTË TË VITIT 2013

•	 ZHVILLIMET	EKONOMIKE	DHE	FINANCIARE
Ekonomia	botërore	ka	vazhduar	të	përmirësohet	në	mënyrë	

të	qëndrueshme	gjatë	gjysmës	së	dytë	të	vitit	2013,	gjithsesi	
me	ritëm	të	ulët	dhe	diferenca	të	dukshme	mes	rajoneve.	

Ekonomitë e vendeve të zhvilluara kanë shfaqur shenja pozitive të 
qëndrueshmërisë, ndërsa në disa prej ekonomive në zhvillim ritmi i rritjes 
është ngadalësuar. Ekonomia e Shteteve të Bashkuara të Amerikës ka 
vazhduar të rritet me ritme të kënaqshme e mbështetur nga rritja e konsumit 
dhe e eksporteve. Ekonomia e Eurozonës po jep shenja të qëndrueshme të 
rimëkëmbjes graduale, ndonëse ekzistojnë dallime të dukshme në ecurinë 
ekonomike të vendeve anëtare. Ekonomitë në zhvillim kanë vazhduar të 
mbajnë peshën kryesore të rritjes globale gjatë vitit 2013, por me ritëm të 
ngadalësuar krahasuar me një vit më parë. Kjo dukuri ka reflektuar dobësimin 
e kërkesës së brendshme në disa prej tyre, edhe si rezultat i kushteve më të 
shtrënguara financiare, pasigurive politike dhe rritjes së tensioneve në tregjet 
financiare. Presionet inflacioniste në nivel botëror kanë qenë të ulëta si rezultat 
i çmimeve përgjithësisht të qëndrueshme të lëndëve të para, kapaciteteve 
të lira prodhuese, dhe pritjeve të mirankoruara të inflacionit. Në sfondin e 
një ecurie ekonomike pozitive, por modeste, politika monetare në vendet e 
zhvilluara ka vijuar të mbetet akomoduese. 

Ekonomitë e rajonit të Evropës Qendrore Lindore dhe Juglindore kanë 
vazhduar të rimëkëmben gradualisht të ndihmuara nga përmirësimi ekonomik 
i Eurozonës. Ekonomitë e vendeve të rajonit, gjithashtu, janë përmirësuar gjatë 
vitit 2013. Rritja e PBB-së rezultoi pozitive në ato vende që kishin kaluar 
recesion gjatë vitit 2012, ndërkohë që ritmi u përmirësua dhe për vendet e 
tjera. Megjithatë, kreditimi i ulët ndaj sektorit privat dhe rritja e kredive me 
probleme përbëjnë sfidat kryesore për rimëkëmbjen ekonomike dhe stabilitetin 
financiar të këtyre vendeve. 

Tregjet financiare kanë vazhduar të stabilizohen nën efektin pozitiv të 
masave mbështetëse të bankave qendrore dhe ecurisë më të mirë ekonomike 
të vendeve të zhvilluara. Në këto të fundit, kushtet e financimit kanë ardhur 
duke u lehtësuar gjatë gjysmës së dytë të vitit 2013, kryesisht në tregjet e 
borxhit sovran të vendeve të Eurozonës. Primet e rrezikut për titujt e qeverisë 
në vendet e prekura nga kriza e borxhit kanë rënë, dhe fragmentizimi brenda 
tregut është zbutur. Në tregjet në zhvillim, kushtet financiare kanë qenë më 
të shtrënguara, të ndikuara veçanërisht nga veprimet e Rezervës Federale 
për tkurrjen e programeve “të lehtësimit sasior” dhe mundësia e rikthimit të 
politikave monetare tradicionale në vendet e zhvilluara. 

Aktiviteti ekonomik botëror pritet të vazhdojë të përmirësohet gjatë vitit 
në vazhdim, mbështetur kryesisht nga rimëkëmbja ekonomike e vendeve të 
zhvilluara. Gjithsesi, mbeten të pranishëm një sërë rreziqesh, të cilët lidhen 
kryesisht me nivelin tepër të ulët të inflacionit dhe mundësinë e rritjes së 
parakohshme të normave të interesit, për shkak të zhvillimeve të papritura në 
tregjet financiare. 

Nevoja	 për	 përshpejtimin	 e	 rritjes	 ekonomike	 në	 vend,	
është	theksuar	më	tej,	pas	ngadalësimit	të	ndjeshëm	në	vitin	
2013.	

Pas tkurrjes me 2.5%, në tremujorin e tretë të vitit, ekonomia e vendit shënoi 
rritje reale prej 1.1%, në tremujorin e fundit të vitit, krahasuar me të njëjtën 
periudhë të një viti më parë. Norma mesatare e rritjes ekonomike për vitin 
2013 u vlerësua 0.44%. Me gjithë përmirësimin e tremujorit të fundit në disa 
sektorë të ekonomisë, si industria, bujqësia e ndërtimi, kërkesa agregate 
vlerësohet e dobët, pasi konsumi dhe investimet private qëndrojnë në nivele 
të ulëta dhe norma e papunësisë është rritur. Gjatë periudhës në analizë, 
kërkesa e jashtme dha kontribut negativ në rritjen ekonomike, në kushtet e 
zgjerimit të deficitit të llogarisë korrente. Sidoqoftë, eksportet kanë pasur ecuri 
të mirë, ndikuar nga produktet energjetike dhe ato minerare. Gjatë periudhës 
në analizë, politika fiskale ka qenë në tërësi ekspansioniste, por luhatshmëria 
në performancën fiskale ka qenë më e lartë, duke reflektuar disa ndryshime 
të politikës vendimmarrëse të diktuara nga zhvillimet politike. Deficiti buxhetor 
është financuar kryesisht me burime të brendshme dhe me kosto që ka 
ardhur në rënie. Në përgjigje të këtyre zhvillimeve, si dhe të presioneve të 
kontrolluara inflacioniste, politika monetare e Bankës së Shqipërisë ka vijuar 
të mbetet stimuluese. Kjo është reflektuar në rënien e normave të interesit në 
tregjet financiare në vend, duke mbështetur më mirë veprimet kundërciklike për 
veprimtarinë e sektorit bankar, të ndërmarra gjatë 2013. 

Në lidhje me zhvillimet e ardhshme, edhe pse në përmirësim, kërkesa e 
huaj vlerësohet se do të vijojë të mbetet e kufizuar. Kontributi në kërkesën 
e brendshme nga konsumi dhe investimet private mund të përmirësohet, 
mbështetur nga përmirësimi i pritjeve të agjentëve ekonomikë, si rezultat i 
nivelit të ulët të normave të interesit në tregje dhe përmirësimit të treguesve të 
likuiditetit. Politika fiskale pritet të jetë ekspansioniste në nivel të ngjashëm me 
vitin 2013. Megjithatë, përshpejtimi i rritjes ekonomike mbetet me rëndësi 
parësore për ta vendosur aktivitetin financiar në një prirje të qëndrueshme 
rritëse. Në këtë drejtim, reformat për përmirësimin e klimës së biznesit dhe 
pagesa e detyrimeve të prapambetura për punët publike të kryera nga sektori 
privat mund të japin një kontribut të rëndësishëm. 

Individët	dhe	bizneset	mbeten	të	ekspozuar	ndaj	rreziqeve	
të	 tërthorta	 të	kreditit,	në	nivele	 të	ngjashme	me	periudhat	
paraardhëse.	

Gjatë periudhës në analizë, individët dhe bizneset janë orientuar më tepër 
drejt kursimit, siç reflektohet nga ecuria e depozitave. Kredia për individët është 
zgjeruar me ritme të ulëta, ndërsa ajo për bizneset është tkurrur. Kontribut pozitiv 
në ecurinë e kredisë për të dy sektorët ka dhënë vetëm kredia në lek. Cilësia e 
kredisë paraqitet e përmirësuar për individët dhe me përkeqësim të moderuar për 
bizneset, përgjithësisht në sajë të ngadalësimit të rritjes së kredive me probleme. 
Individët dhe bizneset vijojnë të mbeten të ekspozuar ndaj rrezikut të tërthortë të 
kreditit, në varësi të ekspozimit të tyre ndaj kredisë së pambuluar ndaj ndryshimeve 
të pafavorshme në kursin e këmbimit dhe në normën e interesit.

Në	 tregjet	 financiare,	 vëllimi	 i	 veprimtarisë	 është	 rritur	
ndërsa	 normat	 e	 interesit	 kanë	 thelluar	 prirjen	 rënëse.  
Në tregun e emetimit të titujve të borxhit të qeverisë, kërkesa për financim është 
përballuar me rritjen e interesit për investime nga investitorët. Ky ka qenë një 
faktor shtesë për uljen e normave të interesit në të gjitha maturitetet. Në tregun 
sekondar të tregtimit të titujve të borxhit të qeverisë, numri i transaksioneve 
shënoi një rënie të lehtë, ndërsa interesi për bonot me maturitet 3 dhe 6- 
mujor u rrit. Në tregun ndërbankar, vëllimi i aktivitetit u rrit dukshëm, kryesisht 
për likuiditetin afatshkurtër 1 dhe 7-ditor. Ndonëse shfaqi luhatshmëri më të 
theksuar në fund të periudhës, ecuria e normës mesatare të ponderuar të 
interesit qëndroi përgjithësisht poshtë normës bazë, duke reflektuar situatën e 
mirë të likuiditetit. Në tregun e këmbimeve valutore, gjatë vitit, leku u nënçmua 
lehtë ndaj euros dhe u mbiçmua ndaj dollarit amerikan, duke reflektuar kërkesën 
dhe ofertën në tregun e brendshëm dhe zhvillimet në tregun ndërkombëtar të 
këmbimit të valutave. 

Infrastruktura	teknike	që	mbështet	veprimtarinë	e	sektorit	
bankar	ka	funksionuar	në	mënyrë	efektive.	

Gjatë periudhës, sistemet e pagesave AIPS dhe AECH kanë operuar në 
përputhje me kushtet teknike për të plotësuar nevojat e sektorit bankar për 
shlyerjen e transaksioneve të pagesave në monedhën kombëtare. Në të dy 
sistemet është konstatuar një rritje e vëllimit dhe vlerës së transaksioneve, 
shoqëruar edhe me një rritje të vlerës mesatare për transaksion.

Gjatë	periudhës,	sistemi	financiar	e	ka	rritur	më	tej	peshën	
e	tij	në	aktivitetin	ekonomik	të	vendit.	

Niveli i ndërmjetësimit financiar në Shqipëri, i llogaritur si raport i aktiveve 
të sistemit financiar ndaj Prodhimit të Brendshëm Bruto (PBB), u rrit me 3 pikë 
përqindjeje gjatë periudhës, në nivelin 99.1%. Sektori bankar mbetet segmenti 
kryesor i ndërmjetësimit financiar, aktivet e të cilit përfaqësojnë rreth 91.4% 
të totalit të aktiveve të sistemit financiar në tërësi dhe rreth 90.5% të PBB-së.

Treguesit e kapitalizimit dhe të likuiditetit të veprimtarisë bankare ishin në 
nivele të kënaqshme, mbështetur edhe nga përmirësimi i rezultatit financiar 
neto. 

Totali i aktiveve të sektorit bankar u ngjit në 1,234.3 miliardë lekë, duke 
shënuar një rritje vjetore prej 3.9%. Në krahun e aktiveve, zëri që përmbledh 
veprimet në tregun ndërbankar dhe atë të titujve ka pasur rritjen kryesore, 
duke reflektuar kryesisht rritjen e pjesëmarrjes së sektorit bankar në ankandet 
e titujve të borxhit të qeverisë. Financimi i veprimtarisë është siguruar prej 
rritjes së depozitave nga publiku, ndonëse me ritme më të ulëta. Ekspozimi 
i sektorit bankar ndaj subjekteve jorezidente është i ngjashëm me periudhën 
paraardhëse duke reflektuar një varësi të ulët të sektorit bankar ndaj burimeve 
të huaja të financimit. Gjatë vitit, kredia u tkurr me 1.8%. Rritja e kredisë në 
lek me 2.4% nuk mjaftoi për të kompensuar tkurrjen e kredisë në valutë me 
4.2%. Rënia e stokut të kredisë është ndikuar ndjeshëm nga shitja e kredive 
me probleme nga bankat dhe fshirja e tyre nga bilanci.

Kredia e re e sektorit bankar, gjatë periudhës, ka qenë 16% më e ulët se 
në të njëjtën periudhë të një viti më parë. Në fund të vitit, raporti i kredive me 
probleme ndaj totalit të kredisë shënoi vlerën 23.5%, krahasuar me 22.5% në 
fund të vitit 2012 dhe 24.2% në fund të qershorit 2013. Për kredinë në lekë, 
ky raport shënoi vlerën 19.7%, me një rënie prej 0.4 pikë përqindjeje prej 
qershorit 2013. Për kredinë në valutë raporti shënoi vlerën 25.7%, me një 
rënie prej 0.8 pikë përqindjeje prej qershorit 2013. Depozitat shënuan vlerën 
1,013.5 miliardë lekë, duke u rritur me 3.6% prej një viti më parë. Rritja 
vjetore për depozitat në lekë ishte 5.2%, ndërsa për depozitat në valutë ishte 
1.7%. Raporti i kredive ndaj depozitave shënoi nivelin 55.6%. Për aktivitetin 
në lek, ky raport ishte 40.8%, duke ruajtur ecuri të qëndrueshme në dy vitet e 
fundit. Për aktivitetin në valutë, ky raport ishte 69.8%, niveli më i ulët prej vitit 
2007, duke reflektuar kryesisht tkurrjen e kredisë në valutë.

Në nivel sektori, vërehet një rezultat financiar pozitiv me fitim neto të 
akumuluar prej 6.6 miliardë lekë, në krahasim me 3.8 miliardë lekë një vit më 
parë. Në rezultatin financiar, “Të ardhurat neto nga interesat” arritën vlerën 
39.5 miliardë lekë, duke qenë 0.6% më të ulëta se një vit më parë. Ndërkohë, 
provigjionet për humbjet nga kreditë janë rritur me rreth 14.9 miliardë lekë, 
rreth 49% më të ulëta se një vit më parë. Gjatë periudhës, kapitali i paguar u 
rrit me rreth 10.5 miliardë lekë ose 11.3%. Kapitali rregullator u ngjit në nivelin 
115.2 miliardë lekë, me rritje prej 10.6%, dhe aktivet me rrezik rezultuan në 
641.3 miliardë lekë, me rënie prej 0.4%. Si rezultat, norma e mjaftueshmërisë 
së kapitalit u ngjit në nivelin 18.0%. 

•	 VLERËSIMI	I	RREZIQEVE	

Për vlerësimin e rreziqeve, është konsideruar ecuria e sektorit bankar 
dhe ndërveprimi i tij me zhvillimet në ekonominë reale, gjendjen financiare 
te agjenteve ekonomike dhe segmente të tjera të sistemit financiar. Për 
qëndrueshmërinë e sektorit bankar ndaj zhvillimeve të pafavorshme në kuadrin 
makroekonomik dhe veprimtarinë e sektorit bankar, është kryer ushtrimi i provës 
së rezistencës.

  Për të vlerësuar në mënyrë të sintetizuar rreziqet në sektorin bankar, 
ekonominë reale dhe agjentët ekonomikë, është përdorur Harta e Stabilitetit 
Financiar (HSF). Për vitin 2013, HSF-ja tregon që rreziqet ndaj stabilitetit 
financiar janë zhvendosur disi në drejtim të agjentëve ekonomikë. Më 
konkretisht, në rastin e “ekonomisë së brendshme”, qëndrueshmëria e kursit 
të këmbimit dhe niveli i ulët i inflacionit janë reflektuar në ruajtjen e një niveli 
pothuajse të pandryshuar rreziku, pavarësisht nga thellimi i hendekut negativ të 
prodhimit, në kontekstin e ngadalësimit të rritjes ekonomike. Rreziku vlerësohet 
i rritur për “bizneset”, për shkak të tkurrjes së huamarrjes së tyre, përkeqësimit 
të mëtejshëm të cilësisë së saj dhe rënies së indeksit të vëllimit të prodhimit ndaj 
një viti më parë.2 Për sa u përket “individëve”, rritja e ndjeshme e normës së 
papunësisë si dhe pritshmëritë pesimiste për ecurinë e ekonomisë për pjesën 
e parë të vitit 2014, janë reflektuar në rritjen e rrezikut të tyre ndaj një viti më 
2  Këto zhvillime vlerësohen në rënie për vitin 2014, kryesisht për shkak të shlyerjes së pagesës 

së detyrimeve të prapambetura ndaj bizneseve.

parë, me gjithë përmirësimin relativ të cilësisë së huamarrjes së tyre në fund 
të vitit 2013. Së fundi, për “qeverinë” rritja e deficitit buxhetor dhe ecuria e 
të ardhurave tatimore ndikon në rritjen e rrezikut, në krahasim më një vit më 
parë. Megjithatë, ky ndikim zbutet nga zvogëlimi i konsiderueshëm i primit të 
rrezikut sovran për shkak të rënies së normave të interesit të borxhit. Rreziqet 
që vijnë nga “mjedisi i jashtëm ekonomik” vlerësohen në rënie për shkak të 
përmirësimit relativ të rritjes ekonomike të partnerëve tregtare të Shqipërisë 
dhe rënies së normave të interesit në tregjet financiare, pavarësisht nga nivelet 
e larta të normave të papunësisë dhe qëndrueshmërisë së çmimit të naftës 
dhe lëndëve të para. Për “sektorin bankar”, rreziqet vlerësohen në rënie në 
krahasim me një vit më parë, kryesisht për shkak të përmirësimit të kapitalizimit 
dhe të nivelit të të ardhurave para taksave në raport me totalin e aktiveve. 
Vlerësimi i rrezikut që lidhet me strukturën e sektorit bankar është ulur, kryesisht 
për shkak të zvogëlimit të përqendrimit të aktivitetit të bankave.

Në mënyrë që të fokusohet vlerësimi i rreziqeve për sistemin financiar, përdoret 
Indeksi i Rrezikut Sistemik Financiar. Ky tregues mat nivelin e stresit financiar 
për ekonominë duke agreguar në një tregues të vetëm, informacionin financiar 
mbi segmente të ndryshme të sistemit (sektori bankar, tregu i këmbimeve, tregu 
i parasë dhe tregu i shtëpive). Për vitin 2013, ai tregon ulje të nivelit të 
rrezikut sistemik në krahasim me një vit më parë, ndonëse treguesi mbetet mbi 
nivelin e mesatares së tij afatgjatë. Më konkretisht, ecuria e kredisë dhe e 
depozitave nën prirjen e tyre afatgjatë është reflektuar në rritjen e kontributit të 
sektorit bankar në nivelin e përgjithshëm të rrezikut sistemik. Gjatë periudhës, 
zhvillimet në kursin e këmbimit kanë pasur luhatshmëri të ulët, duke mos dhënë 
kontribut të shtuar në ecurinë e indeksit. Megjithatë, për shkak të ndikimit të 
rëndësishëm që ka në sistemin financiar, kontributi i kursit të këmbimit në indeks 
është ruajtur në nivele të ngjashme me atë të sektorit bankar. Nga ana tjetër, 
prirja në rënie e spread-eve të normës së interesit ka ulur kontributin e tregut 
të parasë në nivelin e rrezikut sistemik. Në rënien e indeksit të rrezikut sistemik 
kanë ndikuar edhe zhvillimet në tregun e banesave, ku Indeksi i Çmimit të 
Banesave ka pësuar një rritje të lehtë. Së fundi, korrelacioni midis segmenteve 
të tregut financiar është rritur, në krahasim me pjesën e parë të vitit, dhe ka 
ndikuar në rritjen e rrezikut sistemik.

Për të dalluar më qartë fazat e akumulimit dhe të materializimit të rrezikut 
sistemik, përdorim dy indekse të posaçme. Indeksi i Akumulimit të Rrezikut 
Sistemik evidenton rritjen e rrezikut sistemik deri në fund të vitit 2012 dhe 
rënien e ritmeve të akumulimit, gjatë vitit 2013. Faktorët kryesorë që kanë 
ndikuar në akumulimin e rrezikut kanë qenë kreditimi i shpejtë (veçanërisht 
para vitit 2007), rritja e deficitit të llogarisë korrente dhe ecuria në rritje e 
borxhit publik. Indeksi i Materializimit të Rrezikut Sistemik evidenton shfaqjen 
e rrezikut sistemik, veçanërisht pas gjashtëmujorit të parë të vitit 2008. Kjo 
periudhë lidhet me goditjet në likuiditetin e sektorit bankar, nënçmimin e kursit 
të këmbimit dhe nisjen e ciklit të përkeqësimit të kredisë ndaj individëve dhe 
bizneseve. 

Rreziqet financiare sistemike janë subjekt i perceptimit të agjentëve 
ekonomikë. Për këtë arsye, përmes një vrojtimi të posaçëm të realizuar dy 

herë në vit, Banka e Shqipërisë merr perceptimin e industrisë bankare rreth 
këtyre rreziqeve. Që prej muajit mars 2012 dhe deri në fund të vitit 2013, 
industria bankare ka perceptuar dy dukuri si zhvillime me potencial të lartë 
rreziku: përkeqësimin e ekonomisë së brendshme dhe rritjen e borxhit publik. 

Politika	 fiskale	 pritet	 të	 luajë	 një	 rol	 aktiv	 në	 stabilitetin	
financiar,	gjatë	vitit	2014.

Në përgjithësi, ky rol do të përcaktohet nga aftësia për të gjetur një 
ekuilibër të qëndrueshëm zhvillimi të treguesve fiskale, në mbështetje të rritjes 
ekonomike. Më në veçanti, ky rol do të jetë posaçërisht i rëndësishëm për 
sistemin financiar, për shkak të injektimit të likuiditetit përmes shlyerjes së 
detyrimeve të prapambetura për punët publike të kryera nga sektori privat, të 
vlerësuara deri në 5% të PBB-së. Për arritjen e objektivave fiskale dhe ato të 
zhvillimit, autoritetet kanë realizuar një marrëveshje me FMN-në, e cila ofron 
financim dhe garanci të tjera strukturore për plotësimin e këtyre objektivave. 
Kjo marrëveshje është një hap i rëndësishëm për të siguruar stabilitetin 
makroekonomik dhe për të stabilizuar pritshmëritë e agjentëve ekonomikë. Ajo 
krijon hapësirat e nevojshme për rritjen e ndërmjetësimit nga sektori bankar 
dhe të kontributit të këtij sektori në rritjen ekonomike. Në tërësi, marrëveshja 
parashikon objektivat për treguesit fiskalë, monetarë dhe strukturorë, duke 
lejuar edhe fleksibilitetin e nevojshëm për realizimin e tyre. Për këtë arsye, 
mundësitë e realizimit të objektivave finale janë të konsiderueshme, dhe rreziqet 
lidhen më tepër me cilësinë e planifikimit dhe bashkërendimit të veprimeve të 
ndërmjetme të autoriteteve për realizimin e tyre. 

Rreziku	i	kreditit	në	sektorin	bankar	mbetet	një	shqetësim	
për	 industrinë	 bankare	 dhe	 Bankën	 e	 Shqipërisë,	 por	
pritshmëritë	për	vitin	në	vijim	shfaqen	më	të	mira.	

Prania e stokut të lartë të kredive me probleme në bilancin e bankave e rrit 
koston e veprimtarisë, dëmton aftësinë e tyre për ndërmjetësim financiar dhe 
kërkon një përdorim të shtuar e joeficient të kapaciteteve. 

Duke u nisur nga niveli aktual i kredive me probleme, rreziku për rritje të 
ndjeshme të raportit të kredive me probleme në të ardhmen e parashikueshme 
është i ulët. Madhësia e rrezikut të kreditit pritet të jetë më e kontrollueshme 
dhe të nisë një prirje rënëse graduale në të ardhmen afatshkurtër. Gjatë vitit 
2013, u forcua prirja e dy viteve të fundit dhe u shënua një ulje e dukshme e 
ritmit të rritjes së kredive me probleme. Kjo ecuri lidhet kryesisht me punën e 
bërë nga industria bankare dhe Banka e Shqipërisë për evidentimin e hershëm 
të kredive me probleme, transaksionet për fshirjen e tyre nga bilanci, përmes 
shitjes, si edhe me disa ndryshime të kuadrit rregullator për nxitjen e ristrukturimit 
të kredisë. Këta faktorë janë shoqëruar me rritjen e nivelit si të provigjionimit 
për rrezikun e kredisë edhe të mbulimit me kapital të kredisë me probleme. 

Në të ardhmen e afërt pritet që të përdoren më gjerësisht dhe në mënyrë 
më efektive ndryshimet ligjore që lidhen me ekzekutimin e kolateralit, të 
hyjnë në fuqi masa të tjera ligjore që lidhen me trajtimin tatimor për kreditë 
me probleme që fshihen nga bilanci i bankës, si edhe të kryhet pagesa e 

përshpejtuar e detyrimeve të prapambetura të qeverisë për punët publike të 
kryera nga sektori privat. Këto zhvillime do të përmirësojnë kushtet për trajtim 
më sistematik të kredive me probleme nga ana e industrisë bankare, dhe 
mund të kenë ndikim të rëndësishëm në uljen graduale të nivelit të kredive 
me probleme. Sidoqoftë, zhvillimet pozitive në këtë drejtim mund të jenë të 
qëndrueshme, nëse ecuria e treguesve makroekonomikë është e stabilizuar 
dhe rritja ekonomike përmirësohet. Sa më sipër, këto zhvillime marrin rëndësi 
për kufizimin e ekspozimit të sektorit bankar ndaj rrezikut të tërthortë të kreditit.

Sektori	 bankar	 paraqitet	 me	 ekspozim	 të	 kufizuar	 ndaj	
rrezikut	 të	 drejtpërdrejtë	 prej	 lëvizjeve	 të	 pafavorshme	 në	
kursin	e	këmbimit	dhe	në	normën	e	interesit.	

Pozicioni i hapur në valutë i sektorit bankar është brenda niveleve historike 
dhe vlerat e aktiveve e të detyrimeve të ndjeshme ndaj normës së interesit 
janë të krahasueshme. Megjithatë, sektori bankar paraqitet i ndjeshëm ndaj 
ndikimit që kanë lëvizjet në kursin e këmbimit dhe në normën e interesit mbi 
klientët e tij. Një nënçmim i ndjeshëm i kursit të këmbimit ose një rritje e tillë e 
normës së interesit, mund të dëmtojë aftësinë paguese të klientëve të sektorit 
bankar, veçanërisht të sektorit të biznesit. Kanali kryesor i transmetimit të këtij 
rreziku është kredia në valutë, kur burimi kryesor i shlyerjes së saj është në 
monedhën vendase, dhe kredia me normë të ndryshueshme interesi. 

Rreziku	 i	 likuiditetit	 për	 sektorin	 bankar	 vlerësohet	 në	
nivele	të	moderuara.	

Si edhe më parë, depozitat përbëjnë burimin kryesor të financimit për 
sektorin bankar. Ndonëse me ritme më të ngadalësuara, ato janë rritur edhe 
gjatë periudhës së kaluar. Afati mesatar i maturimit të tyre është zgjatur, në 
kushtet kur klientët preferojnë norma më të larta kthimi. Me gjithë një rritje 
të lehtë, huamarrja nga jorezidentët mbetet në nivele të moderuara. Aktivet 
likuide të sektorit, në lekë dhe valutat kryesore, janë mbi nivelet minimale që 
kërkohen nga kuadri rregullator. Vlerat negative të diferencave mes aktiveve 
likuide dhe detyrimeve afatshkurtra, sipas periudhave të maturimit, deri në 
një vit, kanë shfaqur rënie. Raporti “kredi/depozita” është në nivele të ulëta, 
duke reflektuar ecurinë e ndryshme të kredive dhe të depozitave në lek dhe 
në valutë. 

Treguesit	 e	 kapitalizimit	 të	 veprimtarisë	 janë	 aktualisht	
në	nivele	të	kënaqshme,	por	bankat	duhet	të	vlerësojnë	me	
kujdes	skenarët	e	mundshëm	të	zhvillimeve	të	ardhshme	dhe	
nevojat	e	tyre	për	kapital	shtesë.	

Gjatë kësaj periudhe, kontributin kryesor në ecurinë e kapitalizimit të 
veprimtarisë e ka dhënë rritja e kapitalit dhe ngadalësimi i rritjes së aktiveve 
të ponderuara me koeficientët e rrezikut. Rezultati financiar neto i sektorit 
është përmirësuar në sajë të ngadalësimit të kredive me probleme dhe të 
provigjioneve për rrezikun e kreditit. Në kushtet e zvogëlimit të stokut të 
kredisë me probleme për shkak të shitjeve dhe fshirjes nga bilanci, mbulimi me 

kapital i kredisë me probleme neto është përmirësuar. Megjithëse këto janë 
zhvillime inkurajuese, është herët për t’i konsideruar si të qëndrueshme. Për 
këto arsye, si edhe më parë, vlerësimi i kujdesshëm dhe proaktiv i nevojave 
për kapital shtesë në përputhje me profilin e rrezikut të veprimtarisë mbetet një 
domosdoshmëri për bankat. Kur del e nevojshme në bazë të këtij vlerësimi, 
bankat duhet të veprojnë për fuqizimin e gjendjes së tyre të kapitalit. 

Ushtrimi	i	provës	së	rezistencës	duhet	t’u	shërbejë	bankave	
si	 instrument	 për	 të	 mbështetur	 vlerësimin	 e	 nevojave	 të	
mundshme	për	kapital	shtesë.

Banka e Shqipërisë realizon rregullisht ushtrimet e provës së rezistencës, 
për të vlerësuar ndjeshmërinë e treguesve kryesorë të kapitalizimit të sektorit 
bankar ndaj lëvizjeve në treguesit makroekonomikë. Skenarët, bazë dhe të 
rrezikut, përfshijnë supozime lidhur me lëvizjet në normën e rritjes së PBB-së, 
në nivelin e kursit të këmbimit dhe të normës së interesit, si edhe në nivelin e 
kreditimit, dhe shtrihen deri në fund të vitit 2015. 

Rezultatet e ushtrimit tregojnë që, në tërësi, sektori bankar paraqitet i 
qëndrueshëm në rast të realizimit të supozimeve për treguesit përkatës. Niveli 
i kapitalizimit për të gjithë sektorin mbetet mbi nivelin minimal të kërkuar në 
rastin e skenarit bazë. Në rastin e skenarëve më të rënduar, që përfshijnë 
supozimet përkatëse për uljen e normës së rritjes së PBB-së, uljen e nivelit të 
kreditimit dhe nënçmimin e kursit të këmbimit, banka të veçanta mund të kenë 
nevojë për kapital shtesë. Kuadri rregullator mbikëqyrës dhe praktikat më të 
mira ndërkombëtare kërkojnë që ushtrime të tilla të kryhen rregullisht nga vetë 
bankat, për të mbështetur vendimmarrjen. 

Vlerësimi,	nëpërmjet	programit	FSAP,	evidentoi	kapacitetet	
e	 sistemit	 financiar	 për	 zhvillimin	 e	 qëndrueshëm	 të	
veprimtarisë	dhe	identifikoi	rekomandimet	e	nevojshme	për	
administrimin	sa	më	efektiv	të	rreziqeve.	

Në tetor-nëntor të vitit 2013, pas kërkesës së autoriteteve publike shqiptare, 
sistemi financiar dhe kuadri mbikëqyrës i veprimtarisë së tij iu nënshtruan 
procesit të vlerësimit nga ana e grupit të Fondit Monetar Ndërkombëtar 
(FMN) dhe Bankës Botërore (BB). Vlerësimi përfshiu të gjitha segmentet e 
sistemit financiar, në lidhje me mënyrën e mbikëqyrjes së tyre, përafrimin me 
standardet ndërkombëtare, aftësinë e autoriteteve publike për të identifikuar 
dhe administruar rreziqet e ndryshme, si edhe bashkëpunimin ndërinstitucional 
në këtë drejtim. 

Në përfundim të këtij procesi, vlerësimi i FMN-së dhe BB-së është publikuar 
në raportet përkatëse. Në mënyrë realiste, këto raporte jo vetëm që njohin 
progresin e arritur në funksionimin dhe mbikëqyrjen e sistemit financiar (që prej 
vlerësimit të vitit 2005), por edhe evidentojnë një sërë rekomandimesh për 
përmirësimet e nevojshme. Fokusi është në forcimin e kuadrit institucional, ligjor 
dhe operacional për administrimin e rreziqeve të mundshme për veprimtarinë 
e sistemit financiar. Për këtë arsye, rekomandimet për përmirësim përfshijnë 

të gjitha segmentet e sistemit financiar, për mënyrën e mbikëqyrjes së tyre, 
si edhe evidentojnë një sërë veprimesh të natyrës strukturore që shtrihen në 
politikat ekonomike dhe financiare të vendit, të cilat kanë ndikim në këtë 
drejtim. Rekomandimet shtrihen nga afati i shkurtër deri në atë të gjatë. Disa 
nga këto rekomandime janë bërë edhe pjesë e termave të marrëveshjes së 
fundit me FMN-në. Ndaj, realizimi i tyre në kohë dhe me cilësi merr një 
rëndësi të veçantë. 

1.1 STABILITETI FINANCIAR

Treguesit kryesorë të stabilitetit financiar në vend 
janë përmbledhur në formën e Hartës së Stabilitetit 
Financiar (HSF), prezantuar në Grafikun 1.1. HSF-
ja tregon ndryshimet në kategoritë kryesore të 
rreziqeve që burojnë nga ekonomia e brendshme, 
ajo e jashtme, agjentët ekonomikë dhe sektori 
bankar (Hapësirë informuese 1.1). 

Në fund të vitit 2013, rreziqet ndaj stabilitetit 
financiar janë zhvendosur disi, gjatë periudhës, në 
drejtim të agjentëve ekonomikë. 

Në rastin e “ekonomisë së brendshme”, 
qëndrueshmëria e kursit të këmbimit dhe niveli i ulët 
i inflacionit janë reflektuar në ruajtjen e një niveli 
pothuajse të pandryshuar rreziku, pavarësisht nga 
thellimi i hendekut negativ të prodhimit. Rreziku 
vlerësohet i rritur për “bizneset”, për shkak të tkurrjes 
së kreditimit, përkeqësimit të mëtejshëm të cilësisë së tij dhe rënies së indeksit 
të vëllimit të prodhimit ndaj një viti më parë.3 Për sa u përket “individëve”, rritja 
e ndjeshme e normës së papunësisë dhe pritshmëritë e dobëta për ecurinë e 
ekonomisë për pjesën e parë të vitit 2014 janë reflektuar në rritjen e rrezikut të 
tyre, ndaj një viti më parë, me gjithë përmirësimin relativ të cilësisë së kredisë 
në fund të 2013. Së fundi, për qeverinë, rritja e deficitit buxhetor dhe rënia 
e të ardhurave tatimore ndikon në rritjen e rrezikut në krahasim me një vit më 
parë. Megjithatë, ky ndikim zbutet nga zvogëlimi i konsiderueshëm i primit të 
rrezikut sovran, për shkak të rënies së normave të interesit të borxhit.4 Gjithsesi, 
brenda këtij dimensioni, madhësia e kostos së borxhit vlerësohet me notën 
maksimale të rrezikut që nga fundi i vitit 2012. 

Rreziqet që vijnë nga “mjedisi i jashtëm ekonomik” vlerësohen në rënie, për 
shkak të përmirësimit relativ të rritjes ekonomike të partnerëve tanë tregtarë dhe 
rënies së normave të interesit në tregjet financiare, pavarësisht nga nivelet e 
larta të normave të papunësisë dhe qëndrueshmëria e çmimit të naftës. 

3 Këto zhvillime vlerësohen në rënie për vitin 2014 kryesisht për shkak të shlyerjes së pagesës 
së detyrimeve të prapambetura ndaj bizneseve.

4 Gjithashtu, marrëveshja e arritur me FMN-në në vitin 2014, është një element që zvogëlon 
pasiguritë për politikat fiskale dhe ul vlerësimin për rrezikun përkatës.

1. VLERËSIMI I PËRGJITHSHËM I RREZIQEVE 
KRYESORE TË STABILITETIT FINANCIAR

Gra�k 1.1. Harta e stabilitetit �nanciar (lëvizja drejt 
skajeve nënkupton rritje rreziku)

Burimi: Departamenti i Stabilitetit Financiar dhe i Statistikave,
 Banka e Shqipërisë

Për “sektorin bankar”, në krahasim me një vit më parë, rreziqet vlerësohen 
në rënie, kryesisht për shkak të përmirësimit të kapitalizimit dhe të nivelit të 
të ardhurave para taksave në raport me totalin e aktiveve. Këto kanë rritur 
qëndrueshmërinë për nivelet e kapitalizimit dhe të përfitueshmërisë së bankave. 
Vlerësimi i rrezikut që lidhet me strukturën e sektorit bankar është ulur, kryesisht 
për shkak të zvogëlimit të përqendrimit të aktivitetit të bankave, i matur nga 
disa tregues. Kështu, përqendrimi i aktivitetit të sektorit bankar, i matur me 
peshën e aktiveve të dy bankave më të mëdha ndaj totalit të aktiveve të 
sektorit, ka rënë. Sjellje të ngjashme ka shfaqur edhe përqendrimi i portofolit të 
kredisë për bizneset, akorduar nga bankat e mëdha. Kështu, është rritur pesha 
e kredisë dhënë nga katër bankat e grupit G1 ndaj bankës më të madhe në 
vend. Në të njëjtën linjë, është ulur përqendrimi i strukturës së financimit të 
bankave, për të cilin matet varianca e burimeve të financimit të aktivitetit. Në 
fund të 2013, bankat kanë diversifikuar strukturën e financimit, duke ndikuar 
në uljen e rrezikut për këtë kategori. Së fundi, treguesit e likuiditetit shfaqin 
rënie të lehtë në krahasim me një vit më parë, kryesisht për shkak të rritjes së 
financimit nga jorezidentët dhe ngadalësimit të ndjeshëm të normës së rritjes 
së depozitave. Grafiku 1.2 prezanton të gjithë përbërësit e kategorive të HSF-
së dhe ndryshimet, në terma vjetorë, të vlerësimit të rrezikut për muajin dhjetor 
2013. 

Hapësirë informuese 1.1. Harta e Stabilitetit Financiar. 

Rreziqet në sektorin bankar rrjedhin nga zhvillimet në veprimtarinë e brendshme të 
tij si edhe nga ndërveprimi me mjedisin ekonomik të brendshëm dhe të jashtëm. 
Qëllimi i kësaj hapësire është të prezantojë Hartën e Stabilitetit Financiar (HSF), 
si një instrument që përmbledh, në mënyrë të re dhe të konsoliduar, informacionin 
për rreziqet e mësipërme, duke përfshirë edhe agjentët ekonomikë (individët, 
bizneset dhe qeveria). Ndaj, ky instrument përmirëson komunikimin me publikun 
rreth rreziqeve financiare.

Për ndërtimin e HSF-së, fillimisht u përzgjodh një grup nëntreguesish (për secilin 
dimension të hartës) që gjykohen si më të përshtatshëm në reflektimin e rrezikut ndaj 
stabilitetit financiar (Shtojca 2). Më pas, u vlerësua me notë çdo nëntregues, ku u 
gjykua nëse rritja (ose ulja) e vlerave të treguesit sjell rritje (ose rënie) të rrezikut ndaj 
stabilitetit financiar. Secili nëntregues u vlerësua me një notë nga 0 në 10 dhe më 
pas u bë mesatarizimi i notave të nëntreguesve në një tregues përfaqësues për të 
gjithë dimensionin. Vlerësimi përfundimtar me nota, sipas dimensioneve të HSF-së, 
u reflektua në formën e një diagrame rrjetë, ku një notë e ulët nënkupton nivel të 
ulët rreziku, ndërsa lëvizja e vlerave nga qendra drejt skajeve të hartës, nënkupton 
rrezik më të lartë për sistemin financiar.

Gra�k 1.2 Ndryshimet në vlerësimin e rrezikut sipas kategorive të HSF-së 
ndaj një viti më parë*

Në gra�k paraqitet ndryshimi midis notës së rrezikut të secilit nëntregues në dhjetor 2013 me notën vlerësuese në 
dhjetor 2012. Kur në gra�k mungon kolona, nota vlerësuese e nëntreguesit nuk ka ndryshuar ndaj një viti më parë. 

Burimi: Departamenti i Stabilitetit Financiar dhe i Statistikave, Banka e Shqipërisë.

Gra�k 1.2 Ndryshimet në vlerësimin e rrezikut sipas kategorive të HSF-së 
ndaj një viti më parë*

Në gra�k paraqitet ndryshimi midis notës së rrezikut të secilit nëntregues në dhjetor 2013 me notën vlerësuese në 
dhjetor 2012. Kur në gra�k mungon kolona, nota vlerësuese e nëntreguesit nuk ka ndryshuar ndaj një viti më parë. 

Burimi: Departamenti i Stabilitetit Financiar dhe i Statistikave, Banka e Shqipërisë.

rrezikun që vjen nga struktura.

Rreziku nga mjedisi i jashtëm është zvogëluar. Kapitali dhe për�tueshmëria e bankave janë përmirësuar.

1.2 RREZIKU SISTEMIK

Rreziku sistemik përcaktohet si “mundësia e materializimit të goditjeve që 
dëmtojnë funksionimin e sistemit financiar deri në atë masë sa rritja ekonomike 
dhe mirëqenia ndikohen në mënyrë domethënëse”. Sipas Indeksit të Rrezikut 
Sistemik Financiar (IRSF)5, në fund të vitit 2013, rreziku sistemik shfaq një 
ulje të lehtë në krahasim me një vit më parë, ndonëse mbetet mbi nivelin e 
mesatares së tij afatgjatë. Më konkretisht, ecuria e tepricës së kredisë dhe e 
depozitave nën prirjen e tyre afatgjatë është reflektuar në rritjen e kontributit të 
sektorit bankar në nivelin e përgjithshëm të rrezikut sistemik. Pavarësisht nga 
prirja e pandryshuar e zhvillimeve në kursin e këmbimit, ndikimi i rëndësishëm 
i tij në sistemin financiar është reflektuar në kontribut të ngjashëm me atë të 
nëntreguesit të sektorit bankar. Nga ana tjetër, prirja në rënie e spread-eve të 
normës së interesit e ka ulur kontributin e tregut të parasë në nivelin e rrezikut 
sistemik, me gjithë peshën e ulët të tij në totalin e indeksit. Në rënien e indeksit 
të rrezikut sistemik kanë ndikuar edhe zhvillimet në tregun e banesave, ku 
Indeksi i Çmimit të Banesave është rritur lehtësisht duke ndikuar pozitivisht 
në rënien e nivelit të stresit financiar. Së fundi, kontributi i korrelacionit midis 
segmenteve të tregut financiar është rritur në krahasim me pjesën e parë të 
vitit, duke reflektuar rritje të rrezikut sistemik, që vjen nga bashkëveprimi midis 
segmenteve të ndryshme të tregut.

Për sa i përket vlerësimit të rreziqeve me ndikimin më të lartë në sistemin 
financiar, u referohemi rezultateve të vrojtimit të perceptimit të bankave mbi 
rrezikun sistemik për gjashtëmujorin e dytë të vitit 2013. 

5  Ky indeks mat nivelin e stresit financiar për ekonominë e vendit tonë, nëpërmjet informacionit 
mbi segmente të ndryshme të sistemit financiar, të agreguar në një tregues të vetëm.

Gra�k 1.3. Indeksi i Rrezikut Sistemik Financiar 

Burimi: Departamenti i Stabilitetit Financiar dhe i Statistikave, Banka e Shqipërisë.

Në bazë të rezultateve, bankat evidentojnë 
“përkeqësimin e ekonomisë së brendshme” dhe 
“paqëndrueshmërinë e borxhit publik” si ndër 
rreziqet kryesore me natyrë sistemike, ndërkohë që 
perceptimi mbi rrezikun e kreditit vijon të zbutet. 
Tre rreziqet sistemike më pak shqetësuese për 
sistemin bankar në rend zbritës, sipas frekuencës së 
përzgjedhjes nga bankat, rezultojnë: 1) Probleme 
në funksionimin e sistemit të pagesave; 2) Probleme 
me funksionimin e tregut ndërbankar; 3) Rreziku i 
inflacionit në vend.

Gra�k 1.4. Perceptimi i bankave mbi rreziqet 
kryesore sistemike*.

*Secila bankë ka renditur, në rend zbritës, 5 rreziqet kryesore sistemike, të 
cilat, në perceptimin e tyre, mund të kërcënojnë sistemin �nanciar në rast 
materializimi: i pari- rreziku sistemik me ndikim më të lartë, nota 5; i pesti - rreziku 
sistemik me ndikim më të ulët nota 1. Më pas, bëhet ponderimi i notës 
vlerësuese me numrin e bankave sipas secilës përgjigje, duke rezultuar në një 

notë totale për secilin rrezik.
Burimi: Departamenti i Stabilitetit Financiar dhe i Statistikave,

Hapësirë informuese 1.2. Akumulimi dhe materializimi i rrezikut sistemik

Në këtë hapësirë informuese prezantohet një metodë e re për vlerësimin e mënyrës 
së akumulimit dhe të materializimit të rrezikut sistemik*, përgjatë kohës, duke përdorur 
indekset përkatëse. Indeksi i Akumulimit të Rrezikut (IAR) përbëhet nga 12 variabla 
dhe Indeksi i Materializimit të Rrezikut (IMR) përbëhet nga 6 variabla (Tabela 1). 
Të dhënat rreth tyre shtrihen në periudhën kohore 2005-2013.

Tabela 1. Treguesit që sugjerojnë akumulimin ose rënien e rrezikut sistemik në 
sistem si dhe materializimin e tij

Burimet e akumulimit të 
rrezikut sistemik Treguesit

Burimet e 
materializimit të 
rrezikut sistemik

Treguesit

Struktura e aktiveve lidhur 
me ndryshueshmërinë e 
normës së interesit

Kredia e ndjeshme ndaj normës së 
interesit brenda 1 viti/Totali i kredisë Sektori i biznesit Raporti i kredive me probleme/

Totali i kredisë

Struktura sipas monedhës 
së aktiveve dhe
detyrimeve

Kredi e pambuluar në valutë/Totali i 
kredisë

Depozita në valutë/Totali i depozitave
Sektori i individëve Raporti i kredive me probleme/

Totali i kredisë

Sektori i biznesit Kredi dhënë bizneseve/PBB
Norma e ndryshimit të kredive për 

bizneset

Prirjet 
makroekonomike

Norma e papunësisë
Inflacioni. Norma e ponderuar e 
kursit të këmbimit, sipas aktiveve 

të bankave tregtare

Sektori i individëve Kredi dhënë individëve/PBB
Norma e ndryshimit të kredive për 

individët
Tregjet financiare Primi i rrezikut për Shqipërinë

Pasuritë e paluajtshme Indeksi i çmimeve të pasurive të 
paluajtshme

Prirjet makroekonomike Borxhi i jashtëm/PBB
Borxhi publik/PBB

Bilanci i llogarisë korrente/PBB

Tregjet financiare Çmimi i aksioneve*=Yield-i afatgjatë 
2-vjecar-Yield-i afatshkurtër (Bono thesari 
3-mujore)-Pjerrësia e kurbës së yield-eve

Burimi: Departamenti i Stabilitetit Financiar dhe i Statistikave, Banka e Shqipërisë

Gra�k 1.5. Treguesi i akumulimit të rrezikut (majtas) dhe materializimit (djathtas).     

Rezultatet e vlerësimit të indekseve prezantohen në vijim. 
Indeksi i Akumulimit të Rrezikut (IAR) sugjeron se shumica e rreziqeve u akumuluan 
në sistem, kryesisht para krizës financiare ndërkombëtare, përkatësisht në periudhën 
nga mesi i vitit 2005 deri në fund të vitit 2008. Pas kësaj periudhe, prirja e 
akumulimit të rrezikut sistemik paraqitet e luhatshme, megjithëse me devijime më të 
ulëta krahasuar me periudhën para krizës. Pas një rritjeje të shkurtër, në tremujorin 
e dytë të vitit 2012, IAR-i ka rënë, duke sugjeruar nivel më të ulët të akumulimit të 
rrezikut sistemik. Nga ana tjetër, vlerësimet për IMR-në tregojnë se materializimi i 
rrezikut sistemik ka filluar pas mesit të vitit 2008, duke u rritur me ritëm të shpejtë 
për të gjithë periudhën në vijim. 

Duke diskutuar përbërësit e secilit indeks, rritja e shpejtë e kredisë për bizneset dhe 
individët, shoqëruar edhe nga rritja e shpejtë e depozitave në valutë para krizës 
financiare, janë përcaktuesit kryesorë në procesin e akumulimit të rrezikut në sistem. 
Më pak, në këtë proces kanë ndikuar edhe rritja e kredisë së ndjeshme ndaj normës 
së interesit, rritja e Indeksit të Çmimeve të Pasurive të Paluajtshme, prirja në rritje e 
borxhit të jashtëm, si dhe, në një masë më të vogël, rritja e borxhit publik (Grafik 1.6). 

Për sa i përket materializimit të rrezikut sistemik, në periudhën para përshkallëzimit 
të krizës financiare**, raporti i huave me probleme për individët dhe bizneset ishte 
në nivele të ulëta. Gjithashtu, norma e papunësisë shënonte prirje rënëse, primi 
i rrezikut që mat koston e huasë së huaj paraqitej i luhatshëm por me tendencë 
rënëse, ndërsa indeksi i ponderuar i kursit të këmbimit, sipas strukturës së aktiveve 
të bankave, paraqitej i qëndrueshëm dhe lehtësisht i vlerësuar (Grafik 1.7). Edhe 
pse në dukje kjo ecuri treguesish vlerëson një situatë të qëndrueshme dhe me prirje 
pozitive për ekonominë dhe sektorin bankar, pjesa më e madhe e rrezikut ka filluar të 
materializohet në gjysmën e dytë të vitit 2008 e në vazhdim. Gjatë kësaj periudhe, 
u evidentua prirja në rritje e huave me probleme për individët dhe bizneset si dhe 
nënçmimi i monedhës vendase, siç reflektohet në ecurinë e vlerave të indeksit të 
ponderuar të kursit të këmbimit. 

Gra�k 1.6. Komponentët e treguesve të akumulimit të rrezikut.      

 �Burimi: Banka e Shqipërisë.

* Mbështetur në Raportin e Stabilitetit Financiar, Banka Kombëtare e Kroacisë, Korrik 
2013-Hapësira informuese mbi “Treguesit e rrezikut sistemik”, Fq.20

** Theksojmë se efektet e krizës në vendin tonë, dhe kryesisht në sektorin bankar, u shfaqën 
në fund të vitit 2008 dhe gjatë vitit 2009. Gjatë kësaj periudhe, Banka e Shqipërisë 
ndërmori masa për të ruajtur nivelin optimal të likuiditetit në tregun ndërbankar - Mbështetur 
në Deklaratën e Bankës së Shqipërisë “Mbi stabilitetin e sistemit financiar në Shqipëri 
për gjashtëmujorin e dytë të vitit 2008”-Publikim 31/03/2009.

Pas paraqitjes në mënyrë të përmbledhur të rreziqeve ndaj stabilitetit 
financiar në vend, në vijim prezantohen, në mënyrë të detajuar, zhvillimet 
ndërkombëtare, zhvillimet brenda vendit si dhe ecuria e sistemit financiar me 
fokus të veçantë në zhvillimet e sektorit bankar në vend.

Gra�k 1.7. Komponentët e treguesve të materializimit të rrezikut.    

 �Burimi: Banka e Shqipërisë.

Aktiviteti ekonomik botëror ka vazhduar të përmirësohet në mënyrë të 
qëndrueshme gjatë gjysmës së dytë të vitit 2013, por gjithsesi me ritëm 
të ulët dhe me dallime të dukshme mes rajoneve. Ekonomitë e vendeve të 
zhvilluara kanë shfaqur shenja pozitive të qëndrueshmërisë, ndërsa, në disa 
prej ekonomive në zhvillim, ritmi i rritjes është ngadalësuar. 

Ekonomia botërore është rritur gradualisht në gjashtëmujorin e dytë të vitit 
2013, duke tejkaluar, herë pas here, parashikimet e ekspertëve.6 Në vendet 
e zhvilluara, aktiviteti ekonomik shfaqi ecuri pozitive si rezultat i forcimit të 
kërkesës së brendshme dhe të jashtme, të mbështetura nga politikat monetare 
akomoduese dhe përmirësimi i bilanceve të individëve. Ekonomia e SHBA-
së ka vazhduar të rritet me ritme të kënaqshme, e mbështetur nga rritja e 
konsumit dhe e eksporteve. Ndërkohë Eurozona duket se ka dalë tashmë 
nga recesioni dhe po ecën drejt rimëkëmbjes graduale, megjithëse me 
dallime të dukshme brenda rajonit. Ekonomitë në zhvillim kanë vazhduar të 
mbajnë peshën kryesore të rritjes globale gjatë vitit 2013, por me ritëm të 
ngadalësuar, krahasuar me vitin e kaluar. Kjo ka qenë rezultat i dobësimit 
të kërkesës së brendshme në disa prej tyre, duke reflektuar, në shkallë të 
ndryshme, kushtet e shtrënguara financiare, pasiguritë politike dhe rritjen e 
tensioneve në tregjet financiare. Presionet inflacioniste, në nivel botëror, kanë 
qenë të ulëta si rezultat i çmimeve përgjithësisht të qëndrueshme të lëndëve të 
para, kapaciteteve të lira prodhuese dhe pritjeve të mirankoruara të inflacionit. 
Gjatë muajve të fundit, presionet inflacioniste janë rritur disi në shumicën e 
vendeve të zhvilluara, ndërkohë që të dhënat për vendet në zhvillim janë të 
ndryshme dhe të luhatshme. Në sfondin e një ecurie ekonomike pozitive, por 
me ritme modeste, politika monetare në vendet e zhvilluara ka vijuar të mbetet 
akomoduese. 

Tregjet financiare kanë vazhduar të stabilizohen nën efektin pozitiv të 
masave mbështetëse të bankave qendrore dhe ecurisë më të mirë ekonomike 
të vendeve të zhvilluara. Kushtet e financimit, në këto të fundit, kanë ardhur 
duke u lehtësuar gjatë gjysmës së dytë të vitit 2013, kryesisht në tregjet e 
borxhit sovran të vendeve të Eurozonës. Primet e rrezikut për titujt e qeverisë të 
vendeve të prekura nga kriza e borxhit kanë rënë dhe fragmentizimi brenda 
tregut është zbutur. Në tregjet në zhvillim, kushtet financiare kanë qenë të 
shtrënguara, të ndikuara veçanërisht nga sinjalet e Rezervës Federale për 
reduktimin e mundshëm të programeve “të lehtësimit sasior” dhe rikthimin e 
politikave monetare tradicionale në vendet e zhvilluara. 

6 Parashikimi i FMN-së për ekonominë botërore në janar 2014 (rritje vjetore me 3.7%) u 
përmirësua krahasuar me parashikimin në tetor 2013 (rritje vjetore me 3.6%). 

2. ZHVILLIMET NDËRKOMBËTARE



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

28 Banka e Shqipërisë Banka e Shqipërisë 29

Aktiviteti ekonomik botëror pritet të vazhdojë të përmirësohet gjatë vitit 
në vazhdim, mbështetur kryesisht nga rimëkëmbja ekonomike e vendeve 
të zhvilluara.7 Gjithsesi, mbeten të pranishme një sërë rreziqesh, të cilat 
lidhen kryesisht me nivelin tepër të ulët të inflacionit dhe rrezikun e rritjes së 
parakohshme të normave të interesit, për shkak të zhvillimeve të papritura në 
tregjet financiare. Në vendet në zhvillim, shqetësimi kryesor lidhet me daljen e 
kapitalit jashtë vendit dhe luhatjen e kursit të këmbimit, në rastin e modifikimit 
të programeve të mbështetjes financiare nga Rezerva Federale. 

Ekonomia e Eurozonës ka hyrë tashmë në fazën e rimëkëmbjes, duke 
shënuar rritje pozitive (tremujore) gjatë tre tremujoreve të fundit të vitit 2013. 
Kjo ecuri ka qenë rezultat i përmirësimit të kërkesës së brendshme, nën efektin 
e politikave monetare akomoduese të Bankës Qendrore Evropiane (BQE), 
përmirësimit të kushteve financiare dhe përparimit në procesin e konsolidimit 
fiskal dhe reformave strukturore. Pesha e rritjes është mbajtur nga vendet e 
mëdha eksportuese, si Gjermania dhe Franca, ndërkohë që vendet periferike 
të Eurozonës, si Italia dhe Greqia, i kanë ngadalësuar ritmet e tkurrjes. 
Kushtet në tregun e punës kanë vazhduar të mbeten të dobëta, por me shenja 
stabilizimi, veçanërisht në tremujorin e fundit të vitit, kur norma e papunësisë 
ka rënë në 11.9%. Gjithsesi, dallimet midis vendeve kanë vazhduar të mbeten 
të theksuara. Sektori fiskal, gjithashtu, u karakterizua nga zhvillime pozitive, ku 
borxhi publik shënoi rënien e parë në tremujorin e tretë të vitit 2013, që prej 
fundit të vitit 2007. Të dhënat më të fundit dhe ecuria e treguesve të besimit 
sugjerojnë se rimëkëmbja ekonomike në Eurozonë do të vazhdojë dhe gjatë 
viteve 2014-20158, e mbështetur kryesisht nga rritja e kërkesës për eksportet 
evropiane. Rimëkëmbja pritet të jetë modeste për vendet e prekura nga 
kriza e borxhit dhe e kushtëzuar nga suksesi i reformave të nisura. Një tjetër 
sfidë paraqet situata ende e paqartë e sektorit bankar evropian. Rivlerësimi 
i gjendjes financiare të bankave kryesore në Eurozonë, që do të kryhet nga 
BQE gjatë vitit 2014, pritet t’i zbusë këto pasiguri. Gjithashtu, niveli ende i 
lartë i borxhit publik e privat dhe fragmentarizimi financiar mund të përbëjnë 
faktorë frenues për rritjen ekonomike. 

Tabelë 2.1. Disa tregues kryesorë makroekonomikë për SHBA-në dhe Eurozonën
Ndryshimi i PBB-së vjetore 

(% vjetore) Papunësia (% vjetore) Borxhi bruto i qeverisë (% PBB-së)

2012 T3’13 T4’13 2012 Sht.’13 Dhj.’13 2012 T2’13 T3’13
SHBA 2.8 2.0 2.7 8.1 7.2 6.7 90.0 93.7 93.5
Eurozonë -0.6 -0.3 0.5 11.4 12.1 11.9 90.7 93.4 92.7
Gjermani 0.7 0.6 1.4 5.5 5.2 5.2 81.9 79.8 78.4
Francë 0.0 0.3 0.8 10.3 10.9 10.8 90.2 93.6 92.7
Itali -2.4 -1.9 -0.8 10.7 12.5 12.7 120.7 133.3 132.9
Greqi -6.4 -3.0 -2.6 24.3 27.7 27.5 156.9 168.8 171.8

Burimi: Banka Qendrore Evropiane, FMN.

7 Sipas FMN-së, ekonomia botërore pritet të rritet me 3.7% gjatë vitit 2014 dhe me 3.9% gjatë 
vitit 2015.

8 Sipas FMN-së, ekonomia e Eurozonës pritet të rritet me 1.5% gjatë vitit 2014 dhe 1.4% gjatë 
vitit 2015. 

Ekonomitë e rajonit të Evropës Qendrore Lindore e Juglindore kanë 
vazhduar të rimëkëmben gradualisht, të ndihmuara nga përmirësimi ekonomik 
i Eurozonës. Vendet me prirje eksportuese, si Rumania, Polonia dhe Hungaria, 
kanë shënuar normat më të larta rritjeje, të favorizuara nga lidhjet e ngushta 
tregtare dhe financiare me Eurozonën. Ndërkohë, kreditimi i ulët ndaj 
sektorit privat dhe rritja e kredive me probleme përbëjnë sfidat kryesore ndaj 
rimëkëmbjes ekonomike dhe stabilitetit financiar të këtyre vendeve. 

Ecuria ekonomike e vendeve të rajonit, është përmirësuar, gjithashtu, gjatë 
vitit 2013. Rritja e PBB-së rezultoi pozitive në vendet që kishin kaluar recesion 
gjatë vitit 2012, ndërkohë që ritmi u përmirësua dhe për pjesën tjetër të 
vendeve. Në shumicën prej këtyre vendeve, aktiviteti u mbështet nga rritja 
e eksporteve, të favorizuara dhe nga kushtet e përshtatshme të motit. Në 
disa raste, rritja ekonomike u përkthye në përmirësime të kushteve në tregun 
e punës. Gjithsesi, papunësia në vendet e rajonit ka vazhduar të mbetet në 
nivele të larta. Inflacioni mesatar i vitit 2013 shënoi rënie në të gjitha vendet 
e këtij rajoni. Me përjashtim të Turqisë, në këto vende ka vazhduar zbutja e 
deficitit të llogarisë korrente, kryesisht si rezultat i uljes së deficitit tregtar. Nga 
ana tjetër, ecuria e sektorit fiskal ka paraqitur diferenca midis vendeve dhe ka 
qenë më problematike në vendet me deficit të lartë fiskal dhe borxh të rritur 
publik (si Shqipëria, Mali i Zi, dhe Serbia).

Tabelë 2.2. Disa tregues kryesorë makroekonomikë për vendet e Evropës Qendrore 
Lindore dhe Juglindore.

Evropa Lindore 
Qendrore

Ndryshimi i PBB-së vjetore 
(%vjetore) Papunësia (% vjetore) Borxhi bruto i qeverisë (% PBB-së)

2012 T3’13 T4’13 2012 *T3’13 **T4’13 2012 T2’13 T3’13
Hungari -1.7 1.7 2.8 11.0 10.0 8.8 79.2 81.5 80.2
Poloni 1.9 1.8 2.2 9.8 10.2 9.9 55.6 58.3 58.0

Rajoni (EJL) 2012 T2’13 T3’13 2012 T3’13 T4’13 2012 T2’13 T3’13
Turqi 2.2 4.5 4.4 9.2 9.7 : 37.9 : :
Serbi -1.5 0.6 3.7 23.9 : 20.1 60.0 61.6 60.8
Kosovë 2.5 : : 30.9 : : 8.3 8.6 8.9
Mal i Zi -2.5 3.4 4.0 13.5 13.3 15.0 54.0 53.2 55.8

Burimi: Banka Qendrore Evropiane, Eurostat, FMN, Komisioni Evropian, bankat qendrore 
përkatëse. 

*të dhëna të muajit shtator, 2013
** të dhëna të muajit dhjetor, 2013

2.1 ZHVILLIMET KRYESORE NË TREGJET FINANCIARE DHE TË 
LËNDËVE TË PARA 

Tregjet financiare kanë qenë përgjithësisht të stabilizuara gjatë gjysmës së 
dytë të vitit 2013, me përjashtim të muajve të verës, kur tensionet u rritën pas 
deklaratave të Rezervës Federale (RF) lidhur me mundësinë e përfundimit të 
programit të “lehtësimit sasior” në të ardhmen e afërt. Si pasojë, u rritën normat 
afatgjata të interesit, veçanërisht në tregjet e titujve të qeverisë amerikane. 
Tregjet e kapitalit u karakterizuan nga luhatje të çmimeve në disa kategori 
aktivesh dhe rënie të kërkesës për aktivet me rrezik. Nga pikëpamja rajonale, 
rritja e tensioneve goditi veçanërisht tregjet në zhvillim. Pasiguria e krijuar 

lidhur me drejtimin e ardhshëm të politikës monetare në SHBA dhe vende të 
tjera të zhvilluara, si dhe përkeqësimi i perspektivës ekonomike për disa prej 
tyre, frenoi flukset e kapitalit në këto vende. Kjo situatë solli ngadalësim të 
aktivitetit ekonomik dhe, në disa raste, zhvlerësim të monedhave. Nga ana 
tjetër, tregjet e parasë kanë qenë përgjithësisht të stabilizuara dhe me norma të 
ulëta interesi, duke reflektuar politikat akomoduese dhe likuiditetin e bollshëm 
në tregjet ndërbankare. Zhvillime pozitive ka pasur në tregjet e borxhit sovran 
në Eurozonë, ku kushtet e tregtimit janë lehtësuar dhe fragmentarizimi financiar 
është zbutur. Kjo ka ardhur si rezultat i zbutjes së perceptimit të tregjeve mbi 
nivelin e rrezikut të vendeve me probleme të borxhit, ndikuar nga ecuria 
ekonomike pozitive e Eurozonës dhe vazhdimit të politikave mbështetëse të 
BQE-së. 

Gjithsesi, tronditjet e periudhës së verës rezultuan të përkohshme. Vendimi i 
RF-së për të vazhduar me programin e lehtësimit financiar dhe ulja e mëtejshme 
e normës bazë nga BQE në muajin nëntor9 ndërkohë që vazhdoi veprimet 
e injektimit të likuiditetit, i riktheu tregjet në normalitet. Megjithatë, episodi i 
verës e rriti shqetësimin lidhur me reagimin e tregjeve në momentin e mbylljes 
së programeve të mbështetjes financiare nga bankat qendrore dhe rikthimin 
në politika monetare më tradicionale. RF-ja ka nisur procesin e reduktimit të 
“lehtësimit financiar” prej 85 miliardë dollarësh në  muaj, duke ulur blerjen 
e aktiveve fillimisht me 10 miliardë në muaj, në dhjetor 2013 dhe me 10 
miliardë të tjera në muaj pas mbledhjes së marsit 2014. Ky proces pritet të 
vazhdojë gradualisht deri në përfundim të programit të “lehtësimit financiar” 
në fund të vitit 2014 dhe rikthimin në një politikë monetare më tradicionale, 
në vitet në vazhdim.

9 Në mbledhjen e muajit nëntor, Banka Qendrore Evropiane vendosi ta ulë normën bazë me 
0.25 pikë përqindjeje, duke e fiksuar atë në nivelin 0.25%. 

Gra�k 2.1 Ecuria e normave të interesit në tregjet kryesore të parasë dhe të 
titujve të qeverisë

 �Burimi: Banka Qendrore Evropiane, Eurostat.

Në tregjet e monedhave, gjatë gjysmës së dytë të vitit 2013, euro është 
vlerësuar përgjithësisht kundrejt monedhave kryesore, si dollari amerikan dhe 
jeni japonez, duke reflektuar pritjet mbi normat e interesit dhe perceptimet 
pozitive të tregjeve mbi ecurinë ekonomike të Eurozonës. Prirja duket se ka 
ndryshuar në fund të vitit, kur euro është nënçmuar ndaj monedhave kryesore, 
ndikuar nga pritjet mbi ndryshimin e politikës monetare.

Në tregjet e lëndëve të para, çmimi i naftës bruto u rrit gjatë periudhës 
qershor- shtator, duke arritur në 116 dollarë/ fuçi.10 Kjo erdhi si kombinim 
i rënies së ofertës nga vendet prodhuese, kryesisht për shkak të intensifikimit 
të tensioneve gjeopolitike, me rritjen e njëkohshme të kërkesës. Prirjet 
ndryshuan në tremujorin e fundit të vitit dhe çmimi i naftës bruto ra në vlerat 
110-112 dollarë/fuçi, duke arritur pothuaj në të njëjtin nivel të një viti më 
parë. Kjo ecuri ishte rezultat i rritjes së ofertës, ndërkohë që kërkesa mbeti e 
qëndrueshme. Çmimet e mallrave të tjera kryesore, në terma agregatë, kanë 
qenë përgjithësisht të qëndrueshëm gjatë gjysmës së dytë të vitit 2013, me 
përjashtim të muajve të verës, kur ato ranë, kryesisht si rezultat i një rritjeje 
sezonale në ofertë. 

Sektori bankar në Evropë. Pavarësisht nga zbutja e tensioneve në tregjet 
financiare, mjedisi ekonomik dhe perspektiva e bankave në Eurozonë kanë 
mbetur të ndrydhura. Kështu, përfitueshmëria e këtyre institucioneve ka qenë 
përgjithësisht e ulët gjatë tre tremujorëve të parë të 2013, për shkak të niveleve 
të larta të provigjioneve dhe rritjes së dobët të të ardhurave, si rrjedhojë e nivelit 
shumë të ulët të interesave. Ecuria financiare ka qenë e lidhur ngushtë me 
vendndodhjen gjeografike dhe madhësinë e bankave, ku bankat në periferi 
të Eurozonës kanë realizuar fitime më të ulëta. Ecuria financiare e grupeve 
të mëdha e komplekse bankare ka qenë më pozitive se e grupeve të vogla. 
Pavarësisht nga përfitueshmëria e dobët, shumica e bankave të Eurozonës 
kanë përforcuar, në shkallë të ndryshme, pozicionin e tyre të kapitalit, në 
pritje të një vlerësimi që do të bëje BQE-ja. Ndërkohë, zhvillimet në cilësinë 
e aktiveve kanë qenë të ndryshme. Kështu, treguesi i kredive me probleme ka 
qenë përgjithësisht i qëndrueshëm për grupet e mëdha bankare, por është 
përkeqësuar për bankat e vogla. Rreziku i kredisë ka mbetur në nivele të larta 
gjatë gjysmës së dytë të vitit, duke përbërë sfidë veçanërisht për bankat e 
vendeve me aktivitet të dobët ekonomik. Përdorimi i metodave të ndryshme 
në llogaritjen treguesit të kredive me probleme ka krijuar pasiguri në tregje 
lidhur me nivelin e ekspozimit të sektorit bankar në vende të ndryshme. Për 
këtë arsye, që nga nëntori 2013, BQE-ja dhe Autoriteti Bankar Evropian kanë 
nisur një proces rivlerësimi të cilësisë së aktiveve dhe kapitalizimit të bankave 
në Eurozonë dhe vende të tjera evropiane. 

10 Të dhëna të indeksit evropian Brent Crude Oil, (Banka Qendrore Evropiane). 

Hapësirë informuese 2.1. Zhvillimet në lidhje me grupet bankare që operojnë në 
Shqipëri

Në tabelën e mëposhtme paraqiten disa tregues kryesorë të pasqyrave financiare 
të grupeve bankare zotëruese, të cilat operojnë në Shqipëri, në terma relativë në 
krahasim me fundin e vitit të kaluar. Këta tregues paraqesin përgjithësisht përmirësim 
të nivelit të të ardhurave dhe kapitalizim të mirë të këtyre grupeve bankare, duke 
mbetur në nivele të kënaqshme dhe pa pasur nevojë për shtesë të kapitalit ekzistues, 
sipas kërkesave rregullative. Pesha që zënë bankat që operojnë në Shqipëri në 
totalin e aktiveve të grupeve bankare të huaja, zotëruese të tyre, vijon të mbetet 
në nivele të ulëta. 

Tabelë 2.3. Të dhëna financiare mbi grupet e huaja bankare që operojnë në 
Shqipëri

 Ndryshim vjetor Raiffesen Bank 
InternationalI1

Intesa San 
PaoloII

2

Alpha 
BankIII

3

Piraeus 
BankIV

4

National 
Bank of 
GreeceV

5

Societe 
GeneraleVI

6

 Credit 
AgricoleVII

7 

Totali i aktiveve -4.0% -7.0% 26.5% 30.7% 6.0% -1.2% -4.3%
Kredi të klientëve -3.2% -8.7% 27.4% 39.8% -1% -5% -3.6%
Depozita të klientëve 0.2% -2.8% 49.3% 46.8% 7.0% 2.0% 1.4%
Provigjione 13.9% 51.3% 15.4%  14.9% -36.0% 9.0%  ----1
Fitimi netoII

2 -23.6% ...  72.1%3  ...  ...  ... ...
Të ardhura operative 8.2% -8.9% 59.0% 14.4%  16.0% -1.2% 1.6%
Të ardhura neto nga 
interesi 7.4% -13.8% 19.8% 61.7% -6.0% ----   ----

Të ardhura neto nga 
komisionet 7.2% 12.8% 36.3% 31.7% 7.0% ----   ----

Shpenzime operative 2.5% -6.3% 23.8% 80.1% 1.0% -0.1% -1.6%
Kosto të stafit 1.9% -9.6% 23.6%  108.7% -4.0% ----  ---- 
Rezultati neto operativ 17.2% -11.4%  ----  ----  ---- -3.9% 7.6%
Raporte
Norma e kredive me 
probleme 10.7% 9.1% 32.7%   36.6%  ---- 6.0% ---- 

Marzhi neto nga interesat 3.11%  ---- 2.3%  ---- 3.40% ----  ----

Norma e mjaftueshmërisë 
së kapitalit 10.7% 12.8% 15.9% 13.9% 11.2% 13.4% 13.1%

Aktivet e bankës në 
Shqipëri ndaj totalit të 
grupit

1.56% 0.15% 0.73% 0.71% 0.25% 0.04% 0.01%

I  Raporti vjetor 2013, (http://investor.rbinternational.com) 
II  Njoftim për shtyp për vitin 2013, (www.group.intesasanpaolo.com)
III  Rezultatet financiare për vitin 2013, njoftim për shtyp, (www.alpha.gr)
IV  Pasqyrat financiare për vitin 2013, (www.piraeusbankgroup.com)
V  Rezultatet e vitit 2013, njoftim për shtyp, (www.nbg.gr/en)
VI  Informacion financiar për vitin 2013, (www.societegenerale.com)
VII  Rezultatet financiare për vitin 2013, (www.credit-agricole.com)

1  ---- tregon mungesën e publikimit të të dhënave zyrtare
2 regon se ndryshimi i fitim/humbjes neto raportohet mbi 100% në krahasim me një vit më 

parë.
3 Thellim i humbjes financiare

3.1 SEKTORI I EKONOMISË REALE

Në tremujorin fundit të vitit 2013, ekonomia vendase shënoi rritje reale prej 
1.1% ndaj fundit të një viti më parë. Aktiviteti ekonomik u përmirësua edhe në 
krahasim me tremujorin e tretë të vitit, kur ekonomia shënoi tkurrje vjetore me 
2.5%. Me përjashtim të sektorit të shërbimeve, të gjitha degët e ekonomisë 
kanë kontribuar pozitivisht në rritjen ekonomike të tremujorit të fundit të vitit. 
Vlen të theksohet se sektori i ndërtimit shënoi rritje të aktivitetit ekonomik me 
3.66%, në ndryshim nga tkurrja e vazhdueshme që ka regjistruar që nga fillimi 
i vitit 2012. Sektori i bujqësisë ka shënuar rritje të lehtë me 1.23% në terma 
vjetorë, dhe industria është përmirësuar me 7.19%, për të njëjtën periudhë. 
Nga ana tjetër, sektori i shërbimeve vijon të tkurret me 1.16% në terma vjetorë, 
në vijim të ecurisë së nisur në tremujorin e dytë të vitit 2013. 

Në vijim të këtyre zhvillimeve, kërkesa agregate mbetet e dobët. Konsumi 
dhe investimet private qëndrojnë në nivele të ulëta. Edhe zhvillimet në 
sektorin e jashtëm të ekonomisë mbeten të dobëta, në kushtet e rritjes së 
ngadalësuar të kërkesës së huaj gjatë pjesës së dytë të vitit 2013. Në 
përgjigje të këtyre zhvillimeve, politika monetare e Bankës së Shqipërisë ka 
vijuar të mbetet stimuluese. Kërkesa e dobët agregate, rënia e inflacionit të 
importuar dhe pritjet e kontrolluara janë reflektuar në ruajtjen e inflacionit 
në kufijtë e poshtëm të objektivit të Bankës së Shqipërisë. Në tremujorin e 
fundit të 2013, inflacioni mesatar shënoi vlerën 1.5%, i pandryshuar nga 
tremujori i tretë. Gjatë kësaj periudhe, politika lehtësuese monetare është 
reflektuar në rënien e normave të interesit në tregjet financiare në vend, 
duke mbështetur edhe stimujt makroprudencialë të ndërmarrë nga Banka e 
Shqipërisë gjatë 2013. 

Për sa u përket zhvillimeve në tregun e punës, në tremujorin e katërt të 
2013, norma e papunësisë së regjistruar është në nivelin 17%.11 Në të njëjtën 
periudhë, norma e punësimit shënoi 42.6%, duke rënë me 6 pikë përqindjeje 
në terma vjetorë. Kontributi kryesor në rënien e punësimit ka ardhur prej sektorit 
të ndërtimit, ku është shfaqur prirje rënëse e punësimit përgjatë gjithë vitit 
2013.12 Pritshmëritë për punësimin për fillimin e vitit 201413 paraqiten më 

11 Norma e papunësisë është nxjerrë pas kryerjes së një vrojtimi specifik mbi kushtet në tregun 
e punës, mbështetur në metodologjinë e re të përdorur nga INSTAT-i, sipas standardit 
ndërkombëtar të evidentuar në Konferencën e 19-të Ndërkombëtare të Statisticienëve të Punës, 
Gjenevë, tetor 2013. 

12 Sipas Anketës së Forcave të Punës, INSTAT.
13  Sipas Indeksit të Besimit të Biznesit për tremujorin e fundit të vitit 2013, treguesi i pritjeve për 

punësimin ka një vlerë prej 9.8 për sektorin e industrisë, 3.3 për sektorin e shërbimeve , 2.4 
për sektorin e ndërtimit dhe -1.8 për sektorin e tregtisë.

3. ZHVILLIMET MAKROEKONOMIKE NË SHQIPËRI

optimiste për sektorin e industrisë dhe në vlera të ulëta por pozitive për sektorin 
e shërbimit dhe atë të ndërtimit.

Në fund të vitit 2013, treguesit fiskalë paraqesin një politikë fiskale 
ekspansioniste. Të ardhurat kanë shënuar vlerë kumulative vjetore prej 
328.6 miliardë lekë, me rënie prej 0.5%, krahasuar me fundin e vitit 2012. 
Shpenzimet e përgjithshme janë rritur me 4.7%, në terma vjetorë, me vlerë 
prej 394.1 miliardë lekë, duke reflektuar rritjen e njëkohshme të shpenzimeve 
kapitale dhe atyre korrente. Deficiti buxhetor ka vijuar të thellohet, duke arritur 
nivelin prej 65.4 miliardë lekë, ose 4.8% e PBB-së14. Ky deficit është financuar 
kryesisht nga burime të brendshme, në masën 83.5%, përmes huamarrjes së 
brendshme dhe të ardhurave nga privatizimet, ndërkohë që financimi i huaj 
ka vijuar të bjerë. 

Në fund të vitit 2013, deficiti i llogarisë korrente u zgjerua me 4.9%, në terma 
vjetorë, duke regjistruar vlerën prej 1.03 miliardë euro. Deficiti tregtar shënoi 
një vlerë prej 1.7 miliardë euro, duke rënë me 13.5% krahasuar me të njëjtën 
periudhë të një viti më parë. Kjo tkurrje ka reflektuar rritje të eksporteve me 13.5% 
dhe rënie të importeve me 1.8%, në terma vjetorë. Dërgesat e emigrantëve kanë 
vijuar rënien, duke shënuar vlerën prej 497.2 milionë euro për vitin 2013, ose 
26.4% më pak, krahasuar me një vit më parë. Për të njëjtën periudhë, llogaria 
financiare dhe kapitale arriti vlerën prej 815.3 milionë euro, 4.6% më tepër se 
fundi i vitit 2012. Investimet e huaja u rritën me 38.6%, në terma vjetorë, duke 
regjistruar një vlerë prej 923 milionë euro. Ndërkohë, investimet e portofolit 
dhe investimet e tjera kanë shënuar rënie në terma vjetorë. Raporti i mbulimit të 
deficitit të llogarisë korrente nga llogaria financiare dhe kapitale është 79.4%, 
nivel thuajse i njëjtë me fundin e një viti më parë.

Në lidhje me zhvillimet e ardhshme, vlerësohet se, edhe pse në përmirësim, 
kërkesa e huaj do vijojë të mbetet e kufizuar. Një situatë e ngjashme vlerësohet 
edhe për stimulin fiskal, ndërkohë që presionet inflacioniste pritet të mbeten të 
ulëta. Rritja ekonomike do të vijojë të përcaktohet kryesisht prej zhvillimeve të 
konsumit dhe investimeve private. 

3.2 ZHVILLIMET NË TREGUN E BANESAVE

Gjatë gjashtëmujorit të dytë të vitit 2013, indekset e çmimit të banesave 
dhe qerasë kanë shfaqur rritje. Në të njëjtën kohë, kredia për blerje pasurie 
të paluajtshme ka shënuar rënie dhe cilësia e saj është përkeqësuar lehtësisht. 
Kostoja relative e blerjes së pasurive të paluajtshme ka rënë ndjeshëm.

Në gjashtëmujorin e dytë të vitit 2013, Indeksi i Çmimit të Banesave15 dhe 
ai i Qerasë kanë ndryshuar kah duke shënuar një rritje mesatare vjetore prej 
përkatësisht 4.9% dhe 7%. Raporti ndërmjet indeksit të çmimit të banesave 
dhe atij të qerasë shënoi vlerën 2.17 në fund të vitit 2013, në rënie kundrejt 
vlerës së këtij raporti me 2.3 njësi, nga një vit më parë.
14 Vlerësim paraprak për PBB deri në fund të vitit 2013.
15 Indeksi i çmimit të banesave dhe ai i qerasë i referohen vetëm kryeqytetit.

Teprica e kredisë për blerje pasurie të paluajtshme, në fund të vitit 2013, 
vlerësohet në rënie prej 1.26%, në terma vjetorë, pas ecurisë pozitive të shfaqur 
në gjashtëmujorin paraardhës me norma të larta rritjeje (mesatarisht 3.5%). Në 
fund të vitit 2013, norma e ponderuar e interesit për kredi për blerje pasurie 
të paluajtshme ka rënë me 1.5 pikë përqindjeje, në terma vjetorë, duke vijuar 
prirjen rënëse të një gjashtëmujori më parë. Kostoja relative e pagesës së 
kredisë16 për blerje pasurie të paluajtshme ka rënë me 6.1 pikë përqindjeje 
përgjatë gjashtëmujorit të dytë 2013, duke reflektuar kushte më të favorshme 
për blerjen e pasurive të paluajtshme nga këndvështrimi i kredimarrësit. 

Cilësia e portofolit të kredisë për pasuri të paluajtshme, e treguar përmes 
raportit të kredive me probleme për këtë grup kredie, është përkeqësuar me 
0.7 pikë përqindjeje, në terma vjetore, duke u ngjitur në nivelin 13.6%. 
Gjithsesi, cilësia e kësaj pjese të portofolit të kredisë mbetet nën kontroll dhe 
është dukshëm më e mirë se cilësia e portofolit total, për shkak të formës së 
kolateralizimit, e cila dikton një sjellje të kujdesshme për sektorin bankar dhe 
kredimarrësit.

16 Kostoja relative e pagesës për blerje pasurie të paluajtshme është matur si diferenca midis 
normës së interesit të kredisë për pasuri të paluajtshme dhe normës mesatare të rritjes së çmimit 
të banesave për katër tremujorët e kaluar. Në rast se kjo diferencë vjen në rritje, atëherë 
kostoja relative vlerësohet në rritje dhe anasjelltas. 

Gra�k 3.2. Zhvillimet në tregun e banesave.

Burimi: Banka e Shqipërisë.

Në gjysmën e dytë të 2013, gjendja financiare e individëve ka ruajtur 
të njëjtat prirje si në pjesën e parë të vitit. Në këtë periudhë, individët janë 
orientuar drejt kursimit, por me ritme të ngadalësuara, siç reflektohet nga 
ngadalësimi i zgjerimit të depozitave. Ecuria e kredisë ka qenë pozitive dhe 
me zgjerim të ngadaltë, mbështetur tërësisht nga kredia në lekë. Një zhvillim 
pozitiv është shfaqur në lidhje me cilësinë e kredisë, e cila në fund të vitit është 
përmirësuar për shkak të uljes së stokut të kredive me probleme. Gjithsesi, 
individët vijojnë të mbeten të ekspozuar ndaj rrezikut të kreditit. Për sa u përket 
bizneseve, kredia ka shënuar tkurrje në total, pavarësisht nga zgjerimi i lehtë 
i kredisë në lekë, ndërsa depozitat janë zgjeruar lehtësisht, në krahasim me 
një vit më parë. Pavarësisht nga përmirësimi i cilësisë së portofolit të kredisë, 
bizneset e kanë rritur ekspozimin ndaj rrezikut të tërthortë të kreditit, në një 
sjellje të ndryshme me prirjen rënëse, të reflektuar që nga fillimi i vitit 2012.

4.1 INDIVIDËT

Në fund të vitit 2013, pozicioni financiar kreditor17 i individëve arriti në 
vlerën 691.4 miliardë lekë, duke u zgjeruar me 8.5 miliardë lekë ndaj një viti 

17 Pozicioni financiar i individëve vlerësohet si diferenca midis depozitave dhe kredive të 
individëve rezidentë, në sistemin financiar në vend (përfshihen të gjitha institucionet financiare 
në vend, banka dhe jobanka). Në rast se kjo diferencë është pozitive, atëherë individët janë 
“kreditorë” ndaj sistemit; në rast se diferenca është negative, individët janë “debitorë” ndaj 
sistemit. 

4. POZICIONI FINANCIAR DHE EKSPOZIMI I 
INDIVIDËVE DHE BIZNESEVE NDAJ RREZIQEVE

Gra�k 4.1. Pozicioni �nanciar i individëve ndaj sistemit �nanciar, në miliardë 
lekë

 �Burimi: Banka e Shqipërisë.

më parë. Zgjerimi i këtij pozicioni shfaqet i ngadalësuar në kushtet e rritjes së 
ngadaltë të depozitave me 14.35 miliardë lekë dhe të kredisë me vetëm 5.9 
miliardë lekë ndaj një viti më parë. Rritja e depozitave dhe e kredisë vijon të 
mbetet ndjeshëm poshtë nivelit të mesatares afatgjatë për sa i përket zgjerimit 
vjetor, me 61.8 miliardë lekë dhe 22.5 miliardë lekë, përkatësisht. 

Sipas valutës, individët janë kreditorë në masën 380.3 miliardë lekë në 
monedhën vendase dhe 311.05 miliardë lekë në monedhë të huaj. Ndërkohë 
që pozicioni kreditor në lekë është zgjeruar me 14.05 miliardë lekë ndaj një 
viti më parë, ai në valutë vijon prirjen rënëse të nisur që në qershor 2013 duke 
u tkurrur me 5.6 miliardë lekë. Ky zhvillim reflekton rënien e depozitave në 
valutë, shoqëruar edhe nga një rënie e kredisë në monedhë të huaj. 

4.1.1 RREZIKU I KREDISË

Në fund të vitit 2013, kredia18 për individët u zgjerua lehtësisht me 0.31%, 
në terma vjetorë. Rritja e kredisë për individët u mbështet nga zgjerimi i kredisë 
në lekë me 3.2%, ndërsa kredia në valutë ra me 2.0%. Si rrjedhim, pesha e 
kredisë në valutë ka zbritur në 54%, ndërsa ajo në lek është ngjitur në 46%, 
duke sjellë kështu ngushtim të diferencës mes tyre. Sipas afatit të maturimit, 
individët kanë zgjeruar kredinë afatgjatë në 79.9% të portofolit. Kredia 
afatmesme dhe afatshkurtër zënë përkatësisht 12.7% dhe 7.4% të portofolit.

Gjashtëmujori i dytë e vitit 2013 ka shënuar përmirësim të cilësisë së 
portofolit të kredive për individët. Kjo ecuri reflekton veprimet e bankave për 
shitjen e kredive me probleme dhe fshirjen e tyre nga bilanci, si edhe vijimin 
e rritjes së kredisë për individë, ndërkohë që portofoli i kredisë totale është 
tkurrur. Në dhjetor 2013, raporti i kredive me probleme për këtë kategori u ul 
në 16.19%, në krahasim me 18.44%, në qershor 2013.

18 Në llogaritje përfshihen vetëm rezidentët.

Gra�k 4.2. Norma vjetore e rritjes së kredisë për individët.

 �Burimi: Banka e Shqipërisë.

4.1.2 RREZIKU I TËRTHORTË I KREDITIT PËR 
SHKAK TË KURSIT TË KËMBIMIT

Individët vijojnë prirjen e zvogëlimit të ekspozimit 
ndaj kredisë së pambuluar nga rreziku i kursit të 
këmbimit. Në fund të vitit 2013, kjo kredi zbriti në 
rreth 34.2% të tepricës së kredisë totale për individë, 
nga 38.7% që shënonte në gjashtëmujorin e parë 
të vitit. Rreth 84.5% e kredisë së pambuluar nga 
rreziku i kursit të këmbimit për individët përbëhet 
nga “kredia për blerje shtëpie”, duke u rritur me 6.8 
pikë përqindjeje në krahasim me gjashtëmujorin e 
parë të vitit; “kredia konsumatore” përbën 8%, duke 
rënë me 1.1 pikë përqindjeje gjatë periudhës. 

 

Në gjashtëmujorin e dytë të vitit 2013, cilësia e portofolit të kredisë në 
valutë e pambuluar nga rreziku i kursit të këmbimit, dhe e kredisë në valutë për 
individë u përmirësua (Grafik 4.5, majtas). 

Në dhjetor 2013, vlera mesatare e kredisë në valutë për huamarrës është 
zvogëluar, duke rezultuar rreth 268 mijë lekë nga 303 mijë lekë në fund të 
gjashtëmujorit të parë (Grafik 4.5 djathtas). Në totalin e kredisë në valutë, 
vlera mesatare e kredisë për blerje banese ka rënë në 2.26 milionë lekë për 
huamarrës nga 2.34 milionë lekë në qershor 2013. Ndërkohë, edhe cilësia 
është përkeqësuar, duke arritur në 20.1% në fund të vitit, nga 18.7% në 
gjashtëmujorin e parë.

Gra�k 4.3 Cilësia e portofolit të individëve.

Burimi: Banka e Shqipërisë

Gra�k 4.4. Ekspozimi i individëve ndaj rrezikut të tërthortë të kreditit për shkak të 
kursit të këmbimit

4.1.3 RREZIKU I TËRTHORTË I KREDITIT PËR SHKAK TË NORMËS SË 
INTERESIT

Në fund të vitit 2013, ekspozimi i individëve ndaj rrezikut të tërthortë të 
kredisë, për shkak të lëvizjeve të pafavorshme në normën e interesit, ka mbetur 
në të njëjtat nivele me gjysmën e parë të vitit. Raporti i kredisë me normë të 
ndryshueshme interesi ndaj totalit të tepricës së kredisë për individët shënoi 
23.4%, duke u rritur vetëm me 0.1 pikë përqindjeje, krahasuar me fundin 
e qershorit 2013. Për të njëjtën periudhë, norma e interesit të kredisë për 
individë në lekë është zvogëluar me 0.58 pikë përqindjeje, ndërkohë që ajo 
në valutë ka reflektuar ndryshime shumë të lehta. 

Këto zhvillime reflektojnë luhatjet e kërkesës dhe ofertës, si edhe rënien 
e normave të interesit në tregun e parasë për shkak të politikës monetare 
lehtësuese të Bankës së Shqipërisë. Prirja në rënie e normës së interesit të 
kredive të reja, kryesisht në lek, konfirmohet edhe nga vrojtimi i aktivitetit 
kreditues të bankave. Rezultatet tregojnë se, në fund të 2013, bankat kanë 
lehtësuar standardet e kredisë për individë, të cilat janë reflektuar kryesisht 
nëpërmjet ngushtimit të marzhit mesatar të kredive.19

4.2 BIZNESET

Në fund të vitit 2013, pozicioni debitor i bizneseve20 shënoi vlerën 275.39 
miliardë lekë, duke u tkurrur me 13 miliardë lekë ndaj një viti më parë. Ky 
zhvillim ka reflektuar kryesisht tkurrjen e kredisë së bizneseve me 7.45 miliardë 
lekë, ndërsa depozitat janë zgjeruar me vetëm 5.6 miliardë lekë ndaj një 
19 Sipas Vrojtimit për Aktivitetin Kreditues T4 2013, bankat kanë ngushtuar marzhin mesatar të 

kredive, i cili matet si ndryshimi ndërmjet normës së interesit të kredisë dhe normës së interesit 
të referencës së bankës.

20 Pozicioni financiar i bizneseve vlerësohet si diferenca midis depozitave dhe kredive të bizneseve 
në sistemin financiar në vend (përfshihen të gjitha institucionet financiare në vend, banka dhe 
jobanka). Kur kjo diferencë është negative, bizneset janë “debitorë” ndaj sistemit. 

Gra�k 4.5. Cilësia e kredisë dhënë individëve dhe vlerat mesatare 
të kredimarrjes

 �Burimi: Banka e Shqipërisë.  

viti më parë. Edhe pse në nivele të ulëta, zgjerimi i depozitave mbetet mbi 
mesataren afatgjatë të rritjes vjetore prej 3.4 miliardë lekë, duke nisur që nga 
2007. 

Sipas valutës, bizneset janë debitorë në masën 84.18 miliardë lekë 
në monedhën vendase dhe 191.2 miliardë lekë në monedhë të huaj. Në 
krahasim me një vit më parë, pozicioni debitor në monedhë vendase është 
tkurrur me 1.96 miliardë lekë, ndërsa ai në valutë me 11.1 miliardë lekë. Këto 
zhvillime reflektojnë kryesisht tkurrjen e kredisë në valutë, dhe një zgjerim të 
lehtë të kredisë në lekë . 

4.2.1 RREZIKU I KREDISË

Kreditimi i bizneseve vijon të tkurret që nga tremujori i dytë i vitit 2013. Në 
fund të 2013, kredia për bizneset ra me 2.16%, në terma vjetorë. Kjo sjellje 
u kushtëzua kryesisht nga tkurrja e kredisë në valutë me 3.78%, ndërsa kredia 
në lekë shënoi zgjerim të lehtë me 1.13%. Sipas madhësisë se aktivitetit, 
bizneset e mëdha kanë përfituar 62.7% të portofolit të kredisë për bizneset, 
ndërkohë që biznesi i vogël dhe ai i mesëm kanë përfituar përkatësisht 17% 
dhe 20.3% të portofolit. Për sa i përket kohëzgjatjes së kredisë, vërehet një 
prirje e biznesit të madh për të zgjeruar kredinë afatshkurtër, ndërsa biznesi i 
vogël dhe i mesëm ka rritur peshën e kredisë afatgjatë. Në lidhje me monedhën 
e kreditimit, vërehet një prirje për zgjerimin e kreditimit në lekë, i cili përbën 
34% të totalit. Në këtë periudhë, biznesi i vogël ka shfaqur një prirje më të 
fortë për rritjen e kreditimit në lekë, ndërkohë që biznesi i mesëm dhe i madh 
ka shfaqur një ritëm më të ngadaltë.

Gra�k 4.6. Pozicioni �nanciar i bizneseve ndaj sistemit �nanciar, në miliardë 
Lekë.

 �Burimi: Banka e Shqipërisë.

Cilësia e portofolit të kredisë për bizneset është 
përmirësuar, në fund të 2013, duke reflektuar 
kryesisht shitjen e kredive me probleme nga bankat 
dhe fshirjen e tyre nga bilanci. Në fund të vitit, 
raporti i kredive me probleme për bizneset shënonte 
nivelin 26.03%, nga 26.5% që shënonte në fund të 
gjashtëmujorit të parë. 

4.2.2 RREZIKU I TËRTHORTË I KREDITIT PËR 
SHKAK TË KURSIT TË KËMBIMIT

Gjatë periudhës në analizë, bizneset e kanë rritur 
ekspozimin ndaj luhatjeve të kursit të këmbimit, në 
ndryshim me prirjen rënëse të reflektuar që nga fillimi 
i vitit 2012. Në dhjetor 2013, teprica e kredisë në 
valutë, e pambuluar nga rreziku i kursit të këmbimit, 
arriti në rreth 31.3% të totalit të kredisë për bizneset 

(ose rreth 131 miliardë lekë) krahasuar me 28.1% në qershor 2013 (Grafiku 
4.9-majtas). Ndërkohë që pesha kredisë në valutë në totalin e tepricës së 
kredisë dhënë bizneseve ka rënë, pesha e kredisë së pambuluar nga rreziku 
i këmbimit është rritur në 47.7% të kredisë në valutë, kundrejt 42.2% që 
shënonte në qershor 2013.

 

Gra�k 4.7 Shpërndarja e kredisë për bizneset.

 �Burimi: Banka e Shqipërisë.

Gra�k 4.8. Cilësia e portofolit të bizneseve

Struktura e kredisë së bizneseve, e pambuluar nga rreziku i kursit të 
këmbimit, reflekton rritjen e kredisë “për tregti” në 48.12 % të këtij portofoli, 
ndërsa kredia “për zhvillim biznesi” dhe kredia “për zhvillimin e pasurive të 
paluajtshme” zënë përkatësisht 23% dhe 8.7% (Grafiku 4.9-djathtas). 

Për sa i përket cilësisë së portofolit të kredisë për biznese, e pambuluar nga 
lëvizjet e kursit të këmbimit, treguesi është përkeqësuar në nivelin 31.6% nga 
28.4% në fund të gjashtëmujorit të parë të vitit (Grafiku 4.10 -majtas). Kjo 
sjellje është në kontrast me prirjen rënëse të peshës së kredive me probleme në 
portofolin në valutë, e cila u përmirësua në 27.78% nga 28.64% në qershor 
2013, dhe të portofolit total të bizneseve. Në portofolin e kredisë për biznese, 
të pambuluar nga rreziku i kursit të këmbimit, përkeqësimi i cilësisë vazhdon 
të mbetet më i theksuar te kredia “për zhvillimin e pasurisë së paluajtshme”, 
ku pesha e kredive më probleme është rritur në 57% nga 48.9%, në qershor 
2013 (Grafiku 4.10 -djathtas).

Gra�k 4.9. Ekspozimi i bizneseve ndaj rrezikut të tërthortë për shkak të kursit të 
këmbimit.

 �Burimi: Banka e Shqipërisë.

 

 

22%

24%

26%

28%

30%

32%

34%

36%

38%

40%

3M
3:06

3M
1:07

3M
3:07

3M
1:08

3M
3:08

3M
1:09

3M
3:09

3M
1:10

3M
3:10

3M
1:11

3M
3:11

3M
1:12

3M
3:12

3M
1:13

3M
3:13

Kredia e pambuluar raporte nga rreziku
 i kursit të kembimit/Teprica e kredisë  

0

50,000

100,000

150,000

200,000

3M
3:09

3M
1:10

3M
3:10

3M
1:11

3M
3:11

3M
1:12

3M
3:12

3M
1:13

3M
3:13

m
ln

, l
ek

ë

Teprica e kredisë në valutë së pambuluar
 nga rreziku i kursit, sipas përdorimit 

Për tregti
Për zhvillim biznesi
Për zhvillimin e pasurive të paluajtshme
Totali

Gra�k 4.10. Cilësia e kredisë për bizneset.

4.2.3 RREZIKU I TËRTHORTË I KREDITIT PËR SHKAK TË NORMËS SË 
INTERESIT 

Në fund të vitit 2013, ekspozimi i bizneseve ndaj rrezikut të tërthortë të 
kredisë, për shkak të normës së interesit, ka rënë lehtë. Raporti i kredisë me 
normë të ndryshueshme interesi ndaj tepricës së kredisë për biznese shënoi 
61.2% kundrejt 61.9%, në gjashtëmujorin e parë të vitit. Aktualisht, ky raport 
është pranë mesatares afatgjatë 59.8%. Normat e interesit të kredisë së re 
për bizneset kanë rënë si për monedhën vendase ashtu edhe për valutën. Kjo 
rënie është më e theksuar për kredinë e re në lekë, me 1.86 pikë përqindjeje, 
ndaj gjashtëmujorit të parë të 2013. Ndërkohë, kredia e re në euro ka rënë 
me 0.05 pikë përqindjeje.

Politika monetare lehtësuese dhe rënia e normave të interesit në tregun e 
parasë, kërkesa e paqëndrueshme për kredi nga bizneset dhe lëvizjet në 
termat e kreditimit janë faktorët që do të ndikojnë, në mënyrë të kombinuar, 
mbi ecurinë e madhësisë dhe normës së interesit të kredisë së re për biznese, 
në të ardhmen afatshkurtër. 

Hapësirë informuese 4. Vrojtimi mbi situatën financiare të familjeve dhe bizneseve 

Për të vlerësuar gjendjen financiare të familjeve dhe të bizneseve, Banka e Shqipërisë 
kryen një vrojtim të posaçëm çdo gjashtë muaj. Vrojtimi i fundit u krye në fund të 
vitit 2013, duke pasur në fokus zhvillimet në gjysmën e dytë të tij, ndërkohë që 
vlerësimet për pritshmëritë i referohen gjysmës së parë të vitit 2014.

Vrojtimi mbi situatën financiare dhe huamarrjen e individëve 

Për të analizuar gjendjen financiare dhe të huamarrjes së individëve, është vrojtuar 
një zgjedhje prej 1210 familjesh, të shpërndara në 17 rrethe të ndryshme të vendit, 
ku janë përgjigjur 96% e familjeve të intervistuara

•	 SITUATA	FINANCIARE
Numri total i anëtarëve të familjeve që sigurojnë të ardhura (nga punësimi ose 
burime të tjera) rezulton në rënie me 2% krahasuar me gjashtëmujorin e kaluar. Në 
totalin e të punësuarve, 27% e përbëjne ata në “vetëpunësim”, në rënie me 1% 
krahasuar me vrojtimin e kaluar. Pesha e të punësuarve në “sektorin shtetëror” ka 
rënë nën mesataren e deritanishme, si dhe krahasuar me gjashtëmujorin e kaluar, 
ndërsa pesha e atyre që sigurojnë të ardhura përmes “emigracionit” ka rezultuar 
sa mesatarja prej 5%. Më shumë se gjysma (58% ose 673 familje) deklarojnë të 
ardhura mujore në nivelin “17 mijë-50 mijë lekë”. Kjo peshë është rritur krahasuar 
me gjashtëmujorin e kaluar dhe me një vit më parë. Në shpërndarjen e familjeve 
sipas nivelit të të ardhurave, vihet re prirje në rënie e peshës së familjeve në nivelet 
ekstreme të të ardhurave (të sipërm ose të poshtëm) dhe përqendrim rreth nivelit 
mesatar ose nën-mesatar. 

•	 HUAMARRJA
Numri total i familjeve që deklarojnë se kanë një ose më shumë hua për të paguar 
në momentin e intervistimit, pavarësisht nga lloji, burimi apo vlera, ka rezultuar 333 
familje ose 29% e të anketuarve (rreth 28% e zgjedhjes në total). Kjo përbën rritje 

vetëm me 12 familje krahasuar me gjashtëmujorin e kaluar, por rënie me rreth 5 
pikë përqindjeje (ose 68 familje), krahasuar me mesataren e deritanishme. Rreth 
61% e familjeve huamarrëse i përkasin grupit me të ardhura mujore në kufijtë “17-
50 mijë lekë”. Kjo peshë është rritur krahasuar me gjashtëmujorin e kaluar, dhe me 
mesataren e deritanishme. Në rreth 45% të rasteve të huamarrjes, familjet u janë 
drejtuar burimeve formale (si banka dhe institucione financiare jobankare) dhe në 
55% të rasteve u janë drejtuar burimeve jo-formale (persona fizikë dhe huamarrje 
nga dyqanet). Dy qëllimet kryesore të huamarrjes së familjeve vazhdojnë të jenë 
“blerja/riparimi i një prone” në 34% të rasteve, dhe “konsumi” në 37% të rasteve. 
Të dy këta zëra kanë shënuar rritje respektivisht me 2 pikë përqindjeje, krahasuar 
me gjashtëmujorin e kaluar.

•	 AFTËSIA	PAGUESE	E	FAMILJEVE
Balanca neto e përgjigjeve mbi aftësinë paguese të familjeve ka rezultuar -18%, 
çka tregon për një përkeqësim të aftësisë paguese të familjeve me ritme të njëjta si 
gjashtë muaj më parë. Familjet që kanë deklaruar “rënie të aftësisë paguese”, në 
55% të rasteve cilësojnë si arsye kryesore “rënien e të ardhurave familjare” dhe në 
23% të rasteve “rritjen e shpenzimeve të jetesës”. Në lidhje me pritjet mbi aftësinë 
paguese në gjashtë muajt e ardhshëm, balanca neto shënon vlerën -1%, çka do të 
thotë një prirje në përkeqësim, por me ritme të ngadalësuara. 

Vrojtimi mbi situatën financiare dhe huamarrjen e bizneseve

Për të analizuar gjendjen financiare dhe të huamarrjes në vend, është vrojtuar një 
zgjedhje prej 728 ndërmarrjesh, të cilat shtrihen gjeografikisht në të gjithë vendin.

•	 SITUATA	FINANCIARE
Në reflektim të situatës ekonomike, bizneset vijojnë të raportojnë rënie të nivelit të 
shitjeve, por me ritme të ngadalësuara në krahasim me pjesën e parë të vitit. Rënia 
e shitjeve është shoqëruar me ulje të rezultatit financiar dhe tkurrje të investimeve 
për të gjithë sektorët. Gjithsesi, shitjet vijojnë të mbeten burimi kryesor i financimit të 
veprimtarisë, kryesisht për sektorin e shërbimeve. Ndërkohë, sektorët e industrisë dhe 
të ndërtimit, kanë përdorur një kombinim të të ardhurave nga shitjet me huamarrjen 
për të financuar veprimtarinë gjatë pjesës së dytë të vitit 2013. 

•	 HUAMARRJA
Nga ndërmarrjet aktive në këtë vrojtim, 58.9% (ose 47.4% e zgjedhjes total, 
gjithsej 345 ndërmarrje) pohojnë që kanë aktualisht një hua për të paguar, duke 
e rritur përqindjen e ndërmarrjeve huamarrëse me 5.2 pikë përqindjeje, krahasuar 
me gjashtëmujorin e parë të vitit 2013. Huamarrja është përdorur kryesisht për 
përballimin e shpenzimeve afatshkurtra (kapital qarkullues) dhe më pak për qëllime 
investimi. Huaja për ndërmarrjet vijon të mbizotërohet nga ajo në lekë. Ndërkohë, 
78.2% e tyre raportojnë huamarrjen në 5 vitet e fundit. Pesha e bizneseve që kanë 
përdorur pasuri të paluajtshme si kolateral për garantimin e huasë është në nivelin 
71.6%, shumë pranë nivelit të mesatares afatgjatë. Për sektorin e industrisë, peshën 
më të madhe e zënë ndërmarrjet, të cilat raportojnë vlerë të kolateralit mbi 120% 
të vlerës së huasë, ndërsa në sektorin e shërbimeve dhe të ndërtimit kryesojnë 
ndërmarrjet me vlerë kolateralit deri në 50% të vlerës së huasë së kolateralizuar. 
Në përgjithësi, për 89.1% të ndërmarrjeve, vlera e huasë nuk e kapërcen vlerën 
e kapitalit të firmës. Për rreth 91% të ndërmarrjeve, pagesa e huasë zë deri në 
50% të të ardhurave të tyre. Për ato ndërmarrje që kanë konstatuar ndryshim të 
madhësisë së pagesës së huasë, ky ndryshim ka reflektuar kryesisht rritje të vlerës së 
pagesës, e cila është përballuar duke ulur shpenzimet e tjera, duke përdorur rezerva 
të ndryshme ose duke rritur çmimin e produkteve për shitje. Për gjashtëmujorin e 
ardhshëm, ndërmarrjet në sektorin e industrisë dhe të ndërtimit presin rritje të vlerës 

së pagesës së huasë, ndërsa ato në sektorin e shërbimeve presin rënie të saj. 

•	 MARRËDHËNIA	ME	BANKAT
Në marrëdhënien me bankat për përfitimin e një huaje, më shumë se gjysma e 
ndërmarrjeve konsiderojnë nivelin e lartë të normës së interesit si elementin më të 
vështirë. Elementë të tjerë si kushtet e garantimit të kredisë, përshtatshmëria e strukturës 
së kredisë me ciklin e zhvillimit të veprimtarisë, dhe mungesa e transparencës 
në mënyrën e miratimit dhe monitorimit të kredisë nga banka konsiderohen nga 
bizneset si elemente të një vështirësie mesatare. Gjithsesi, pavarësisht nga sektorët 

ku veprojnë, rreth 95% e ndërmarrjeve e konsiderojnë marrëdhënien me bankën si të 
rëndësishme ose të domosdoshme.

Në tregun e emetimit të titujve të borxhit të qeverisë, kërkesa për financim 
ka qenë e lartë, duke qenë një faktor shtesë për uljen e normave të interesit në 
të gjitha maturitetet. Tregu sekondar i tregtimit të titujve të borxhit të qeverisë 
shënoi rënie të lehtë të numrit të transaksioneve, duke evidentuar, sidoqoftë, 
rritje të interesit për bonot me maturitet 3 dhe 6-mujor. Në tregun ndërbankar, 
vëllimi i aktivitetit është rritur dukshëm, kryesisht për likuiditetin afatshkurtër 1 
dhe 7 ditor. Ndonëse shfaqi luhatshmëri më të theksuar në fund të periudhës, 
ecuria e normës mesatare të ponderuar të interesit qëndroi, përgjithësisht, 
poshtë normës bazë, duke reflektuar gjendjen e mirë të likuiditetit. Në tregun 
e këmbimeve valutore, gjatë vitit, leku është nënçmuar lehtë ndaj euros dhe 
është mbiçmuar ndaj dollarit amerikan, duke reflektuar kërkesën dhe ofertën 
në tregun e brendshëm dhe zhvillimet në tregun ndërkombëtar të këmbimit të 
valutave. 

5.1 TREGU PRIMAR I TITUJVE TË BORXHIT

Gjatë periudhës, qeveria ka plotësuar nevojat për financim duke zgjeruar 
vëllimin e titujve të borxhit të emetuara në nivelin 297.2 miliardë lekë. Kjo 
ecuri u diktua pas rënies së ndjeshme të ecurisë së të ardhurave, në kushtet 
e një viti elektoral dhe ndërrimit të qeverisjes. Struktura e emetimeve vijon 
të dominohet nga financimi me bono thesari në 
masën 74.7%. Rritja e emetimeve është shpërndarë 
pothuaj në mënyrë të njëtrajtshme midis bonove 3, 
6 dhe 12 mujore. 

Gjatë periudhës, normat e interesit në ankandet 
e tregut primar të titujve të borxhit të qeverisë 
treguan rënie të ndjeshme, duke reflektuar uljen 
e vazhdueshme të normës bazë të interesit të 
Bankës së Shqipërisë. Ulja e normave të interesit 
ishte më e fortë për maturitetin 12 mujor, por edhe 
për ato me maturitet më të gjatë. Si rrjedhojë, 
norma mesatare e interesit të borxhit të emetuar 
gjatë këtij gjashtëmujori ra në 4.9%, nga 6.4% në 
gjashtëmujorin e kaluar.

Gjatë periudhës, në ankandet e bonove të 
thesarit u emetuan 222 miliardë lekë, krahasuar 

5. TREGJET FINANCIARE

Gra�k 5.1. Ecuria e normës mesatare të interesit të 
borxhit të emetuar në tituj, në përqindje

Burimi: Banka e Shqipërisë

me 205.5 miliardë lekë, gjatë gjashtëmujorit të parë të vitit 2013 dhe 190.2 
miliardë lekë gjatë gjashtëmujorit të dytë të vitit 2012. Tek bonot e thesarit, 
interesi i pjesëmarrësve në ankande vijon të mbetet për afatin 12 mujor të 
maturimit, pesha e të cilave në totalin e bonove të thesarit ishte 61.1%. 

Treguesit e thellësisë së këtij tregu, reflektuar 
nga raporti i mbulimit të kërkesës për financim me 
ofertën nga investitorët për instrumentet e ndryshme, 
tregojnë një interesim më të ulët të pjesëmarrësve 
për instrumentin me maturitet 3 mujor, duke shënuar 
në disa ankande mosplotësim të shumës së kërkuar. 
Nga ana tjetër, ky instrument ka dhënë kontributin 
më të vogël në rënien e normës së interesit të 
bonove. Në më pak raste, mosplotësim të kërkesës 
për financim ka pasur edhe në rastin e bonove me 
maturitet 6 mujor.

Për bonot e thesarit, në fund të periudhës, norma 
mesatare e interesit rezultoi 4.3%, rreth 1.66 pikë 
përqindjeje më e ulët se fundi i gjashtëmujorit të 
parë të vitit 2013 dhe 2.2 pikë përqindje më pak 
se fundi i vitit 2012. Ecuria e normës mesatare 
të interesit për bonot e thesarit shënon rënie të 

vazhdueshme që prej gjysmës së dytë të vitit 2009. 

Emetimet e titujve të borxhit të qeverisë në formën e obligacioneve arritën 
në 75.3 miliardë lekë, nga 61.5 miliardë lekë një gjashtëmujor më parë, një 
rritje prej 71.1% kundrejt të njëjtës periudhë të vitit të kaluar. Sipas strukturës, 
emetimet e obligacioneve me afat maturimi 2 dhe 3 vjeçar nuk kanë treguar 
ndryshime të rëndësishme kundrejt periudhës së kaluar. Titujt me afat maturimi 
7 vjeçar me normë interesi fikse pothuaj u dyfishuan në rreth 12 miliardë 

Gra�k 5.2. Vëllimi dhe norma mesatare e ponderuar
 e kthimit të bonove në tregun primar.

Shënim. Vëllimi i BTH 12 mujore përfshin edhe emetimin në euro.
Burimi: Banka e Shqipërisë. 

Gra�k 5.3 Ecuria e ankandeve të bonove të thesarit gjatë gjashtëmujorit
të dytë 2013

Burimi: Banka e Shqipërisë.

-50%

0%

50%

100%

150%

200%

250%

-2.000

-1.000

 -

 1.000

 2.000

 3.000

 4.000

 5.000

 6.000

 7.000

2013-06-27
2013-08-01
2013-08-29
2013-09-26
2013-10-31
2013-12-02
2013-12-26
09.01.2014
2014-02-13

M
ili

on
ë

Emetimi 12-mujor

Teprica mbi shumën e ofruar
Kërkesë/Ofertë (boshti në të djathtë)

0%

20%

40%

60%

80%

100%

120%

140%

160%

-1.000

-500

0

500

1.000

1.500

2.000

2.500

13-06-2013
11-07-2013
15-08-2013
12-09-2013
10-10-2013
14-11-2013
12-12-2013
31-12-2013
09-01-2014
13-02-2014

M
ili

on
ë

Emetimi 6-mujor

0%

20%

40%

60%

80%

100%

120%

140%

160%

180%

200%

-1.000

-500

0

500

1.000

1.500

2.000

2.500

20-06-2013
27-06-2013
01-08-2013
29-08-2013
26-09-2013
31-10-2013
02-12-2013
26-12-2013
31-12-2013
30-01-2014

M
ili

on
ë

Emetimi 3-mujor



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

48 Banka e Shqipërisë Banka e Shqipërisë 49

lekë, ndërkohë që obligacionet me afat maturimi 5 
vjeçar për të dyja kategoritë e normës së interesit, 
fikse dhe të ndryshueshme, u rritën me 10.5 
miliardë lekë, ose me 81%, kundrejt gjashtëmujorit 
të kaluar. 

Kërkesa e qëndrueshme për bonot dhe 
obligacionet ka kontribuar në rënien e normës 
së kërkuar të kthimit për të gjitha kategoritë e 
maturiteteve. Në fund të periudhës, norma mesatare 
e interesit shënoi 6.55%, duke rënë me 1.5 pikë 
përqindjeje nga një gjashtëmujor më parë dhe 2.1 
pikë përqindjeje nga një vit më parë. Në raport 
me mesataren e 5 viteve të fundit, norma e interesit 
për këto instrumente qëndron 2.4 pikë përqindje 
më poshtë. 

Në vijim, pasqyrohet ecuria e normave të interesit sipas strukturës së 
maturimit të titujve të borxhit të qeverisë. 

 

Gra�k 5.4. Vëllimi dhe norma mesatare e ponderuar 
e kthimit të obligacioneve në tregun primar.

Burimi: Banka e Shqipërisë. 

Gra�k 5.5 Ecuria e ankandeve të obligacioneve gjatë gjysmës së dytë të 
vitit 2013

Burimi: Banka e Shqipërisë.

5.2 TREGU SEKONDAR I TITUJVE TË 
BORXHIT

Vëllimi i transaksioneve të bonove të thesarit 
regjistroi, në vlerë nominale, 6.1 miliardë lekë, 
duke u rritur me rreth 270 milionë lekë ose 4.7% 
krahasuar me një gjashtëmujor më parë. Sikundër 
vërehet edhe grafikisht, pavarësisht nga ndryshimet 
strukturore të një viti më parë, tregu e vijon aktivitetin 
në nivele normale. Numri i transaksioneve gjatë kësaj 
periudhe ka një rënie të lehtë (me 75 transaksione). 
Megjithëse tregtimi i bonove me afat maturimi 12 
muaj mbizotëron në totalin e bonove të tregtuara , 
me 82% të vëllimit të përgjithshëm, gjatë periudhës, 
tregtimi i bonove me maturitet 3 dhe 6 mujor u rrit 
me përkatësisht 270 dhe 400 milionë lekë.

5.3 TREGU NDËRBANKAR

Transaksionet në tregun ndërbankar u rriten me 49.3% gjatë periudhës, duke 
arritur në 556.2 miliardë në fund të saj. Bankat kanë preferuar huamarrjen me 
maturitet 1 ditor dhe atë 1 javor, ndërkohë që huamarrja me maturitet 1-mujor 
ka treguar përdorim sporadik dhe me vëllim të ulët.

Gjatë periudhës, norma mesatare e ponderuar e interesit në tregun 
ndërbankar rezultoi 3.06%, nga 3.72% në gjashtëmujorin e parë të vitit 
2013. Në pjesën më të madhe të periudhës, norma mesatare e ponderuar e 

Gra�k 5.6 Normat mesatare të interesit të borxhit në tregun primar

Burimi: Banka e Shqipërisë.

interesit në tregun ndërbankar ka qëndruar poshtë normës bazë21 të interesit, 
duke reflektuar situatën e mirë të likuiditetit në treg. Gjatë tremujorit të fundit të 
vitit 2013 është konstatuar një luhatshmëri më e madhe e normave të interesit 
për huamarrjen ditore, javore dhe mujore ndaj normës bazë të interesit, 
duke reflektuar ripozicionimin e bankave ndaj transaksioneve të financimit të 
qeverisë. 

5.4 TREGU I KËMBIMEVE VALUTORE

Në gjashtëmujorin e dytë të vitit 2013, vlera nominale e lekut është 
dobësuar lehtë kundrejt euros si rezultat i kërkesës më të lartë për valutë nga 
agjentët ekonomikë, uljes së vlerës së dërgesave nga emigrantet dhe forcimit 
të euros në tregjet ndërkombëtare të këmbimit. Megjithatë, forcimi i lekut ndaj 
dollarit amerikan dhe rritja e peshës së shkëmbimeve tregtare me Kinën dhe 
Turqinë, e ka mbajtur vlerën efektive të lekut (NEER) në nivele më të ulëta se 
e njëjta periudhë e vitit të kaluar, duke treguar për një mbiçmim të lekut në 
gjashtëmujorin e dytë të vitit.

Gjatë 2013, leku është nënçmuar ndaj monedhës evropiane me rreth 0.4% 
dhe mbiçmuar ndaj dollarit amerikan me rreth 3.9%. Kursi mesatar i këmbimit 
lek/euro gjatë gjashtëmujorit të dytë të vitit rezultoi 140.3, me ndryshime 
pothuaj të papërfillshme kundrejt gjashtëmujorit të parë të vitit, ndërsa ai lek/
dollar amerikan rezultoi 104.6 gjatë gjashtëmujorit të dytë dhe 106.8 gjatë 
gjashtëmujorit të parë. 

21 Veprimet lehtësuese të politikës monetare kanë vijuar edhe gjatë këtij gjashtëmujori, duke e 
ulur normën repo në 3% në fund të Dhjetorit 2013.

Gra�k 5.8 Diferenca e normave sipas maturitetit në tregun ndërbankar nga 
norma bazë

Burimi: Banka e Shqipërisë.

Treguesit matës të ndryshimeve në kursin e këmbimit të lekut- kursi nominal 
efektiv (NEER) dhe kursi real efektiv (REER) i këmbimit kanë treguar mbiçmim të 
lekut me 1.9% kundrejt euros dhe me 3.1% kundrejt dollarit amerikan. 

 

Gra�k 5.9. Ecuria e kursit të këmbimit për tre
monedhat kryesore.

Burimi: Banka e Shqipërisë. 

Gra�k 5.10. Treguesit e kursit nominal efektiv (NEER) 
dhe të kursit real efektiv (REER).

Burimi: Banka e Shqipërisë. 

Funksionimi i infrastrukturës bazë të pagesave kombëtare në lek ka 
reflektuar siguri dhe efikasitet. Këto janë karakteristika të domosdoshme 
për përmbushjen e objektivit ligjor të Bankës së Shqipërisë në fushën 
e sistemeve të pagesave, duke kontribuar në ruajtjen e stabilitetit 
financiar si dhe në besueshmërinë e publikut në monedhën kombëtare. 

Sistemet e pagesave janë pjesë e rëndësishme në strukturën e një 
sistemi financiar, si kanale që mundësojnë transferimin e fondeve 
ndërmjet bankave dhe/ose përdoruesve finalë të shërbimeve bankare. 
Si rrjedhojë, siguria, efikasiteti dhe qëndrueshmëria e tyre kërkojnë kujdes 
të veçantë në kuadër të nxitjes dhe mbështetjes së stabilitetit financiar.  

Sistemet AIPS dhe AECH kanë funksionuar në përputhje me rregullat dhe 
procedurat përkatëse. Në fund të vitit 2013, të gjitha bankat tregtare, të cilat 
operojnë në territorin e Republikës së Shqipërisë, rezultojnë të jenë pjesëmarrëse 
të drejtpërdrejta të këtyre sistemeve. Gjithashtu, duke filluar nga viti 2011, 
pjesëmarrëse e tërthortë në këto sisteme është edhe Ministria e Financave, e 
cila në sistemin AECH gjeneron rreth ¾ e numrit të transaksioneve dhe rreth 
¼ e tyre në sistemin AIPS. Gjatë 2013, në sistemin AIPS, janë procesuar 
86,350 transaksione me vlerë mesatare 80 milionë lekë për transaksion, duke 
reflektuar një rritje të numrit të transaksioneve si në numër ashtu edhe në vlerë, 
përkatësisht me 12% dhe 2% krahasuar me të njëjtën periudhë të vitit të kaluar.

6. ZHVILLIMET NË SISTEMET E PAGESAVE

Gra�k 6.1. Ecuria e transaksioneve të procesuara në sistemin AIPS në vlerë dhe 
në numër për periudhën 2004-2013 

Burimi: Banka e Shqipërisë.

2004 2005 2006 2007 2008 2009 2010 2011 2012 2013

Numri 30.775 37.783 38.793 45.730 56.717 55.701 80.356 75.269 77.090 86.350

Vlera (në miliom Lek) 2.898.570 3.843.141 3.375.759 3.749.441 5.145.930 4.718.394 4.436.661 4.085.059 6.743.429 6.871.611

Sipas tipologjisë, zërat “Pagesat ndërbankare” dhe “Pagesat për klientë” e 
kanë rritur kontributin në totalin e transaksioneve të procesuara në këtë sistem, 
në një kohë që zëri “Instrumentet financiare të BSH-së” vijon të reflektojë rënie 
edhe gjatë vitit 2013. 

Në sistemin AECH klerohen pagesat me vlerë nën 1.5 milionë lekë. Përgjatë 
vitit 2013, urdhërpagesat e procesuara në këtë sistem u rriten me 0.54 %, në 
vëllim dhe 8.62 % në vlerë. 

Tabelë 6.1. Ecuria e sistemit AECH
Sistemi AECH Janar-Dhjetor 2012 Janar-Dhjetor 2013
Numri i transaksioneve 361,552 363,507
Vlera e transaksioneve (milionë lekë) 66,990.11 72,767.50
Vlera mesatare e transaksionit (milionë lekë) 0.19 0.20

Burimi: Banka e Shqipërisë. 

Gjatë vitit 2013, rezultojnë të jenë kryer rreth 8.7 milionë lekë pagesa 
klientësh me vlerë totale prej 3,624 miliardë lekë, duke reflektuar rritje vjetore 
të numrit me 9% dhe rënie të vlerës me 5%, krahasuar me vitin 2012. Nga 
zbërthimi i pagesave sipas instrumenteve vërehet se pagesat e kreditimit të 
klientëve zënë një peshë prej 74% në vëllim dhe 97% në vlerë, kundrejt totalit 
të pagesave të klientëve, ku peshën kryesore vijojnë ta zënë transfertat e 
kreditit në formë letër (rreth 95%), përkundrejt pagesave në formë elektronike 
(rreth 5%). 

Gjithashtu, ndërmarrja e zhvillimeve infrastrukturore të sistemit bankar në 
kuadër të mbështetjes së tregtisë elektronike në Shqipëri, është materializuar 
në krijimin për herë të parë të POS-eve virtuale22 në tregun shqiptar. Krijimi i 
këtyre terminaleve vlerësohet ta nxisë përdorimin e pagesave me kartë dhe, si 
rrjedhojë, ta reduktojë përdorimin e parasë fizike. Nga raportimet e bankave 
rezulton se, në fund të vitit 2013, në tregun shqiptar operojnë tre POS-e 
virtuale.

22  Është funksion i ngjashëm me shërbimet nëpërmjet terminalit POS dhe mundëson kryerjen e 
transaksioneve nëpërmjet internetit ose telefonave, me anë të kartave bankare që punojnë në 
regjim online. 

7.1 STRUKTURA E SISTEMIT FINANCIAR

Vlera e aktiveve të sistemit financiar shqiptar është rritur me gjithë ngadalësimin 
e rritjes ekonomike dhe ndikimet e ndryshme nga zhvillimet në tregjet financiare 
ndërkombëtare. Sektori bankar vazhdon të mbizotërojë në sistemin financiar. 
Për këtë arsye, rreziku i drejtpërdrejtë i përcjelljes së rreziqeve në sektorin 
bankar prej segmenteve të tjera të sistemit financiar vlerësohet i kufizuar dhe 
gjatë periudhës nuk ka shënuar ndryshime të rëndësishme. Më tej, përqendrimi 
i ekspozimeve të segmenteve të tjera të sistemit financiar ndaj sektorit bankar 
e rrit ndjeshmërinë e tyre ndaj ecurisë së këtij të fundit.

Në gjashtëmujorin e dytë 2013, niveli i ndërmjetësimit financiar në Shqipëri, 
i llogaritur si raport i aktiveve të sistemit financiar23 ndaj Prodhimit të Brendshëm 
Bruto (PBB)24 u rrit me 3 pikë përqindjeje, në nivelin 99.1%. Sektori bankar 
zotëron 91.4% të aktiveve të sistemit financiar. Në këtë kontekst, identifikimi 
dhe vlerësimi i rreziqeve që burojnë nga aktiviteti i sektorit bankar është mjaft 
i rëndësishëm për kuadrin e vlerësimit të stabilitetit financiar. 

Në sistemin financiar, segmentet e tjera të sistemit zënë një peshë ende 
të vogël në krahasim me (dhe ndaj) sektorin bankar. Për këtë arsye, rreziqet 
financiare dhe te drejtpërdrejta që burojnë prej veprimtarisë së tyre për 
stabilitetin e sistemit financiar shqiptar konsiderohen të kufizuara. 

Tabelë 7.1. Pesha e segmenteve të sistemit financiar ndaj PBB-së në vite (në p.p.)
 Autoriteti Licencues 
dhe Mbikëqyrës

Sistemi 
financiar 2008 2009 2010 2011 2012 2013

Banka e Shqipërisë

Sistemi bankar 76.7 77.5 80.9 84.7 89.6 90.5
Institucione 
jobanka 1.7 2.2 2.7 2.5 2.7 2.5

SHKK-të dhe 
Unionet e tyre 0.7 0.8 0.8 0.7 0.8 0.8

Autoriteti i Mbikëqyrjes 
Financiare

Shoqëri 
sigurimi 1.4 1.5 1.4 1.5 1.6 1.6

Fondet e 
pensionit - 0.01 0.01 0.01 0.02 0.03

Fondet e 
investimi 1.21 3.7

Burimi: Banka e Shqipërisë, Autoriteti i Mbikëqyrjes Financiare.

23 Sistemi financiar përbëhet nga bankat, institucionet financiare jobanka, shoqëritë e kursim-
kreditit, shoqëritë e sigurimit, fondet e pensioneve private suplementare si dhe fondet e 
investimit. Në analizën e këtij kapitulli, ju lutemi të konsideroni se vetëm aktiviteti bankar dhe 
ai i fondit të investimeve mbështetet në të dhënat e fundvitit 2013; për segmentet e tjera, 
aktiviteti mbështetet në bilancet e tremujorit të tretë 2013, si dhe në publikimet më të fundit 
të Autoritetit të Mbikëqyrjes Financiare. 

24 Vlera prej 1,363,773.6 milionë lekë e PBB-së u referohet vlerësimeve të Bankës së Shqipërisë 
mbi bazën e shifrave të rritjes ekonomike vjetore, publikuar nga INSTAT dhe FMN.

7. SISTEMI FINANCIAR

Varësia e drejtpërdrejtë e sektorit bankar ndaj përbërësve të tjerë të sistemit 
financiar vlerësohet e ulët, si në drejtim të investimeve (në aktiv të bilancit - 
pretendime) ashtu edhe të fondeve të mbledhura prej tyre (në pasiv të bilancit 
- detyrime). 

Në fund të 2013, ekspozimet ndaj institucioneve financiare jobankare në 
vend, në aktiv të bilancit të sektorit bankar, përbënin rreth 1% të totalit të 
aktiveve të sektorit bankar. Fondet e mbledhura nga institucionet financiare 
jobankare në vend, në pasiv të bilancit të sektorit bankar, përbëjnë rreth 
1.2% të totalit të aktiveve të sektorit bankar. Këto nivele të ulëta të ekspozimit 
dhe të gjenerimit të fondeve ndaj segmenteve financiare jobankare, kufizojnë 
rrezikun financiar të drejtpërdrejtë që mund të përcillet nga marrëdhëniet 

ndërsektoriale. Megjithatë, ekzistojnë edhe rreziqe 
të tjera të natyrës jofinanciare, me ndikim të 
papërcaktuar të tërthortë, efekti i të cilëve është i 
vështirë të vlerësohet. 

Nga ana tjetër, ekspozimet e segmenteve 
financiare jobankare ndaj sektorit bankar, paraqiten 
të konsiderueshme. Në fund të vitit 2013, shoqëritë 
e sigurimit dhe institucionet financiare jobanka (IFJB) 
kishin ekspozimet më të ndjeshme ndaj sektorit 
bankar. Investimet në formën e depozitave bankare 
zënë përafërsisht 38% të aktiveve të shoqërive të 
sigurimit. Në të njëjtën logjikë, pesha e investimeve 
në sektorin bankar për IFJB vlerësohet në 14% të 
aktiveve të tyre. Në të njëjtën kohë, sektori bankar 
shfaq një kontribut relativisht të kufizuar për sa u takon 
burimeve financiare për sektorët e tjerë financiarë.

Gra�k 7.1. Lidhjet kryesore mes sektorit bankar dhe 
përbërësve të tjerë të sistemit �nanciar (Dhjetor 2013). 

Burimi: Banka e Shqipërisë, Autoriteti i Mbikëqyrjes Financiare.
Shënim: Sipërfaqja rrethore e pika lidhet me peshën relative të 
institucioneve në sistemin �nanciar - Fondet e investimeve (3.7%); 
IFJB (2.6%); Shoqëritë e sigurimit (1.6%); Shoqëritë e kursim kreditit 

(0.8%) dhe Fondet e pensionit (0.03%). 

Hapësirë informuese 7.1. Sektori financiar jobankar.

Institucionet Financiare Jobanka (IFJB) rezultuan me fitim dhe nivel kapitalizimi në rritje. 
Megjithatë, cilësia e aktiveve për këto institucione vijon të shënojë rënie. Shoqëritë 
e kursim-kreditit (SHKK) shënuan rritje të aktivitetit, por e thelluan humbjen financiare. 
Shoqëritë e sigurimit paraqitën ngadalësim të aktivitetit si rezultat i rënies së numrit 
të kontratave të lidhura dhe primeve të shkruara bruto. Ecuri pozitive paraqet tregu 
i pensioneve private suplementare dhe i fondeve të investimeve, aktivet e të cilave 
u rritën.

Aktiviteti i IFJB-ve shënoi rënie të lehtë, në terma vjetorë, me 0.9%. Në dhjetor 
2013, aktivet e tyre rezultuan 35 miliardë lekë – në rënie me rreth 318 milionë 
lekë referuar fundit të vitit 2012. Aktiviteti kreditues u tkurr, në terma vjetorë, me 
rreth 2%, ndërkohë që niveli i kapitalizimit - i matur si raport i llogarisë së kapitalit 
me totalin e aktiveve - u përmirësua në 40.9%, nga 38.9% një vit më parë. 

Rreziku i kredisë mbetet rreziku kryesor në aktivitetin e IFJB-ve, reflektuar në rritjen e 
raportit “hua me probleme/totali i huasë” në nivelin 13.2%, nga 8.4% i llogaritur 
një vit më parë. IFJB-të e rritën rezultatit financiar, me fitim neto prej 1.5 miliardë 
lekë kundrejt 1.2 miliardë lekë, në fund të vitit të kaluar. Kontributin kryesor e dha 
rritja e të ardhurave nga komisionet me rreth 12.2%, ndërkohë që peshën kryesore 
vijon ta zënë të ardhurat nga interesi me rreth 43.2%. 

Tabelë 7.2. Treguesit financiarë të aktivitetit të IFJB-ve (në milionë lekë)

Mars 
2012

Qershor 
2012

Shtator 
2012

Dhjetor 
2012

Mars 
2013

Qershor 
2013

Shtator 
2013

Dhjetor 
2013

 Totali i aktiveve  33,978  33,771  34,575  35,348  34,807  34,363  34,532  35,030 
 Portofoli i kredise  20,166  20,297  20,187  20,040  19,743  19,502  19,533  19,646 
 Raporti i huave me probleme %  7,9  9,0  10,4  8,4  13,3  14,1  14,7  13,2 
 Mjaftueshmëria e kapitalit %  37,3  38,9  38,7  38,9  39,7  39,8  40,7  40,9 
 Rezultati financiar   0,252  0,742  0,720  1,244  0,343  0,520  1,060  1,502 

Burimi: Banka e Shqipërisë.

Veprimtaria e ShKK-ve u karakterizua nga zgjerim i aktiveve me 2.5%, në terma 
vjetorë, pavarësisht nga tkurrja e aktivitetit kreditues në tremujorin e tretë të vitit 
2013, me rreth 8.3%. Gjatë një viti, treguesi i cilësisë së portofolit kreditues të 
këtij segmenti financiar, shprehur si raport i kredisë me probleme ndaj portofolit të 
përgjithshëm të kredisë, u përkeqësua ndjeshëm në 13.3% kundrejt 5.8%. SHKK-të, 
bashkë me unionet e tyre, kanë thelluar humbjen financiare në nivelin 284 milionë 
lekë, kundrejt humbjes prej 41 milionë lekë një vit më parë. Ky rezultat negativ 
është kryesisht rrjedhojë e rritjes së nivelit të provigjionimit për mbulimin e humbjeve 
nga aktiviteti kreditues. 

Tabelë 7.3. Ecuria e disa treguesve të aktivitetit të SHKK-ve dhe unioneve të tyre 
(në miliardë lekë)

 Mars 
2012 

 Qershor 
2012 

 Shtator 
2012 

 Dhjetor 
2012 

 Mars 
2013 

 Qershor 
2013 

 Shtator 
2013 

Totali i aktiveve   9,840  9,900  10,000  10,600  10,408  10,289  10,256 
Teprica e kredisë   7,170  7,260  7,130  7,120  6,900  6,772  6,534 
Teprica e kredisë/totali i aktiveve (%)  72,8  73,3  71,2  67,4  67,2  65,8  63,7 
Kredi me probleme  0,436  0,389  0,408  0,451  0,751  0,753  0,866 
Kredi me probleme/teprica e 
kredisë (%)  6,1  5,4  5,8  6,4  11,0  11,1  13,3 

Burimi: Banka e Shqipërisë.

Veprimtaria e Shoqërive të sigurimit. Në fund të vitit 2013, numëroheshin 12 
shoqëri sigurimi të licencuara për të zhvilluar aktivitetin e sigurimit në Shqipëri. Në 
fund të muajit Shtator 2013, aktivet e shoqërive të sigurimit vlerësoheshin në 21.2 
miliardë lekë, me rritje 1.7% referuar fundit të vitit 2012. Detyrimet e sigurimit (ose 
provigjionet teknike) u zgjeruan me 11.5%, në nivelin 1.6 miliardë lekë, ndërkohë 
që kapitali total ka rënë me 8.8%, në 9.9 miliardë lekë. Pesha e totalit të aktiveve 
të shoqërive të sigurimit në totalin e aktiveve të sistemit financiar ka qëndruar e 
pandryshuar përgjatë viteve 2012 dhe 2013, rreth nivelit 1.6%.

Primet e shkruara bruto* - treguesi kryesor në aktivitetin e shoqërive të sigurimit- ranë 
me 4.6%, në 8.5 miliardë lekë. Një vit më parë, ecuria e këtij treguesi ishte pozitive 
me rreth 8.9%. Treguesi i depërtimit të tregut të sigurimeve - raporti i primeve ndaj 

PBB-së- rezultoi 0.63% nga 0.68% në fund të vitit 2012. 

Treguesi i humbjeve – i matur si raport i dëmeve të 
paguara ndaj primeve të shkruara bruto - u zgjerua 
lehtësisht me 0.4 pikë përqindjeje në nivelin 31.8% 
(Grafik 7.2). Raporti tregon se afërsisht 1/3 e dëmeve 
mbulohen nga primet e shkruara. Sa më i lartë të jetë ky 
raport, aq më shumë vështirësi financiare do të përjetonin 
shoqëritë e sigurimit, në rastin e rritjes së detyruar të 
pagesave. Treguesi dëme të paguara bruto shënoi rënie 
me rreth 3.3%, në 2.7 miliardë lekë, ndërkohë që, një 
vit më parë, shoqëritë e sigurimit paguan rreth 26% më 
shumë dëme. 

Portofoli i investimeve të sektorit të sigurimeve drejt 
aktiveve me rrezik të ulët mundëson ruajtjen e një niveli 
të ulët të rrezikut të investimeve. Në fund të tremujorit 
të tretë të 2013, investimet ishin kryesisht në formën e 
depozitave me afat pranë bankave tregtare, me afërsisht 
3.3 miliardë dhe bonove të thesarit të qeverisë shqiptare 
me rreth 1.9 miliardë lekë. Në shtator 2013, ekspozimi i 
shoqërive të sigurimit ndaj borxhit sovran përbënte 8.8% 
të totalit të aktivit. 

Gjithashtu, për shkak të strukturës konservative të portofolit të investimeve të shoqërive 
të sigurimit dhe përputhjes së maturimit të aktiveve dhe detyrimeve, shoqëritë e 
sigurimit janë më pak të ekspozuara ndaj luhatjeve të çmimeve në tregun financiar 
sesa institucionet financiare. Ekspozimi i shoqërive të sigurimit ndaj rrezikut të 
likuiditetit është relativisht i ulët, duke qenë se të ardhurat nga primet shpërndahen 
në mënyrë të barabartë në kohë dhe pagesat e dëmeve janë të një natyre rastësore.

Pesha e tregut të sigurimeve në sistemin financiar mbetet e vogël. Faktorët kryesorë 
që do ta përshpejtonin zhvillimin e sektorit të sigurimeve janë rigjallërimi ekonomik, 
rritja e të ardhurave të disponueshme për familjet dhe zhvillimi në mënyrë konkurruese 
i produkteve të tjera të sigurimit. Për shkak të madhësisë së kufizuar të sektorit, situatës 
së mirë të likuiditetit dhe strukturës konservatore të investimeve, aktualisht rreziqet 
për shoqëritë e sigurimit janë në nivele të kontrolluara. Megjithatë, niveli i rrezikut 
rritet nëse konsiderohet roli i tyre në sigurimin e kolateralit në banka dhe mundësia 
e përballjes me pagesën e detyruar në rast të dëmtimit të tyre nga forca madhore.

Zhvillimet e tregut të Fondeve të investimeve.** Në fund të vitit 2013, në Shqipëri 
operonin dy fonde investimi me vlerë neto të aktiveve prej rreth 50.3 miliardë lekë, 
një rritje prej 214.4%, krahasuar me fundin e vitit 2012. Ky treg dominohet nga 

Gra�k 7.2. Ecuria* e raportit të humbjeve të 
shoqërive të sigurimit. 

*Ecuria në vite e treguesit mbështetet në të dhënat e publikuara në 
Raportin Vjetor 2012, AMF
Burimi: Banka e Shqipërisë. 

investimet në obligacionet qeveritare, të cilat përfaqësojnë 83.9% të aktiveve të 
fondeve. Aktualisht, aktivet e Fondeve të investimeve përfaqësojnë rreth 3.7% të 
PBB-së nga 1.2% që zinin një vit më parë.

Zhvillimet në tregun e Pensioneve private suplementare.*** Sipas të dhënave të 
fundit të publikuara, në Shqipëri operojnë tre fonde pensionesh private suplementare. 
Analiza e të dhënave paraqet rritje të aktivitetit të fondeve të pensionit me 41.4% 
gjatë vitit, pasi aktivet arritën nivelin 400.9 milion lekë. Numri i anëtarëve të fondeve 
të pensionit u rrit me 7.8% krahasuar me fundin e vitit 2012. Fondet e pensionit 
përfaqësojnë një peshë të vogël si në PBB-në e vendit edhe në totalin e aktiveve të 
sistemit financiar, prej vetëm 0.03%. 

*  AMF, Buletini Statistikor “Tregu i Sigurimeve-Viti 2013”, 22 Janar 2014
**  Publikim i Autoritetit të Mbikëqyrjes Financiare, 5 shkurt 2014.
***AMF “Zhvillime në tregun e pensioneve private vullnetare, 30 shtator 2013”.

8.1 STRUKTURA E SISTEMIT BANKAR

Sektori bankar e vijoi zgjerimin e veprimtarisë gjatë 2013, por me ritme 
të ngadalësuara, krahasuar me një vit më parë. Kjo ecuri është diktuar nga 
ngadalësimi i rritjes ekonomike në vend dhe nga shqetësimi i industrisë 
bankare për cilësinë e aktiveve, posaçërisht të kredisë. Për shkak të dobësisë 
së kërkesës së brendshme dhe vështirësive në kreditim, bankat kanë vijuar 
të dekurajojnë huamarrjen nga burime të brendshme dhe të jashtme, duke 
preferuar investimet në instrumentet e tregut financiar të brendshëm dhe të 
jashtëm. 

Ecuria e dobët e aktivitetit kreditues, së bashku me prirjen për rënien e 
normave të interesit në tregun financiar25, ka ushtruar presion mbi ecurinë e të 
ardhurave. Por, ngadalësimi më i fortë i rritjes së fondeve rezervë për rrezikun 
e kreditit ka ndikuar për pothuaj dyfishimin e rezultatit financiar pozitiv të 
sektorit, në krahasim me vitin e kaluar. 

Sektori bankar, në tërësi, është likuid dhe i mirëkapitalizuar, duke qenë 
në gjendje të përballojë goditje të ndryshme. Sidoqoftë, në nivel individual, 
bankat duhet të vlerësojnë në mënyrë të vazhdueshme qëndrueshmërinë e 
veprimtarisë së tyre ndaj goditjeve të ndryshme dhe të marrin paraprakisht 
masat e nevojshme për përballimin e tyre.

8.1.1 NDËRMJETËSIMI FINANCIAR DHE PËRQENDRIMI I SEKTORIT 
BANKAR SHQIPTAR

Gjatë vitit 2013, sektori bankar ka zgjeruar me 1 pikë përqindje peshën e 
tij ndaj PBB-së, në nivelin 90.5% (Grafiku 8.1). Megjithatë, raporti i kredive 
për sektorin privat ndaj PBB-se zbriti në nivelin 41.6%, krahasuar me 43.6% 
një vit më parë. Tkurrja e portofolit të kredisë dhe rritja e PBB-së kanë qenë 
faktorët që kanë ndikuar në këtë ecuri. Tkurrja e portofolit të kredisë ka 
reflektuar jo vetëm kërkesën e dobët për këtë instrument, por edhe shitjen e 
portofolit të kredive me probleme nga bankat. Në krahun e detyrimeve, pesha 
e depozitave të bizneseve dhe individëve ndaj PBB-së u zgjerua me 0.4 pikë 
përqindje, duke u ngjitur në 75.2%, në fund të vitit 2013. 

25 Normat e interesit pësuan rënie të ndjeshme në tregun primar të instrumenteve të borxhit, 
në tregun ndërbankar si dhe në atë të depozitave, ndërsa normat e interesit të kredisë kanë 
shfaqur rënie më të përmbajtur.

8. SEKTORI BANKAR

Veprimtaria e sektorit bankar vijon të ketë përqendrim të lartë. Megjithëse 
zbriti me 1 pikë përqindje gjatë vitit, pesha e 5 bankave më të mëdha në 
totalin e aktiveve të sektorit, rezultoi në nivelin 72.3%, në fund të tij. Gjatë vitit, 
edhe depozitat paraqitën ecuri dhe nivel te ngjashëm përqendrimi . 

8.1.2 ECURIA E AKTIVITETIT BANKAR

Ecuria e veprimtarisë së sektorit bankar, në gjashtëmujorin e dytë të vitit 
2013, u karakterizua kryesisht nga: (i) zgjerimi më i ngadalësuar i aktivitetit 
bankar, i siguruar nga rritja e bazës së depozitave; (ii) tkurrja e aktivitetit 
kreditues, ndikuar veçanërisht nga rënia e kredisë në valutë (kryesisht për 
shkak të shitjes së portofolit të kredive me probleme nga bankat); (iii) zgjerimi 
i bazës së depozitave në valutë; (iv) vijimi i zgjerimit të investimeve të sektorit 
në mjete likuide të tregjeve të parasë dhe në tituj, veçanërisht ato të borxhit 
sovran. 

Në fund të vitit 2013, aktivet e sektorit bankar u ngjitën në nivelin 1,234 
miliardë lekë, duke u zgjeruar në terma gjashtëmujori prej 30.2 miliardë lekë 
ose 2.5%. Gjatë vitit, aktivet e sektorit bankar u zgjeruan 3.9%, kundrejt rritjes 
me 6.1% në 2012. Ndikimin kryesor në rritjen e aktiveve të sektorit e ka 
dhënë zgjerimi i portofolit për investime të ndërsjella në institucione financiare. 

Gra�k 8.1. Ndërmjetësimi �nanciar dhe përqendrimi i sektorit bankar shqiptar.

 �Burimi: Banka e Shqipërisë.

Kreditimi, i përfaqësuar në bilancin e bankave 
nga zëri “Veprime me klientët”26, u tkurr, në terma 
vjetorë me 1.8%, në nivelin 563.1 miliardë lekë. 
Kreditimi ka vijuar të përjetojë vështirësi kryesisht 
për shkak të kërkesës së dobët dhe shqetësimit për 
cilësinë e tij. Në këto kushte, bankat janë angazhuar 
në transaksione të shitjes së kredive me probleme 
dhe fshirjes së tyre nga bilanci, duke sjellë rënien e 
tepricës së kredisë27. 

Në kushtet e problemeve me kreditimin, bankat 
kanë preferuar investimet në instrumente të tjera 
financiare, të brendshme dhe të jashtme. Gjatë 
periudhës, “Veprimet me thesarin dhe ndërbankare” 
u zgjeruan me 28.8 miliardë lekë ose 8%, duke 
u ngjitur në nivelin 413.9 miliardë lekë. Bankat 
kanë rritur investimet portofole të titujve me 14.2 
miliardë lekë, të cilat u ngjitën në 302.4 miliardë 

lekë në fund të periudhës. Gjithashtu, në fund të vitit 
2013, zotërimet e sektorit bankar në titujt e borxhit 
të qeverisë përbëjnë rreth 25% të totalit të aktiveve të 
sektorit dhe, në terma vjetorë, janë rritur me rreth 5%. 

Në nivelin 82% të aktiveve të sektorit, depozitat 
përfaqësojnë burimin kryesor të financimit të 
veprimtarisë së tij. Rreth 87% e tyre përfaqësohet nga 
depozitat e individëve, të cilët kanë një pozicion 
të theksuar kreditor ndaj sektorit bankar. Kursimet 
e individëve, përgjithësisht me afat, konsiderohen 
si burime të qëndrueshme financimi, duke ndikuar 
pozitivisht në stabilitetin e sektorit bankar.

Gjatë vitit 2013, depozitat u rritën me 3.6% 
duke përgjysmuar ritmin e rritjes në krahasim me 
vitin paraardhës. Kontributin kryesor e ka dhënë 
ngadalësimi i depozitave në lek. Faktorët që 
kanë ndikuar në këtë ecuri janë ulja e normave të 

interesit të depozitave dhe rritja e investimeve në instrumentet konkurruese të 
institucioneve financiare jobankare. Gjatë gjashtëmujorit në analizë, depozitat 
u rritën me 22 miliardë lekë ose 2.2%, duke e mbyllur vitin në nivelin 1,013.5 
miliardë lekë. 

Bankat kanë ruajtur raportin e përdorimit të kapitalit të tyre (zëri “Burime të 
përhershme”) për financimin e veprimtarisë, duke respektuar kërkesat e kuadrit 
rregullativ për kapital.

26 Zëri “Veprime me klientët” në aktivin e bilancit të bankave përfaqëson kreditë e sektorit 
bankar për subjektet rezidente dhe jorezidente, pa përfshirjen e interesave të përllogaritura.

27 Duke mos konsideruar shitjet e kredive me probleme nga bankat, rritja vjetore e “Veprime me 
klientët, bruto” vlerësohet gjithsesi e ulët, 0.02%. 

Gra�k 8.2. Kontributi në rritjen vjetore të aktiveve, (p.p)

Burimi: Banka e Shqipërisë. 

Gra�k 8.3. Mbështetja në depozita, në përqindje. 

Burimi: Banka e Shqipërisë. 

Aktivet në valutë të sektorit bankar arritën në 
670.7 miliardë lekë, ku kredia në valutë ishte në 
vlerën 373.6 miliardë lekë. Rritja e aktiveve në 
valutë, gjatë periudhës, ishte 0.7%, ndërsa gjatë 
vitit ishte 3.86%. Detyrimet e sektorit bankar në 
valutë arritën në 651.7 miliardë lekë, ku depozitat 
në valutë ishin në vlerën 511.3 miliardë lekë. Rritja 
e detyrimeve në valutë gjatë periudhës ishte 4.5%, 
ndërsa gjatë vitit ishte 4.3%.

8.1.3 POZICIONI I SEKTORIT BANKAR NDAJ 
JOREZIDENTËVE 

Varësia e sektorit bankar ndaj burimeve të huaja 
të financimit paraqitet e kufizuar, për shkak të peshës 
së konsiderueshme të depozitave nga rezidentët. 
Huamarrja nga grupet bankare zotëruese ka rënë 
dhe bankat e kanë ngadalësuar zgjerimin e investimeve të tyre jashtë vendit 
edhe për shkak të ndikimit të masave kundërciklike të Bankës së Shqipërisë. 

Në fund të vitit 2013, aktivet me jorezidentët 
përbëjnë rreth 23% të totalit të aktiveve (ose 285.7 
miliardë lekë), nga 21% që llogaritej në fund të vitit 
2012. Detyrimet e sektorit bankar ndaj jorezidentëve 
zunë 7.4% të totalit të aktiveve (ose 91.5 miliardë 
lekë), nga 6.7% në fund të vitit 2012. Pozicioni 
i jashtëm neto pozitiv i sektorit bankar vlerësohet 
në nivelin 194.2 miliardë lekë, duke shënuar rritje 
vjetore prej 14.5% dhe gjatë periudhës me 17%. 

Masat me natyrë kundërciklike28 të ndërmarra nga 
Banka e Shqipërisë gjatë vitit 2013 kanë ndikuar 
në ngadalësimin e rritjes së investimeve të sektorit 
bankar në aktive të subjekteve jorezidente. Gjatë 
periudhës, rritja mesatare vjetore e tyre ra në 14.3% 
krahasuar me 31% në periudhën paraardhëse dhe 
53.5% në 2012. Investimet në formën e vendosjeve 
pranë institucioneve jorezidente (kryesisht me afat) 
rezultuan 150.4 miliardë lekë, me rritje vjetore prej 6.9%. 

Te detyrimet ndaj jorezidentëve, pjesën dërrmuese e zënë detyrimet ndaj 
grupeve bankare zotëruese, kryesisht në formën e linjave të kreditit. Në 
krahasim me një vit më parë, pjesa e përdorur e linjave të kreditit ka ardhur 
në rënie.

28  Në maj të vitit 2013, Banka e Shqipërisë miratoi disa ndryshime rregullative, të cilat rritën 
kërkesat për kapital për flukset e reja të investimeve të bankave me subjektet jorezidente.

Gra�k 8.4. Financimi me bazë vjetore i aktiveve të 
sektorit bankar, në pikë përqindje.

Burimi: Banka e Shqipërisë. 

Gra�k 8.5. Pozicioni ndaj jorezidentëve, 
në përqindje. 

Burimi: Banka e Shqipërisë. 

Tabela 8.1. Angazhimet e marra nga bankat mëma dhe bankat e tjera të grupit.
mln lek Totali i linjës Pjesa e përdorur Pjesa e papërdorur
Dhjetor 2013 48,379.9 7,449.4 40,930.5
Qershor 2013 48,997.4 10,085.4 38,912.0
2012 49,045.4 10,116.9 38,928.5
2011 63,422.4 16,903.9 46,518.5
Burimi: Banka e Shqipërisë.

Hapësirë informuese 8.1. Marrëdhënia e sektorit bankar me institucionet jorezidente*

Pozicioni neto i vendosjeve ndaj jorezidentëve: Në fund të vitit 2013, sektori bankar 
vijon të paraqitet me një pozicion neto pozitiv, në zgjerim ndaj një viti më parë. 
Prirje e njëjtë ruhet edhe në rastin e marrëdhënies me grupet bankare zotëruese.

Vendosjet në institucionet jorezidente, sipas produkteve: 
75.3% e vendosjeve në institucionet jorezidente në aktive 
janë depozita me afat, 16.2% llogari rrjedhëse dhe 
8.4% hua dhënë bankave. Në vendosjet në detyrime, 
76.4% janë hua me afat marrë nga bankat dhe 17.5% 
janë hua financiare marrë nga bankat.

Përbërja e vendosjeve sipas monedhave: Në fund të vitit 
2013, vendosjet jorezidente në aktive janë kryesisht në 
euro, në masën 74.6% dhe në dollarë amerikanë. në 
masën 19.5% Ato ndaj grupeve bankare zotëruese në 
euro zënë 90.6% të totalit. Edhe në anën e detyrimeve, 
monedha më e përdorur është ajo evropiane për 93.2% 
të totalit.

Struktura e maturimit të vendosjeve me afat: Vendosjet 
në institucionet jorezidente karakterizohen kryesisht nga 
afate të shkurtra maturimi. Në anën e aktiveve, 67% 
e vendosjeve janë me afat maturimi deri në një muaj, 
ndërsa në detyrime ato përbëjnë 79.5%. 

Përbërja e vendosjeve sipas shpërndarjes gjeografike: 
Totali i aktiveve të vendosjeve në institucionet jorezidente 
përqendrohet kryesisht në Eurozonë, me rreth 76.3%, 
ndërsa vendosjet në Bashkimin Evropian, por jashtë zonës 
së euros, zinin 5.9% të këtyre pretendimeve. Në anën 
e detyrimeve, 76.4% e vendosjeve janë ndaj vendeve 
të Eurozonës.

Përbërja e vendosjeve sipas origjinës së kapitalit: Në 
totalin e vendosjeve ndaj institucioneve jorezidente në 
aktive, vendosjet e bankave greke zënë 22.2% të totalit, 
vendosjet e bankave italiane zënë 14.8%, vendosjet e 
bankave franceze zënë 6.2%, ndërsa ato të bankave 
me kapital shqiptar zënë 7.3%. Këto vendosje paraqiten 
në një nivel më të lartë në krahasim me fundin e një viti 
më parë për të gjitha këto grupe bankare. Në aktivet 
e vendosjeve në grupet bankare zotëruese vërehet një 
rritje e vendosjeve në grupin grek dhe në atë francez, 
krahasuar me fundin e vitit 2012.

Gra�k 8.6 Pozicioni neto i vendosjeve në institucionet 
jorezidente

Burimi: Departamenti i Stabilitetit Financiar dhe i Statistikave, Banka e 
Shqipërisë.

Gra�k 8.7 Përbërja e vendosjeve në institucionet 
jorezidente

Burimi: Departamenti i Stabilitetit Financiar dhe 
i Statistikave, Banka e Shqipërisë.

Ndërkohë, ritmet rënëse të detyrimeve të vendosjeve jorezidente janë reflektuar në 
rënien e tyre për të gjitha grupet bankare krahasuar me periudhën paraardhëse. Në 
fund të vitit 2013, pesha e vendosjeve në detyrimet e bankave greke ndaj totalit 
të detyrimeve jorezidente ishte 53.3%, e bankave italiane ishte 17.5%, e bankave 
shqiptare ishte vetëm 0.25%, ndërkohë që bankat franceze vijojnë të mos kenë 
detyrime të tilla. Pozicioni neto i vendosjeve mbetet pozitiv për të gjitha këto grupe. 
Ai paraqitet disi i zgjeruar për secilin prej tyre, në terma vjetorë.

* Kjo hapësirë informuese është bazuar në të dhëna operative të raportuara nga sektori 
bankar dhe u referohet vetëm vendosjeve në institucionet jorezidente.

8.1.4 TEPRICA E KREDISË

Gjatë gjashtëmujorit të dytë të vitit 2013, aktiviteti kreditues i sektorit bankar 
është tkurrur, pasi bankat kanë vijuar shitjen e kredive me probleme. Rënia 
është ndikuar nga kredia për biznesin dhe ajo e dhënë në valutë. Megjithatë, 
kredia për biznesin ende përbën 69% të portofolit të kredisë. 

Në fund të vitit 2013, stoku i kredisë së lëvruar nga sektori bankar vlerësohet 
në 567.1 miliardë lekë - në rënie referuar fundit të gjashtëmujorit të parë 
2013 me 2%, dhe fundvitit 2012 me 1.8%. 

Në mënyrë të veçantë, kredia për biznesin, e cila zë 69% të totalit të kredisë, 
u tkurr me 3% në 2013, krahasuar me një rritje prej 1.5% gjatë 2012. Kredia 
për individët e zgjerua lehtësisht gjatë vitit (veçanërisht në gjashtëmujorin e 
parë) duke ruajtur terma pozitivë të rritjes vjetore, ndonëse në nivele të ulëta 
prej 0.1%. Ecuria e kredisë për individët është mbështetur kryesisht nga rritja 
e kredisë hipotekare.

Gra�k. 8.8. Norma vjetore e rritjes së kredisë sipas afatit të maturimit dhe 
monedhës.

 �Burimi: Banka e Shqipërisë.

Sipas afatit të maturimit, kredia afatgjate është rritur me 1% gjatë vitit, 
ndërsa kredia afatmesme ka shënuar rënien më të lartë historike, me rreth 
12.2%. Sipas monedhës, kredia në valutë ra me 4.2% gjatë vitit, ndërsa ajo 
në monedhën vendase u rrit me 2.4%,dhe pesha e saj në portofolin e kredisë 
u ngjit në 37%. Referuar gjysmës së parë të vitit 2013, kredia në valutë ka 
rënë me rreth 16.5 miliardë lekë ose 4.4% dhe kredia në lekë u rrit me rreth 
4.5 miliardë lekë ose 2.2%. 

Sipas qëllimit të përdorimit, kredia në formën “Overdraft”, që mbizotëron 
në përdorim nga biznesi, dhe kredia për “Investime në blerje pajisjesh” kanë 
shënuar rritje në terma vjetorë përkatësisht me 2% dhe 8%, duke e zgjeruar 
peshën ndaj totalit të kredisë për këtë sektor (Grafik 8.10). Gjatë vitit, financimi 
për “Kapital qarkullues” dhe për “Investime në pasuri të paluajtshme” ra me 
3% dhe 12%, përkatësisht. 

Gra�k 8.9. Ndryshimi mujor (boshti në të majtë) dhe ecuria vjetore (boshti në të 
djathtë) e kredisë dhënë biznesit, e kredisë konsumatore dhënë individëve dhe e 

kredisë hipotekare dhënë individëve.   

 �Burimi: Banka e Shqipërisë.

Gra�k 8.10. Norma e rritjes vjetore e kredisë sipas qëllimit të përdorimit (gra�ku 
në të majtë) dhe pesha e secilës kategori ndaj kredisë totale dhënë sektorit të 

biznesit (gra�ku në të djathtë)

 �Burimi: Banka e Shqipërisë.

Për individët, rritja vjetore e kredisë është orientuar 
kryesisht në “Investime për pasuri të paluajtshme” 
me rreth 2% (mbizotëron totalin e kredisë dhënë 
këtij sektori në masën 72%) dhe në “Konsum të 
mallrave të qëndrueshëm” me rreth 4%. 

Sipas sektorëve kryesorë të ekonomisë, kreditimi 
është rritur për sektorë si “bujqësia” dhe “prodhimi 
dhe shpërndarja e energjisë elektrike” ndërsa 
financimi për sektorët e tjerë është tkurrur.

Gra�k 8.11. Norma e rritjes vjetore e kredisë për pasuri të paluajtshme (gra�ku 
në të majtë) dhe pesha e secilës kategori ndaj kredisë totale akorduar sektorit të 

individëve (gra�ku në të djathtë). 

 �Burimi: Banka e Shqipërisë.

Gra�k 8.12. Normat e rritjes së kredisë sipas 
sektorëve kryesorë të ekonomisë.

Burimi: Banka e Shqipërisë. 

Hapësirë informuese 8.2. Kredia e re

Në gjysmën e dytë të vitit 2013, sektori bankar  dha kredi të re në masën 119.7 
miliardë lekë, në rënie me rreth 22.3 miliardë lekë (ose 16%) referuar të njëjtës 
periudhë një vit më parë. Për të njëjtën periudhë, sektori bankar mblodhi kredi 
në masën 128.4 miliardë lekë, nga 138.9 miliardë lekë të mbledhura gjatë të 
njëjtës periudhë një vit më parë. Raporti i kredisë së mbledhur me kredinë e dhënë 
përfaqëson treguesin e përdorimit të kredisë. Për gjysmën e dytë të vitit 2013, ky 
raport u llogarit në nivelin 107.2% nga 97.8% referuar një viti më parë, si rezultat 
i rënies më të lartë të kredisë së re krahasuar me kredinë e mbledhur.

Sipas grupeve të përdoruesve, gjatë gjashtëmujorit të dytë të vitit 2013, sektori i 
biznesit ka përfituar 83% të kredisë se re ose rreth 99.7 miliardë lekë.

Kredia e re për sektorin e biznesit evidentohet në rënie për të gjitha kategoritë e 
përdorimit, ku rënien më të madhe e regjistroi kredia e dhënë si “Overdraft”. Nga 
ana tjetër, kredia e re për individët ra vetëm për kategorinë “Overdraft”, ndërkohë 
që për kategoritë e tjera u rrit, në terma vjetorë.

Gra�k 8.13. Ecuria e kredisë së re.

 �Burimi: Banka e Shqipërisë.

Gra�k 8.14. Shpërndarja e peshave të kredisë së re për sektorin e biznesit dhe 
për individët sipas qëllimit të përdorimit, në përqindje.

Sipas monedhave, krahasuar me të njëjtën periudhë të 
një viti më parë, evidentohet rritje me 37% për kredinë 
e dhënë në dollarë amerikanë dhe tkurrje për kredinë e 
re në lek e euro, përkatësisht me 19% dhe 20%. 

Sipas sektorëve të ekonomisë, gjatë periudhës, niveli më 
i lartë i kredisë së re është marrë nga sektori i tregtisë. 
Kredia e re për sektorin e ndërtimit dhe industrisë ka 
mbetur pranë niveleve të një viti më parë, ndërkohë që 
rënie e theksuar evidentohet për sektorin e prodhimit, 
shpërndarjes së energjisë, gazit dhe ujit. 

Ecuria e normave të interesit për kreditë e reja

Gjatë gjashtëmujorit të dytë të vitit 2013, vërehet 
një prirje rënëse në normat e interesit të kredisë së 
re në të tre monedhat kryesore krahasuar me një vit 
më parë. Kjo prirje reflekton, ndonëse jo me të njëjtin 
intensitet, ecurinë në normat e interesit të referencës. 
Norma mesatare e interesit për kreditë e reja në lekë rezultoi 9.7%, krahasuar me 
10.9% një gjashtëmujor më parë dhe 10.6% në të njëjtën periudhë të vitit 2012. 
Normat mesatare të interesit për kredinë e re në euro dhe në dollarë amerikan ishin 
përkatësisht 6.9% dhe 6.7%, duke rënë përkatësisht 0.2 pikë përqindjeje dhe 0.3 
pikë përqindjeje, krahasuar me të njëjtën periudhë të një viti më parë. 

Gra�k 8.15. Shpërndarja e peshave të kredisë së re 
sipas sektorëve të ekonomisë.

Burimi: Banka e Shqipërisë.  

Gra�k 8.16. Ecuria e normave të interesit për kreditë e reja sipas monedhave 
dhe ecuria e normave referencë, në përqindje.

8.1.5 ECURIA E DEPOZITAVE

Depozitat e sektorit bankar kanë vijuar të rriten gjatë periudhës me ritme 
më të ulëta, duke reflektuar aktivitetin e moderuar ekonomik, uljen e normave 
të interesit dhe rritjen e investimeve në produkte konkurruese të institucioneve 
financiare jobanka. 

Në fund të vitit 2013, depozitat u ngjitën në 
nivelin 1,025.6 miliardë lekë29, duke shënuar rritje 
vjetore prej 3.4%, kundrejt rritjes prej 7.3% gjatë vitit 
2012. Depozitat e individëve, të cilat përfaqësojnë 
rreth 87.3% të totalit të depozitave, u rritën me 
normë vjetore prej 3.1%, kundrejt rritjes me 8.9% 
një vit më parë. Depozitat e bizneseve u rritën më 
rreth 7.1%, në terma vjetorë, ndërkohë që një vit më 
parë ishin tkurrur me rreth 3%.

Depozitat vijojnë të mbeten të përqendruara në 
bankat më të mëdha të sektorit bankar, por shkalla 
e përqendrimit të tyre shënon rënie të ndjeshme në 
terma vjetorë30.

Në strukturën e depozitave vërehet një zhvendosje 
e rëndësishme drejt depozitave me afate më të 
gjata maturimi. Konkretisht, është rritur pesha e 
depozitave me maturim 6-12 muaj kundrejt atyre 
me maturim 1-6 muaj. Kjo ecuri mund të reflektojë 
prirjen e publikut për kursim, por edhe një zhvendosje 
në kurbën e maturimit në kërkim të normave më të 
larta të kthimit nga investimi. Megjithatë, depozitat 
afatshkurtra (deri në 12 muaj) vijojnë të mbizotërojnë 
në strukturën e depozitave të sektorit. 

29 Duke përfshirë edhe interesat e përllogaritura.
30 Të matura me indeksin e Herfindahl, shkalla e përqendrimit të depozitave ka rënë në 1392, 

nga 1541 një vit më parë. Pavarësisht nga rënia e indeksit, sektori bankar shfaq përqendrim 
në mbledhjen e depozitave.

Gra�k 8.17. Ecuria e depozitave totale dhe sipas 
monedhës, në milionë lekë dhe në përqindje.  

Burimi: Banka e Shqipërisë. 

Gra�k 8.18. Norma vjetore e rritjes së depozitave, 
në përqindje.   

Burimi: Banka e Shqipërisë. 

Sipas monedhës, gjatë periudhës është vërejtur 
rënie e depozitave në lek dhe rritje e depozitave 
në valutë. Rrjedhimisht, në fund të vitit depozitat në 
lekë dhe ato në valutë kishin peshë pothuaj të njëjtë 
në totalin e depozitave.

Gra�k 8.19. Struktura e depozitave të sektorit bankar 
sipas maturimit.  

Burimi: Banka e Shqipërisë. 

Hapësirë informuese 8.3. Depozitat e reja me afat*

Depozitat e reja me afat në monedhën vendase pësuan rënie në gjashtëmujorin e 
dytë të vitit 2013. Gjatë kësaj periudhe, u pranuan 254 miliardë lekë depozita të 
reja me afat në lekë, ose rreth 7% më pak se në gjashtëmujorin e dytë të vitit 2012. 
Kjo rënie ka ardhur në një kohë kur norma mesatare e interesit për depozitat në 
lekë është ulur në 3.1% nga 4.6%, në reflektim të politikës monetare lehtësuese të 
Bankës së Shqipërisë. Për sa i takon strukturës së maturimit të depozitave të reja në 
lekë, gjatë periudhës, vërehet një zhvendosje mjaft e lehtë drejt depozitave të reja 
me afat maturimi 1 dhe 2 vjeçar, të cilat e kanë rritur peshën, përkatësisht në 49.6% 
dhe në 5%. Depozitat e reja me afat maturimi nën 12 muaj tregojnë peshë në rënie.

Depozitat e reja me afat në dollar amerikan të pranuara nga sektori bankar, në 
gjashtëmujorin e dytë të vitit 2013, ishin 447.6 milionë dollarë, rreth 6.1% më shumë 
se një vit më parë. Struktura e depozitave ka shfaqur rritje me 16.1 pikë përqindjeje 
të peshës së depozitave me afat 1 muaj dhe rënie me 7.6 pikë përqindjeje të 
peshës së depozitave me afat maturimi 12 muaj. Gjatë periudhës, norma mesatare 
e interesit për depozitat e reja në dollarë, ka qenë 1.4%, krahasuar me 1.8%, në 
të njëjtën periudhë të vitit të kaluar.

Depozitat e reja me afat në euro të pranuara nga sektori bankar ishin 1.57 miliardë 
euro, duke rënë me 18%, në krahasim me gjashtëmujorin e dytë të vitit 2012. 
Norma mesatare e interesit gjatë periudhës në analizë ishte 1.6%, krahasuar me 
2.6% një vit më parë. Në lidhje me strukturën e maturimit të depozitave të reja në 
monedhën evropiane, vërehet rritje e peshës të depozitave me afat maturimi 12 
muaj me 7.7 pikë përqindjeje, në nivelin 51.1%, ndërsa peshat e depozitave me 
afat maturimi 1 dhe 3 muaj treguan rënie të lehta, dhe peshat zbritën përkatësisht 
në nivelet 14% dhe 17%. 

* Në analizën e treguesve të depozitave të reja duhet marrë parasysh fakti se një pjesë e 
konsiderueshme e fluksit të depozitave të reja vjen nga rinegociimi i kontratave ekzistuese.

Gra�k 8.20. Ecuria e depozitave të reja me afat 
sipas monedhave, në milionë njësi monetare

Burimi: Banka e Shqipërisë. 

Gra�k 8.21. Normat e interesit për depozitat e reja
 me afat, në përqindje

Burimi: Banka e Shqipërisë.  

8.1.6 REZULTATI FINANCIAR DHE EFICIENCA E BURIMEVE

Gjatë vitit 2013, sektori bankar pati një rezultat neto pozitiv ndjeshëm 
më të lartë se ai i vitit 2012. Megjithatë, ecuria jo e mirë në veprimtarinë e 
kreditimit ka ndikuar në rënien e të ardhurave nga interesi për sektorin bankar.

Rezultati financiar neto i sektorit bankar në fund të vitit ishte pozitiv, për 
rreth 6.6 miliardë lekë, me përmirësim në masën 74% krahasuar me rezultatin 
e vitit 2012. Rezultatin financiar neto i sektorit bankar u përmirësua, në një 
pjesë të madhe, nga rënia e shpenzimeve për provigjione në tërësi dhe të 
atyre për kredi, diktuar kryesisht nga përmirësimi i çmimit të titujve në valutë 
dhe ngadalësimi i ndjeshëm i kredisë me probleme. 

Të ardhurat neto nga interesat për sektorin ranë lehtësisht me 0.6%, në 
terma vjetorë, duke reflektuar rënien e peshës se kredive ndaj depozitave 
dhe rënien e marzheve të ndërmjetësimit me klientët, pavarësisht nga rritja e 
investimeve në titujt e borxhit publik. 

Ndërkohë, të ardhurat neto të sektorit nga 
veprimtaritë e tjera u rritën, me rreth 12.3%, në 
terma vjetorë. 

Në terma të aktiveve mesatare që sjellin të 
ardhura, të ardhurat neto nga interesi ranë në 7.3% 
në fund të vitit, nga 7.4% në qershor 2013 dhe 
7.7% në dhjetor 2012, si shenjë e ngadalësimit të 
aktivitetit kryesor bankar.

 

Tabelë 8.2. Tregues të përfitueshmërisë nga veprimtaria kryesore, në përqindje 
(kumulative).

Treguesit Dhjetor
2010

Dhjetor
2011

Dhjetor
2012

Dhjetor
2013

Të ardhura nga interesat/aktive mesatare që sjellin të ardhura(1) 8.11 7.78 7.73 7.32
Shpenzime për interesa /aktive mesatare që sjellin të ardhura(2) 3.78 3.57 3.72 3.42
Marzhi Neto nga Interesat (NIM) {(1)-(2)} 4.32 4.20 4.01 3.89

Burimi: Banka e Shqipërisë.

Përfitueshmëria e sistemit bankar, e vlerësuar 
përmes treguesve RoAA (kthimi nga aktivet mesatare) 
dhe RoAE (kthimi nga kapitali mesatar), paraqitet e 
përmirësuar, si rrjedhojë e rritjes së rezultatit neto. 
Kthimi nga aktivet (RoA) ishte 0.54%, rreth 1.67 
herë më i lartë se një vit më parë. Kthimi nga 
kapitali (RoE) vlerësohet në 6.4% nga 3.8% një vit 
më parë. 

Një analizë më të detajuar të faktorëve që kanë 
ndikuar në përmirësimin e RoE e jep zbërthimi i 
përbërësve31të saj:

31  Shpjegimi më i detajuar i përbërësve të RoE mund të gjendet në Raportin e Stabilitetit Financiar, 
6MI 2012.

Gra�k 8.22. Struktura e të ardhurave dhe 
shpenzimeve të sektorit bankar – rezultati neto 

para tatimit, në miliardë lekë.

Burimi: Banka e Shqipërisë.  

Gra�k 8.23. Ecuria e RoE dhe RoA 
(boshti në të djathtë). 

Burimi: Banka e Shqipërisë. 

Kështu, marzhi i fitimit (raporti I) ka qenë 
kontribuuesi pozitiv kryesor në rritjen e RoE për vitin 
2013. Ndërkohë, leva financiare (raporti IV) tregon 
rritje të lehtë dhe ka kontribuar pozitivisht në rritjen 
e RoE edhe pse nga pikëpamja e stabilitetit tregon 
rritje të ekspozimit për sistemin. Vlen të theksohet 
se niveli i rrezikut (raporti III) tregoi rënie, si rezultat 
i nivelit më të ulët të aktiveve të ponderuara me 
rrezik, duke qenë një faktor pozitiv shtesë në rritjen 
e RoE.

Për grupet e bankave sipas madhësisë, ecuria 
e këtyre dy treguesve paraqitet në grafikun 8.25.

8.1.7 KAPITALIZIMI I VEPRIMTARISË

Kapitalizimi i mirë i veprimtarisë mbetet një tipar dallues i sektorit bankar, 
i mbështetur nga rritja e kapitalit nga bankat në përgjigje të kërkesave 
mbikëqyrëse të Bankës së Shqipërisë, si edhe nga ngadalësimi i ecurisë së 
aktiveve me rrezik të sektorit. 

Në fund të vitit 2013, raporti i mjaftueshmërisë së kapitalit32 u ngjit në 
nivelin 18%, nga 17% në qershor 2013 dhe 16.2% një vit më parë. 

32 Raporti i Mjaftueshmërisë së Kapitalit (RMK) përllogaritet nga raporti “Kapitali rregullator/ 
Aktive të ponderuara me rrezik”.

Gra�k 8.24. Ndikimi i katër faktorëve në 
tendencat e ROE (e linearizuar).

Burimi: Banka e Shqipërisë. 

Gra�k 8.25. Ecuria e RoE dhe RoA sipas grupeve të bankave, në përqindje. 

Burimi: Banka e Shqipërisë.

Gjatë gjashtëmujorit të dytë 2013, bankat kanë 
zgjeruar me 3.1% aktivet me rrezik (pas rënies së 
vërejtur në pjesën e parë vitit), në nivelin 641.3 
miliardë lekë. Efekti në raportin e mjaftueshmërisë së 
kapitalit të këtij zhvillimi ishte negativ në masën 0.5 
pikë përqindje, por është kompensuar plotësisht nga 
efekti pozitiv i rritjes së kapitalit rregullator në masën 
1.5 pikë përqindje (Grafiku 8.26). 

Struktura e kapitalit rregullator paraqitet e 
favorshme në drejtim të kapacitetit të sektorit për të 
përthithur humbjet e mundshme, pasi ai mbizotërohet 
nga kapitali bazë (Grafiku 8.26). Ky i fundit është 
rritur gjatë vitit me 2%. Në fund të vitit 2013, kapitali 
rregullator u vlerësua në nivelin 115.2 miliardë 
lekë, duke u rritur me 9.3 miliardë lekë ose 8.8% 
krahasuar me vlerën e qershorit 2013, dhe me rreth 
11 miliardë lekë ose 10.6% krahasuar me vlerën e 
një viti më parë.

Zgjerimi i kapitalit rregullator është siguruar në 
masën 85% të tij nga rritja e elementeve të kapitalit 
shtesë, dhe nga rritja e kapitalit bazë. Gjatë vitit 
2013, sektori bankar në tërësi injektoi kapital në 
masën 10.4 miliardë lekë, duke e rritur kapitalin e 
paguar në 102.8 miliardë lekë. 

Në mënyrë të përmbledhur, vlerat e treguesit të 
mjaftueshmërisë së kapitalit, për sektorin bankar 
dhe grupet e bankave sipas madhësisë së aktivitetit 
dhe origjinës së kapitalit, paraqiten në vijim (Tabelë 
8.3). 

Tabela 8.3. Treguesi i mjaftueshmërisë së kapitalit, në përqindje
Periudha Sektori Grupi 1 Grupi 2 Grupi 3 Grupi italian Grupi francez Grupi grek Grupi shqiptar
Dhjetor 2013 17.9 27.5 15.9 18.1 21.4 15.0 17.5 14.5
Dhjetor 2012 16.2 25.1 15.1 16.0 19.6 14.7 16.7 13.9
Dhjetor 2011 15.5 27.9 14.1 15.5 20.2 12.5 16.6 13.9

Burimi: Banka e Shqipërisë.

Treguesi i levës financiare (raporti i totalit të aktiveve me kapitalin aksioner), 
në fund të vitit 2013, u llogarit në 11.9 herë, nga 11.7 herë llogaritur një vit 
më parë. 

Gra�k 8.26. Kontributi në rritje të kapitalizmit të 
sektorit bankar.

Burimi: Banka e Shqipërisë. 

Gra�k 8.27 Ecuria e përbërësve të kapitalit rregullator 
dhe norma e mjaftueshmërisë së kapitalit*

*RMK i referohet Raportit të Mjaftueshmërisë së Kapitalit, i matur si raporti i “Kapitalit 
rregullator ndaj Aktiveve të Ponderuara me Rrezik”. RMKM i referohet Raportit të 
Mjaftueshmërisë së Kapitalit të Modi�kuar, i matur si raport i “Kapitalit bazë (niveli 1) 

ndaj Aktiveve të ponderura me rrezik”.

Burimi: Banka e Shqipërisë.

Në tabelën 8.4 jepet ecuria e treguesit të levës financiare për bankat, sipas 
grupeve të madhësisë dhe pronësisë mbi kapitalin.

Tabela 8.4. Treguesi i levës financiare, në herë
Periudha Sektori Grupi 1 Grupi 2 Grupi 3 Grupi italian Grupi francez Grupi grek Grupi shqiptar
Dhjetor 2013 11.9 6.6 12.7 12.3 8.8 10.4 13.3 12.7
Dhjetor 2012 11.7 6.4 12.2 12.0 9.1 9.9 11.3 11.9
Dhjetor 2011 11.5 5.6 12.7 11.8 9.6 11.9 10.1 12.2

Burimi: Banka e Shqipërisë.

Rreziku i kreditit në sektorin bankar, mbetet një shqetësim për industrinë 
bankare dhe Bankën e Shqipërisë. Megjithatë, rreziku për rritje të ndjeshme 
të raportit të kredive me probleme, në të ardhmen e parashikueshme, është 
ulur ndjeshëm. Gjatë vitit 2013, u forcua prirja e 2 viteve të fundit dhe u 
shënua një ulje e dukshme e ritmit të rritjes së kredive me probleme. Kjo ecuri 
lidhet me punën e bërë nga industria bankare dhe Banka e Shqipërisë për 
evidentimin e hershëm të kredive me probleme dhe fshirjen e tyre nga bilanci 
(përmes shitjes), si edhe me disa ndryshime të kuadrit rregullator për nxitjen 
e ristrukturimit të kredisë. Këta faktorë janë shoqëruar me rritjen e niveleve të 
provigjionimit për rrezikun e kredisë si dhe me rritjen e nivelit të mbulimit me 
kapital të kredisë me probleme. 

Në të ardhmen e afërt, pritet përdorimi më i gjerë dhe efektiv i ndryshimeve 
ligjore që lidhen me ekzekutimin e kolateralit, parashikohet hyrja në fuqi e 
masave të tjera ligjore që lidhen me trajtimin tatimor për kreditë me probleme 
që fshihen nga bilanci i bankës, si edhe do të kryhet pagesa e përshpejtuar e 
detyrimeve të prapambetura të qeverisë për punët publike të kryera nga sektori 
privat. Këto zhvillime, do të përmirësojnë kushtet për trajtimin më sistematik të 
kredive me probleme nga ana e industrisë bankare, dhe mund të kenë ndikim 
të dukshëm në uljen e nivelit të kredive me probleme. Sidoqoftë, zhvillimet 
pozitive në këtë drejtim mund të jenë të qëndrueshme nëse ecuria e treguesve 
makroekonomikë është e stabilizuar dhe rritja ekonomike përmirësohet. Këto 
kushte fitojnë rëndësi, për kufizimin e ekspozimit të sektorit bankar ndaj rrezikut 
të tërthortë të kreditit.

Gjendja e likuiditetit të sektorit bankar vlerësohet e mirë dhe rreziku në këtë 
drejtim është i ulët. Ndikimin kryesor e japin akumulimi i aktiveve likuide nga 
sektori bankar dhe ecuria pozitive e depozitave në lidhje me rritjen dhe afatin 
mesatar të maturimit. Ndikimi i drejtpërdrejtë i rreziqeve të tregut në sektorin 
bankar mbetet në nivele të kontrollueshme. 

9.1 RREZIKU I KREDITIT

Ecuria e huave me probleme

Në fund të vitit 2013, huatë me probleme të sektorit bankar vlerësohen 
në nivelin 133.2 miliardë lekë, nga 140.1 miliardë lekë që ishin në qershor 
2013 dhe 130 miliardë lekë në dhjetor 2012. Gjatë vitit 2013, rritja vjetore 
e huave me probleme ishte më e ulëta që prej vitit 2008. 

9. MONITORIMI I RREZIQEVE NDAJ TË CILËVE 
EKSPOZOHET SEKTORI BANKAR

Ngadalësimi i rritjes së huave me probleme është 
ndikuar kryesisht prej shitjes së portofoleve të huave 
me probleme nga bankat dhe fshirjes së tyre nga 
bilanci. Gjatë vitit 2013, nga bankat janë shitur 
rreth 10 miliardë lek kredi me probleme. Kjo dukuri 
ka ndikuar edhe në tkurrjen e portofolit të kredisë 
në përgjithësi, duke përforcuar prirjen e mëparshme 
për ngadalësimin e ndjeshëm të aktiveve me rrezik. 
Këto të fundit ranë me 0.4% referuar fundit të vitit të 
kaluar, dhe raporti “Aktive të ponderuara me rrezik 
/ Totali i aktiveve” zbriti me 2.2 pikë përqindje në 
të njëjtën periudhë. 

Raporti i aktiveve me rrezik33 ndaj totalit të aktiveve 
paraqitet në rënie, edhe individualisht, sipas grupeve 
bankare. Grupi 1 dhe Grupi 2 paraqesin rënien më 
të ndjeshme të raportit gjatë vitit, përkatësisht me 
6.8% dhe 4.6%. 

33  Duhet pasur në konsideratë se që prej qershorit 2013, APR shfaqin vlerë më të lartë për 
arsye të masave makroprudenciale – shtesa në kapital për rritje të investimeve jashtë. 

Gra�k 9.3. Ecuria e aktiveve me rrezik ndaj totalit të 
aktiveve sipas grupeve të bankave, në përqindje

Burimi: Banka e Shqipërisë.

Gra�k 9.2. Ecuria e aktiveve me rrezik, në lek dhe në përqindje

*Shënim: Gra�ku në të djathtë paraqet shpërndarjen e aktiveve të ponderuara më rrezik sipas 
koe�cienteve të rrezikut. 

Në përbërjen e aktiveve me rrezik ka vijuar 
zhvendosja e portofoleve të investimit të bankave 
nga kreditimi drejt investimeve në aktive likuide në 
tregjet e parasë dhe të kapitalit.

Raporti i kredive me probleme

Në fund të vitit 2013, raporti i kredive me probleme 
për sektorin bankar ishte në nivelin 23.5%, duke 
shënuar një rritje vjetore prej 1 pikë përqindjeje, më 
e ulëta që prej vitit 2007. Në ecurinë e nivelit të 
kredive me probleme kanë ndikuar edhe ndryshimet 
rregullative që nxisnin ristrukturimin e hershëm të 
kredisë. Më konkretisht, pa efektin e ndryshimeve të 
propozuara nga Banka e Shqipërisë në maj 2013, 
si pjesë e paketës së masave kundërciklike, raporti i 
kredive me probleme për të gjithë sektorin, në fund 
të vitit, do të ishte rreth 0.8 pikë përqindjeje më i 
lartë. Për banka të veçanta, ky ndikim është më i ndjeshëm.

Sipas grupeve bankare, bankat e mesme (grupi G2) dhe bankat e vogla 
(grupi G1) e kanë përmirësuar raportin e kredive me probleme. Përmirësimi 
për bankat e G2 ishte më i ndjeshëm, me një ulje prej 2.3 pikë përqindjeje 
në terma gjashtëmujore, dhe 1.6 pikë përqindjeje referuar fundit të vitit 2012. 
Raporti i kredive me probleme, në fund të vitit 2013, për grupet G1 dhe G2 
vlerësohet përkatësisht në 14.8% dhe 23.7%. Për bankat e mëdha (grupi G3), 
treguesi i cilësisë së portofolit është përkeqësuar me 2.3 pikë përqindjeje, 
referuar një viti më parë (zhvillim i përqendruar totalisht në gjashtëmujorin e 
parë të vitit 2013), duke u ngjitur në nivelin 24%. 

Gra�k 9.3. Ecuria e aktiveve me rrezik ndaj totalit të 
aktiveve sipas grupeve të bankave, në përqindje

Burimi: Banka e Shqipërisë.

Gra�k  9.4. Kreditë me probleme në sektorin bankar shqiptar

Burimi: Banka e Shqipërisë.

Bankat janë më të ekspozuara ndaj rrezikut të kredisë për portofolin e kredisë 
afatmesme, kredisë së dhënë në valutë dhe kredisë për subjektet private. Pesha 
e kredive me probleme në këto portofole ishte përkatësisht 32.2%, 25.7% dhe 
27.7%, krahasuar me 31.4%, 26.5% dhe 28.4%, përkatësisht, në fund të vitit 
2012.

Për sa u përket sektorëve të ekonomisë, gjashtëmujori i dytë i vitit 2013 
ka pasur zhvillime pozitive lidhur me përmirësimin e cilësisë së portofolit të 
kredisë për sektorin e “Ndërtimit” (me rreth 2.2 pikë përqindjeje) dhe atë të 
“Tregtisë dhe industrisë përpunuese” (me 0.8 pikë përqindjeje), të cilët zënë 
përkatësisht 14% dhe 48% të stokut të kredisë. 

Sektori bankar ka rritur lehtë ekspozimin ndaj rrezikut të tërthortë të kreditit, i 
cili mbetet në nivele të larta. Gjatë periudhës, teprica e kredisë në valutë, kur 
të ardhurat e huamarrësit janë në lekë, ka shënuar rritje të lehtë me rreth 0.5%, 
në nivelin 181.5 miliardë lekë, duke përbërë 32% të tepricës së kredisë dhe 
51% të tepricës së kredisë në valutë. Kjo dukuri është më e rëndësishme për 
kredinë e dhënë në euro.

Për kredinë në valutë, të pambrojtur nga rreziku i tërthortë i kreditit, raporti i 
kredive me probleme, gjatë periudhës, është rritur në 28.4%, kundrejt 25.6% 
në fund të gjashtëmujorit të parë 2013. Në këtë ecuri ka ndikuar kredia në 
euro. 

Klasifikimi i kredive

Në strukturën e kredive me probleme, ka pasur zhvendosje të kredive me 
probleme drejt kategorisë “të humbura”, dhe të kredive “standard” drejt kredive 
“në ndjekje”. Këto zhvendosje ushtrojnë presion mbi ecurinë financiare të 
bankave, ndonëse ngadalësimi i rritjes se kredive me probleme, në tërësi, e 
ka zbutur këtë presion. Nga ana tjetër, rritja e vlerës së kredive në kategorinë 
“të humbura” thekson rëndësinë e efektivitetit të procesit të ekzekutimit të 
kolateralit. 

Gra�ku 9.5 Ecuria e treguesve të cilësisë për portofolin e pambuluar ndaj 
rrezikut të kursit të këmbimit, në përqindje

Burimi: Banka e Shqipërisë.

Përgjatë gjashtëmujorit të dytë, kredia e klasifikuar 
“standarde” u zgjerua lehtësisht me 1% dhe përbën 
68.4% të totalit të kredisë. Në të njëjtën kohë, kredia 
e klasifikuar “në ndjekje” u rrit me 17%. Nga ana 
tjetër, brenda kredisë me probleme, evidentojmë 
rritje të kredisë në kategorinë “e humbur”, me 12 
miliardë lekë ose 23%. Klasifikimi brenda kredisë 
me probleme paraqitet në grafikun 9.6. 

Faktorët mbrojtës nga  rreziku i kreditit

Kalimi i kredive në klasat me cilësi më të ulët është 
shoqëruar me nivele më të larta provigjionimi. Kjo 
ka bërë që raporti i kredive me probleme neto ndaj 
tepricës së kredisë të bjerë me 1.9 pikë përqindje, 
krahasuar me dhjetorin 2012, në nivelin 8.2%.

Harta e shpërndarjes së bankave lidhur me 
mbulimin me provigjione të kredive me probleme 
(Grafiku 9.7) tregon se shumica e bankave bien në 
intervale mbulimi më të larta se raporti për sistemin, 
i cili, gjatë gjashtëmujorit, ka shënuar rritje në nivelin 
65.2% nga 57.4%. Nga ana tjetër, bankat qe 
gjenden nën mesataren e sektorit, për sa i takon 
mbulimit të kredisë me probleme me provigjione, 
kanë një raport relativisht të ulët të nivelit të kredive 
me probleme. Asnjë bankë e sektorit nuk bie në 
kuadratin IV, që nënkupton tejkalim të kuartilit të 75-
të të raportit të kredive me probleme dhe gjendjen 
nën mesataren e sektorit, për sa i takon mbulimit me 
provigjione. 

Shënim: Kufijtë e kuadrateve janë zgjedhur duke marrë mesataren e sistemit për mbulimin e 
kredive me probleme dhe kuartilin e 75-të të nivelit të KMP-ve sipas bankave34, në mënyrë që 

të bëhet i dallueshëm numri i bankave që bien në nivelet më ekstreme të këtij treguesi. 

Mbulimi me kolateral35, një faktor i rëndësishëm i mbrojtjes ndaj rrezikut 
të kredisë, ishte në nivelin 77.7%, duke rënë lehtë me 2 pikë përqindjeje 
krahasuar me një gjashtëmujor më parë. Në një ecuri të ngjashme, mbulimi 
me kolateral i portofolit të kredive me probleme zbriti në nivelin 80%, nga 
83% që vlerësohej në qershor 2013. 

34 P.sh. në 75% të rasteve, treguesi i raportit të kredive me probleme ndaj tepricës së kredisë 
bie nën nivelin 33.54%. 

35 Kolaterali në formën e pasurive të paluajtshme (rezidenciale, tregtare ose tokë), cash, etj.

Gra�k 9.6 Ecuria e klasave të portofolit të kredisë 
me probleme, në përqindje.

Burimi: Banka e Shqipërisë.

Gra�k 9.7 Raporti i mbulimit të huave me probleme, 
për çdo bankë të sistemit në Dhjetor 2013.

Burimi: Banka e Shqipërisë.

0

10

20

30

40

50

60

70

80

90

100

0 10 20 30 40 50

M
bu

lim
i m

e 
pr

ov
ig

jio
ne

 i 
hu

av
e 

m
e 

pr
ob

le
m

e
 

Raporti i huave me pobleme 

Kuadrati I Kuadrati II 

Kuadrati III Kuadrati IV 



Raporti i Stabilitetit Financiar për gjashtëmujorin e dytë të vitit 2013 Raporti i Stabilitetit Financiar për gjashtëmujorin e dytë të vitit 2013

82 Banka e Shqipërisë Banka e Shqipërisë 83

Në totalin e kredive të kolateralizuara, kreditë me kolateral pasuri të 
paluajtshme zënë 55.8%. Në harkun kohor të një viti, cilësia kredive me 
kolateral pasuritë e paluajtshme rezidenciale është përmirësuar me 7.1 pikë 
përqindje, ndërkohë që është përkeqësuar (me 4.6 pikë përqindjeje) për 
kreditë e kolateralizuara me pasuri të paluajtshme tregtare (këto të fundit zënë 
edhe pjesën më të madhe të kredive me këtë lloj kolaterali). Gjithashtu, në 
përkeqësim është cilësia e kredive me “kolateral tokë” (me 5 pikë përqindje), 
megjithëse përdorimi i këtij kolaterali është i ulët (14%). Stoku i kredisë së 
kolateralizuar me “cash” ra me 11%  dhe mbetet në nivele të ulëta në format 
e kolateraleve (3.3%).

Mbulimi me kolateral i kredive, edhe pse lehtësisht në rënie, vlerësohet i 
kënaqshëm. Por, kjo dukuri rrit njëherazi ndjeshmërinë ndaj mirëfunksionimit të 
tregut të pasurive të paluajtshme dhe ndaj procesit te ekzekutimit të kolateralit, 
si dhe rrit nevojën për diversifikimin e llojit të kolateralit që përdoret në 
kreditimin bankar. 

Aftësia e sektorit bankar për të mbuluar me kapital kreditë me probleme 
është përmirësuar. Raporti “kredi me probleme neto / kapital rregullator” në 
fund të dhjetorit 2013 ra në nivelin 40.2% nga 55.6% në fund të vitit 2012. 

9.2 RREZIQET E TREGUT

Në lidhje me rrezikun e tregut, sektori bankar paraqet një ekspozim të ulët 
ndaj rrezikut të drejtpërdrejtë të luhatjeve të pafavorshme në kursin e këmbimit 
dhe në normën e interesit; megjithatë, ndjeshmëria është rritur. Madhësia e 
kufizuar e pozicioneve të hapura neto valutore në bilanc ndaj kapitalit rregullator 
dhe kahu i tyre në “blerje” sugjerojnë ndikim të kufizuar ndaj rrezikut të kursit 
të këmbimit. Diferenca mes aktiveve dhe detyrimeve të ndjeshme ndaj normës 
së interesit në raport me totalin e aktiveve vijon të mbetet në kufijtë historikë. 
Rritja modeste e spread-it për monedhën evropiane e ka ekspozuar lehtësisht 

Gra�ku 9.8 Ecuria e kredisë sipas llojit të kolateraleve (në miliardë lekë) dhe 
RKP sipas llojit të kolateraleve

Burimi: Banka e Shqipërisë.

sistemin ndaj rrezikut të normës së interesit për këtë monedhë, ndërkohë që për 
lekun dhe dollarin amerikan nuk ka pasur luhatshmëri të rëndësishme. 

Përveç ndikimit të drejtpërdrejtë, lëvizjet në normën e interesit dhe në kursin 
e këmbimit, mund të shkaktojnë rrezik të tërthortë të kreditit, përmes ekspozimit 
ndaj këtyre lëvizjeve të bizneseve dhe të individëve. Ky rrezik duhet të 
monitorohet në vazhdimësi. 

9.2.1 RREZIKU I KURSIT TË KËMBIMIT

Në gjashtëmujorin e dytë të vitit 2013, pozicioni 
i hapur valutor ndaj kapitalit rregullator rezulton 
shumë pranë nivelit të një gjashtëmujori më parë 
dhe me një rritje të lehtë, në terma vjetorë. Ecuria 
e këtij treguesi brenda intervaleve historike sugjeron 
mbrojtje të kënaqshme ndaj luhatjeve të pafavorshme 
të kursit të këmbimit. 

Në fund të vitit, aktivet në valutë të sektorit ishin 
në nivelin 696.2 miliardë lekë duke u zgjeruar gjatë 
periudhës me 3.8%, dhe gjatë vitit me 4.6%. Pesha 
e aktiveve dhe detyrimeve në valutë kundrejt totalit 
të aktiveve në dhjetor 2013 rezultoi 56.4% dhe 
52.8%, pranë niveleve të një viti më parë (Grafiku 
9.9).

Pozicioni i hapur neto në valutë ndaj kapitalit 
rregullator u llogarit në nivelin 4.1%, nga 4% një 
gjashtëmujor më parë, dhe 3.98% një vit më parë. 

Bankat e mëdha (Grupi 3) vijojnë të pozicionohen 
në “blerje” dhe e kanë rritur lehtësisht ekspozimin 
ndaj kursit të këmbimit, në terma vjetore. Bankat e 
mesme (Grupi 2) paraqesin ekspozimin më të ulët 
ndaj kursit. Ndërsa, bankat e vogla (Grupi 1) kanë 
forcuar pozicionin në shitje duke paraqitur ekspozim 
në rritje, në terma gjashtëmujori dhe vjetorë.

Gra�k 9.9 Pesha e aktiveve dhe detyrimeve në 
valutë ndaj totalit të aktiveve të sektorit bankar, 

në përqindje.

Burimi: Banka e Shqipërisë.

Gra�k 9.10 Ecuria e pozicionit të hapur neto në 
valutë ndaj kapitalit rregullator, në përqindje.

Indeksi i Modifikuar i Mospërputhjeve Valutore36 
mundëson matje më të plotë të ekspozimeve të 
bankave ndaj kursit të këmbimit. Për gjashtëmujorin 
e dytë 2013, ky tregues paraqet një rritje të lehtë 
të ekspozimit të sektorit bankar ndaj rrezikut të 
tërthortë të kursit të këmbimit, referuar periudhës së 
mëparshme. 

Gjatë tremujorit të katërt 2013, Indeksi i 
Mospërputhjes Valutore u thellua lehtësisht në nivelin 
11.1%, nga 10.9% në gjysmën e parë të vitit, dhe 
11.7% nga periudha e një viti më parë. Zgjerimi 
i kredisë së pambuluar ndaj rrezikut të kursit të 
këmbimit për sektorin e biznesit, përkatësisht 12% 
dhe 7.4%, në terma gjashtëmujori dhe vjetorë, ka 
rritur ndjeshmërinë e sektorit bankar ndaj rrezikut të 
tërthortë. Megjithatë, tkurrja e pozicionit të kredisë 
së pambuluar ndaj rrezikut të kursit të këmbimit për 
sektorin e individëve ka bërë që thellimi i Indeksit të 
jetë më i zbutur.

9.2.2 RREZIKU I NORMËS SË INTERESIT

Ekspozimi i sektorit bankar ndaj luhatjeve të 
normës së interesit paraqitet në nivele të kufizuara, 
duke qenë se pesha e diferencës së aktiveve dhe 
detyrimeve të ndjeshme ndaj normës së interesit 
ndaj totalit të aktiveve nuk është në vlera të 
konsiderueshme.37 

Në fund të muajit dhjetor 2013, hendeku 
kumulativ midis aktiveve dhe detyrimeve të ndjeshme 
ndaj normës së interesit për intervalet deri në 1 
muaj dhe deri në 1 vit i kanë ngushtuar pozicionet 
negative, krahasuar me muajin qershor 2013, duke 
u vlerësuar në nivelet 12.2 miliardë lekë dhe 84 
miliardë lekë. Nga ana tjetër, hendeku kumulativ 
për maturitetin deri në 3 muaj ka rezultuar pozitiv në 
nivelin 30.3 miliardë lekë, në nivele më të ulëta se 
një vit më parë. Pozicionet e ndryshme kompensojnë 
ndikimin e lëvizjeve të normave të interesit në ecurinë 
e sektorit bankar. 

36 Indeksi përllogaritet si: Detyrime të pambuluara neto në valutë të transformuar / Totali i aktiveve 
= {[aktive në jorezidente në valutë + aktive rezidente në valutë] – [detyrime jorezidente në 
valutë + detyrime rezidente në valutë] – [hua e pambuluar në valutë për individë + hua e 
pambuluar në valutë për biznese]} / [totali i aktiveve bankare]. 

37 Në fund të dhjetorit 2013, hendeku mes aktiveve dhe detyrimeve të ndjeshme ndaj normës 
së interesit për maturitetet 1, 3 dhe 12 muaj ndaj totalit të aktiveve qëndron përkatësisht në 
nivelet (-0.9%), 2.4% dhe (-7%).

Gra�k 9.11 Ecuria e pozicioneve valutore neto 
ndaj kapitalit rregullator për grupet sipas 

madhësisë së aktivitetit, në përqindje.

Burimi: Banka e Shqipërisë.

Gra�k 9.12 Indeksi i Modi�kuar i Mospërputhjeve 
Valutore, në përqindje.

Burimi: Banka e Shqipërisë.

Në gjashtëmujorin e dytë të vitit 2013, ecuria e 
spread-eve në monedhat kryesore paraqitet lehtësisht 
në rritje për monedhën evropiane, krahasuar me një 
gjashtëmujor dhe një vit më parë. Për sa i përket 
spread-it të normave të interesit për monedhat e tjera, 
për spread-i e monedhës vendase dhe atë të dollarit 
amerikan, luhatja është thuajse e papërfillshme dhe 
në rënie, krahasuar me një gjashtëmujor më parë. 

9.3 RREZIKU I LIKUIDITETIT

Ekspozimi i sektorit bankar ndaj rrezikut të 
likuiditetit është i ulët, në kushtet e një situate të 
kënaqshme të likuiditetit. Treguesit e likuiditetit, si në 
lekë ashtu edhe në valutë, janë mbi nivelet minimale 
të kërkuara nga kuadri rregullator. Gjithashtu, 
ndonëse me ritme më të ulëta, depozitat në banka 
vijojnë të rriten duke zgjatur njëkohësisht maturitetin 
e tyre. Si rezultat, varësia e sektorit bankar ndaj 
financimeve të huaja, mbetet e ulët.

Depozitat vijojnë të mbeten burimi kryesor i 
financimit të aktivitetit të sektorit bankar. Në fund të 
vitit 2013, depozitat e klientëve mbulonin me rreth 
1.8 herë vlerën e kredive. Raporti kredi/depozita 
shënoi vlerën 55.3% duke pësuar rënie kundrejt 
muajit qershor 2013 (57.5%) dhe kundrejt fundit të 
vitit 2012 (58.3%). 

Në fund të vitit 2013, aktivet likuide përbënin 
27.6% të totalit të aktiveve të sektorit bankar, në 
rënie referuar një viti më parë, kur ky raport llogaritej 
në nivelin 29.4%. Në lidhje me raportin “aktive 
likuide/detyrime afatshkurtra”, bankat respektojnë 
kërkesat rregullatore në total dhe për secilën nga 
monedhat lek, dhe euro e dollar amerikan. Në fund 
të vitit 2013, ky raport në monedhën vendase u 
llogarit në nivelin 42.7%, nga 45.8% një vit më 
parë, ndërkohë ai në valutë u llogarit në nivelin 
26.6%, nga 23.8% një vit më parë.

Raporti i likuiditetit “aktive likuide/detyrime 
afatshkurtra” për sektorin u zgjerua lehtësisht në 
nivelin 34.7%, nga 33.8% në fund të qershorit 
2013. Në fund të vitit 2012, ky raport ishte 36.7%. 

Gra�k 9.13 Hendeku i maturimit sipas periudhave 
të riçmimit, në miliardë lekë

Burimi: Banka e Shqipërisë.

Gra�k 9.14 Spread i normave të kredive dhe 
depozitave, në përqindje.

Burimi: Banka e Shqipërisë.

Gra�k 9.15 Paraqitja gra�ke e ecurisë së raportit 
kredi/depozita.

Burimi: Banka e Shqipërisë.

Sipas madhësisë së aktivitetit, gjatë periudhës, 
bankat e Grupit 1 regjistruan zgjerimin më të madh 
të treguesve të likuiditetit: “aktive likuide/totali i 
aktiveve” dhe “aktive likuide/totali i detyrimeve 
afatshkurtra”, përkatësisht me 2.1 pikë përqindje 
dhe 3.6 pikë përqindje, në nivelet 30.5% dhe 42%. 
Në terma vjetorë, ecuria në rënie e treguesve të 
likuiditetit është përcaktuar, në masën më të madhe, 
nga bankat e Grupit 3. Për to, treguesit ranë me 2.8 
pikë përqindje dhe 3.2 pikë përqindje në nivelet 
27% dhe 33.7%. 

Në grafikun 9.17 paraqitet treguesi “aktive 
likuide/totali i aktiveve” për grupet bankare sipas 
madhësisë së aktivitetit.

Në gjysmën e dytë të vitit 2013, diferenca në maturim midis aktiveve 
dhe detyrimeve është ngushtuar si rezultat i rritjes së maturitetit të mbetur të 
detyrimeve. Ngushtimi i hendekut midis aktiveve dhe detyrimeve sinjalizon një 
ekspozim më të ulët ndaj rrezikut të likuiditetit.

Në fund të vitit 2013, diferenca në maturim midis aktiveve dhe detyrimeve 
u ngushtua, duke arritur nivelin 14.7 muaj, nga 16.5 muaj në qershor 2013. 
Ky ngushtim ka ardhur kryesisht si rezultat i rritjes së maturimit të mbetur të zërit 
kryesor të detyrimeve, depozitave, përkatësisht me 0.97 muaj.

Gra�k 9.17 Treguesi “aktive likuide/totalit te 
aktiveve” për grupet e bankave, në përqindje

Burimi: Banka e Shqipërisë.

Gra�k 9.18 Maturimi mesatar i mbetur i aktiveve 
dhe detyrimeve, në muaj

Burimi: Banka e Shqipërisë.

Gra�k 9.16 Tregues të likuiditetit për sektorin 
bankar, në përqindje.

Burimi: Banka e Shqipërisë.

Edhe pse mbetet një burim i rëndësishëm për disa 
banka, përdorimi i financimit nga bankat mëma ka 
ardhur në rënie gjatë viteve të fundit. Linjat e kredisë 
në fund të vitit 2013 shënonin rreth 48.4 miliardë 
lekë, nga 49 miliardë, një vit më parë, dhe 63.4 
miliardë lekë, në dhjetor 2011. 

9.4 VLERËSIM I QËNDRUESHMËRISË SË 
SEKTORIT BANKAR SIPAS USHTRIMIT TË 
PROVËS SË REZISTENCËS38

Nëpërmjet provës së rezistencës ose analizës 
“stress-test”, me vështrim nga e ardhmja, vlerësohet 
stabiliteti i sistemit financiar dhe mjaftueshmëria e 
kapitalit në sektorin bankar për një periudhe kohore 
deri në fund të vitit 2015. Prova e rezistencës 
vlerëson ndikimin e situatave makroekonomike në gjendjen financiare të 
sektorit bankar, duke përjashtuar mundësinë e rritjes së kapitalit të paguar 
gjatë periudhës së marrë në konsideratë. Kjo analizë përmban tre skenarë: 
skenarin bazë dhe dy versione të skenarëve të rënduar. 

Skenari bazë bazohet në parashikimin e treguesve ekonomikë dhe financiarë 
mbështetur kryesisht në ecurinë e tyre historike. Skenarët e rënduar të analizës 
supozojnë një situatë të “stresuar” me një probabilitet të ulët ndodhjeje39, 
duke u mbështetur në tri goditje të mundshme në ekonominë shqiptare: a) 
ngadalësim i mëtejshëm i kreditimit; b) rritje e normave të interesit të tregut, 
dhe c) nënçmim i monedhës vendase.

Krahasuar me analizën e provës së rezistencës të zhvilluar në gjysmën 
e parë të vitit 2013, skenari bazë mbështetet në zhvillime më pesimiste të 
aktivitetit ekonomik, kryesisht në terma të kreditimit, një prirje e ndjekur edhe 
për ndërtimin e skenarëve të rënduar.

38 Prova e rezistencës nuk përfaqëson një mënyrë parashikimi. Në mënyrë të qëllimshme, skenarët 
përmbajnë zhvillime negative dhe ekstreme, por me një probabilitet të ulët ndodhjeje, për 
të provuar rezistencën e sektorit bankar ndaj tyre. Megjithëse bankat nxiten që të vlerësojnë 
kapacitetin e gjendjes së tyre financiare për të përballuar ndikimin e këtyre skenarëve, ato 
nuk duhet t’i konsiderojnë këta skenarë si ngjarje të pritshme nga ana e Bankës së Shqipërisë 
për të ardhmen. Skenarët janë të ndryshueshëm përgjatë kohës, në varësi të zhvillimeve 
ekonomike dhe financiare. Nga ana tjetër, skenarët nuk marrin në konsideratë veprimet që 
mund të kryejnë bankat dhe autoritetet për të forcuar në vazhdimësi situatën financiare dhe 
qëndrueshmërinë ndaj rreziqeve te bankave.

39 Departamenti i Kërkimeve, Banka e Shqipërisë.

Gra�k 9.19 Maturimi mesatar i mbetur i kredive 
dhe depozitave, në muaj

Burimi: Banka e Shqipërisë.

Tabelë 9.1. Supozimet për ndërtimin e stress test-it

Skenari bazë Skenarët e rënduar
Skenari i kredisë Skenari i rënduar i kursit të këmbimit

2014 2015 2014 2015 2014 2015
Vlera në terma mesatarë

Rritja vjetore e PBB-së 1.2% 2.5% 0.89% 2.4% -0.6% 0.83%
Rritja vjetore e normave të interesit  0 0.5p.p 0.5p.p 2p.p 0.5p.p 2p.p
Nënçmimi i ALL kundrejt EUR dhe USD 1.7% 0.8% 1.7% 0.8% 20% 20%
Rritja vjetore e parashikuar për tepricën e 
kredisë -0.3% 2.0% -4.2% -1.9% -8.1% -5.8%

Burimi: Supozime të Departamentit të Stabilitetit Financiar dhe të Statistikave, dhe projeksione të 
Departamentit të Kërkimeve, Banka e Shqipërisë.

Në skenarin e parë të rënduar, supozohet një tkurrje e kreditimit në vend 
shoqëruar nga një rritje e normave të interesit. Tkurrja e kreditimit reflektohet 
në ngadalësimin e aktivitetit ekonomik, ndërsa rritja e normës së interesit 
reflektohet në rritjen e kostos së huamarrjes së re, rritjen e vështirësive në 
aftësitë paguese të huamarrësve aktualë dhe në rezultatin neto të bankave, të 
cilat shfaqin mospërputhje të aktiveve-detyrimeve të ndjeshme ndaj normave 
të interesit (sipas intervaleve kohore). Si rezultat i këtyre supozimeve, rritja 
ekonomike gjatë 2014 dhe 2015, sipas këtij skenari, vlerësohet në 0.89% 
dhe 2.4% (kundrejt 1.2% dhe 2.5% në skenarin bazë). 

Skenari i dytë i rënduar supozon se përveç goditjeve më të thelluara në 
terma të kredisë dhe normës së interesit, kursi i këmbimit do të nënçmohet 
me 20%. Në rast të materializimit të kësaj goditjeje, bankat do te ndikohen 
në mënyrë të drejtpërdrejtë përmes pozicionit të hapur valutor (rreziku i 
drejtpërdrejtë i kursit të këmbimit) dhe përmes ndryshimit të aftësisë paguese 
të huamarrësve që kanë marrë hua në valutë, por të ardhurat i kanë në lekë 
(rreziku i tërthortë i kreditit për shkak të lëvizjeve të kursit të këmbimit). Efekti i 
nënçmimit të monedhës vendase në tregtinë e jashtme, bazohet në supozimin 
se korrigjimi i çmimeve të importeve ndaj luhatjeve të kursit të këmbimit nuk 
është i menjëhershëm, duke u reflektuar në një ngadalësim të rritjes ekonomike 
gjatë periudhës për të cilën është zhvilluar prova e rezistencës. Këto supozime 

janë reflektuar në tkurrje të rritjes ekonomike me 
0.6% gjatë 2014 dhe më pas rritje me 0.83% gjatë 
2015 (kundrejt 1.2% dhe 2.5% në skenarin bazë).

Vlerësimet për treguesin e cilësisë së portofolit 
të kredisë deri në fund të vitit 2015, sipas skenarit 
bazë dhe skenarëve të rënduar paraqiten në 
Grafikun 9.20. 

Nga grafikët vihet re se ecuria makroekonomike 
në skenarin bazë evidenton një rritje të ngadalësuar 
të ecurisë së raportit të kredive me probleme. Në 
skenarin e rënduar, zhvlerësimi i kursit të këmbimit 
do të reflektohej në rritje me 6.5 pikë përqindjeje 
të raportit të kredive me probleme ndaj vlerës në 
skenarin bazë për vitin 2015. 

Gra�k 9.20. Ecuria aktuale dhe e parashikuar e 
raportit të kredive me probleme sipas skenarit bazë 

dhe skenarëve të rënduar

Burimi: Banka e Shqipërisë,
Departamenti i Stabilitetit Financiar dhe i Statistikave.

Tabela në vijim paraqet rezultatin e këtyre vlerësimeve në terma të 
kapitalizimit të sektorit bankar. 

Tabela 9.2. Rezultatet e normës së mjaftueshmërisë së kapitalit.
Fund 2014

Sektori G3 G2 G1
Dhjetor 2013 17.9% 18.1% 15.9% 27.5%
Skenari bazë I kapitalizuar I kapitalizuar I kapitalizuar I kapitalizuar
Skenari i kredisë I kapitalizuar I kapitalizuar I kapitalizuar I kapitalizuar
Skenari i rënduar i kursit të këmbimit I kapitalizuar I kapitalizuar I kapitalizuar I kapitalizuar

Fund 2015
Sektori G3 G2 G1

Dhjetor 2013 17.9% 18.1% 15.9% 27.5%
Skenari bazë I kapitalizuar I kapitalizuar I kapitalizuar I kapitalizuar
Skenari i kredisë I kapitalizuar I kapitalizuar I kapitalizuar I kapitalizuar

Skenari i rënduar i kursit të këmbimit I kapitalizuar I kapitalizuar Nënkapitalizim 
modest I kapitalizuar

Burimi: Banka e Shqipërisë, Departamenti i Stabilitetit Financiar dhe i Statistikave.

Rezultatet e ushtrimit “stress-test” tregojnë se, në tërësi, sektori bankar mbetet 
i qëndrueshëm edhe në rastin e realizimit të supozimeve ekstreme të ngritura 
për treguesit përkatës. Raporti i mjaftueshmërisë së kapitalit bie nën nivelin 
12% vetëm për bankat e grupit G2 në fund të 2015, kryesisht për shkak të një 
niveli më të ulët të këtij raporti në fund të 2013 në krahasim me grupet e tjera. 

Si përmbledhje, rezultatet e provës së rezistencës tregojnë se, në përgjithësi, 
sektori bankar është i qëndrueshëm ndaj goditjeve makroekonomike kryesisht 
për shkak të një niveli të mirë të kapitalizimit aktual. Gjithsesi, banka të 
veçanta shfaqin nevojën e shtimit të kapitalit në skenarin bazë dhe në skenarët 
e rënduar. 

40Dhjetor 2013

Indeksi i fortësisë financiare shënoi nivele të kënaqshme në terma 
gjashtëmujore dhe vjetore, si rezultat i një ecurie më të lartë të treguesve të 
shëndetit bankar, duke sinjalizuar ekspozim në rënie ndaj rreziqeve. Kështu, 
vlerësohet se, në fund të vitit 2013, vlera e indeksit të fortësisë financiare 
u llogarit në nivelin 92.5 nga 87.3, referuar të njëjtës periudhë të një viti 
më parë. Pothuajse të gjithë përbërësit e indeksit të fortësisë financiare kanë 
kontribuuar pozitivisht në ecurinë e tij, ku veçojmë, kryesisht, përmirësimin 
e nivelit të përfitueshmërisë dhe kapitalizimit me rritjen më të lartë në terma 
vjetorë. Njëkohësisht, vlen të përmendet ekspozimi më i ulët ndaj rrezikut të 
kredisë, likuiditetit dhe normës së interesit. Sektori bankar paraqitet i mbrojtur 
ndaj rrezikut të kursit të këmbimit; megjithatë, ai paraqitet më i ndjeshëm ndaj 
këtij rreziku për fundin e vitit 2013.

40 Metodologjia e ndërtimit të Indeksit të Fortësisë Financiare është prezantuar në Raportin e 
Stabilitetit Financiar për gjashtëmujorin e parë të vitit 2010 (www.bankofalbania.org ).

SHTOJCË 1. INDEKSI I FORTËSISË FINANCIARE40

Gra�k 1. Ecuria e Indeksit të Fortësisë Financiare dhe nënindekseve përbërës të tij.

Burimi: Banka e Shqipërisë.

Tabela 1. Ecuria e nënindekseve të shëndetit financiar

Nën-indekset Cilësia e  
Aktiveve

Rreziku 
i Likuiditetit

Rreziku
i Kursit të Këmbimit Përfitueshmëria Mjaftueshmëria

e kapitalit
Rreziku

i Normës së Interesit

Indeksi
Fortësisë

Financiare
Dhjetor 05  100,00  100,00  100,00  100,00  100,00  100,00  100,00 
Mars 06  98,71  100,48  105,24  105,95  100,00  100,18  101,76 
Qershor 06  97,45  99,71  154,88  100,65  94,58  91,22  106,42 
Shtator 06  98,71  97,59  109,38  100,10  94,58  96,89  99,54 
Dhjetor 06  98,71  92,88  115,44  100,46  94,58  91,52  98,93 
Mars 07  98,43  95,57  111,38  104,76  89,17  96,17  99,25 
Qershor 07  98,43  91,34  144,16  106,23  89,17  93,99  103,89 
Shtator 07  98,15  92,30  103,93  105,72  99,55  97,20  99,47 
Dhjetor 07  97,87  88,93  146,31  104,21  89,17  93,94  103,40 
Mars 08  96,63  91,14  105,04  97,45  89,17  96,59  96,00 
Qershor 08  92,95  82,59  148,31  99,52  89,17  86,15  99,78 
Shtator 08  93,20  86,52  120,85  98,09  89,17  89,65  96,25 
Dhjetor 08  86,50  80,18  129,48  90,13  89,17  99,63  95,85 
Mars 09  85,53  80,27  148,31  73,13  89,17  102,18  96,43 
Qershor 09  84,80  75,95  125,67  73,66  89,17  111,22  93,41 
Shtator 09  83,78  80,72  121,58  73,60  88,49  108,49  92,78 
Dhjetor 09  82,81  78,72  132,11  78,84  86,30  111,90  95,11 
Mars 10  81,22  86,55  118,84  85,11  85,10  103,86  93,45 
Qershor 10  80,96  78,81  109,81  86,86  85,88  107,02  91,56 
Shtator 10  79,04  88,56  131,09  82,14  80,34  107,84  94,83 
Dhjetor 10  78,73  80,96  112,91  84,96  79,11  94,43  88,52 
Mars 11  78,14  83,64  125,55  76,04  74,32  92,47  88,36 
Qershor 11  73,77  72,01  118,41  75,05  67,61  101,75  84,77 
Shtator 11  72,08  84,47  129,59  73,96  68,53  99,43  88,01 
Dhjetor 11  71,58  87,85  123,21  71,62  70,84  91,12  86,04 
Mars 12  70,15  96,10  107,57  85,63  71,41  104,70  89,26 
Qershor 12  69,63  85,23  103,39  79,43  69,18  100,92  84,63 
Shtator 12  67,99  98,07  97,59  78,23  68,29  101,82  85,33 
Dhjetor 12  68,94  92,73  115,46  77,39  71,58  97,50  87,27 
Mars 13  67,79  101,30  131,93  80,27  73,91  103,81  93,17 
Qershor 13  68,03  81,77  110,64  75,88  75,27  113,20  87,47 
Shtator 13  70,11  100,61  108,43  67,02  81,41  104,27  88,64 
Dhjetor 13  71,98  94,76  111,91  86,44  84,97  104,77  92,47 

Burimi: Banka e Shqipërisë.

Tabela 2. Ecuria e treguesve të shëndetit financiar
Në % 2007 2008 2009 2010 2011 2012 2013
Treguesit me bazë kapitalin
(i) Kapitali rregullator ndaj aktiveve të ponderuara me rrezik 17,1 17,2 16,2 15,4 15,6 16,2 17,9
(ii) Kapitali bazë ndaj aktiveve të ponderuara me rrezik 16 16,3 15,3 14,5 14,3 14,6 14,8
(iii)Kapitali aksioner ndaj totalit të aktiveve 7,6 8,6 9,6 9,4 8,7 8,6 8,37
Cilësia e aktiveve
(iv) Hua me probleme neto ndaj kapitalit rregullator 11,2 25,7 28,2 35,9 52,2 55,6 40,2
(v) Hua me probleme bruto ndaj tepricës së kredisë 3,4 6,6 10,5 14 18,8 22,5 23,5
Përfitueshmëria
(vi) Kthimi nga kapitali (RoE-me bazë vjetore) 20,7 11,4 4,6 7,6 0,8 3,8 6,4
(vii) Kthimi nga aktivet (RoA-me bazë vjetore) 1,6 0,9 0,4 0,7 0,1 0,3 0,5
Rreziku i tregut (kursi i këmbimit)
(viii) Pozicioni i hapur neto në valutë të huaj ndaj kapitalit rregullator 1,7 4,3 3,9 5 3,9 4 4,9
(ix) Pozicioni i hapur neto në valutë të huaj ndaj kapitalit bazë 1,8 4,5 4,1 5,3 4,3 4,4 4,1
Likuditeti i sektorit
(x) Aktive likuide ndaj totalit të aktiveve 49,8 42,8 27,6 25,9 26,5 29,4 27,6
(xi)Aktive likuide ndaj totalit të pasiveve afatshkurtra 55,6 104,7 32,6 30,6 33,1 36,7 34,7
(xii) Depozitat e klientëve ndaj totalit të kredisë 215,5 162,6 154,3 166,4 163,2 171,6 180,8

Burimi: Banka e Shqipërisë.

KATEGORIA Treguesit Përshkrimi i treguesit Nota e 
kategorisë
EK

O
N

O
M

IA
 E

 B
RE

N
D

SH
M

E

Hendeku i prodhimit
Diferenca midis ecurisë aktuale të PBB-së 
dhe prirjes historike të tij, në raport ndaj 

PBB-së

5

Madhësia e borxhit 
të jashtëm

Raport i stokut të borxhit të jashtëm ndaj 
PBB-së së vjetorizuar

Nevoja për financim 
të jashtëm

Shuma e balancës së llogarisë korrente 
dhe pagesës për borxhin e jashtëm 
(borxh afatshkurtër plus amortizimi i 

borxhit afatmesëm dhe atij afatgjatë)

Luhatshmëria e kursit 
të këmbimit

Rritja vjetore e REER, i cili përfshin 
zhvillimet në kursin e këmbimit të lekut 
me monedhat e 5 partnerëve kryesorë 

tregtarë, në terma realë

Inflacioni Ndryshimi vjetor i Indeksit të Çmimeve të 
Konsumatorit

IN
D

IV
ID

ËT

Huamarrja e 
individëve

Diferenca midis ecurisë aktuale dhe 
prirjes historike të raportit të kredisë për 

individë ndaj PBB-së së vjetorizuar

8

Tregu i banesave Hendeku midis Indeksit të Çmimeve të 
Banesave dhe prirjes afatgjatë të tij 

Norma e 
papunësisë Norma e regjistruar e papunësisë

Cilësia e portofolit të 
kredisë për individët

Raporti i kredive me probleme për 
individët ndaj tepricës së kredisë për 

individë

Pritshmëritë e 
individëve

Pritshmëritë e individëve në lidhje 
me gjendjen financiare për tre muajt 
në vijim sipas Vrojtimit të Besimit të 

Konsumatorëve

Dërgesat e 
emigrantëve

Ndryshim vjetor i dërgesave të 
emigrantëve

BI
ZN

ES
ET

Huamarrja e 
bizneseve

Diferenca midis ecurisë aktuale dhe 
prirjes historike të raportit të kredisë për 

biznese ndaj PBB-së së vjetorizuar

8

Cilësia e portofolit të 
kredisë për bizneset

Raporti i kredive me probleme për 
bizneset ndaj tepricës së kredisë për 

biznese

Pritshmëritë e 
bizneseve

Pritshmëritë e bizneseve në lidhje me 
gjendjen financiare për tre muajt në vijim

Indeksi i vëllimit të 
prodhimit

Hendeku midis Indeksit të Vëllimit të 
Prodhimit dhe prirjes afatgjatë të tij 

SHTOJCË 2. SHPJEGUES PËR TREGUESIT E HARTËS 
SË STABILITETIT FINANCIAR

KATEGORIA Treguesit Përshkrimi i treguesit Nota e 
kategorisë

Q
EV

ER
IA

Madhësia e borxhit 
të qeverisë Raporti i borxhit publik ndaj PBB-së

5

Kosto e borxhit Raporti i shpenzimeve për interesa ndaj 
PBB-së

Primi i rrezikut sovran
Spread-i ndërmjet normës 3-mujore të 
bonove të thesarit shqiptare dhe atyre 

gjermane

Deficiti fiskal Deficiti fiskal i rregulluar sezonalisht në 
raport ndaj PBB-së

Ecuria e të 
ardhurave tatimore

Raporti i të ardhurave tatimore ndaj 
PBB-së

EK
O

N
O

M
IA

 E
 JA

SH
TM

E

PBB reale e 
partnerëve kryesore 

tregtarë

Mesatare e ponderuar e rritjes reale të 
PBB-së (ndryshim vjetor) të tetë vendeve 
partnere ( Itali, Greqi, Gjermani, Kinë, 

Turqi, Spanjë, Maqedoni, Francë)

4

Norma e ponderuar 
e papunësisë 

Mesatare e ponderuar e normës vjetore 
të papunësisë për Italinë, Greqinë, 

Mbretërinë e Bashkuar

Çmimet e 
naftës në tregjet 
ndërkombëtare

Rritja e çmimeve të naftës, Crude Oil 
(petroleum), Price index, 2005 = 100

Indeksi OECD CLI 
Total

Indeks ndërkombëtar që sinjalizon pikat 
e kthimit në ciklin e biznesit 

Norma mesatare e 
interesit 

Mesatare e thjeshtë e normave të LIBOR 
3-mujore në dollarë (BBA) dhe EURIBOR 

3-mujor

KA
PI

TA
LI 

D
H

E 
PË

RF
IT

U
ES

H
M

ËR
IA

Diferenca e normës 
së mjaftueshmërisë 

së kapitalit 

Diferenca midis normës së 
mjaftueshmërisë së kapitalit për sistemin 
bankar dhe normës minimale të lejuar, 

prej 12%

6

Pesha e kapitalit 
aksioner ne totalin e 

aktiveve

Raporti midis vlerës totale të kapitalit 
të vet aksioner dhe totalit të aktiveve të 

sistemit bankar

Raporti i Kredive me 
Probleme

Pesha e tepricës së kredive me probleme 
të sektorit bankar ndaj tepricës totale të 

kredisë të sektorit

Pesha e të 
ardhurave neto nga 
interesat në totalin e 

aktiveve

Raporti i të ardhurave neto nga interesat 
për sektorin bankar ndaj totalit të 

aktiveve të sektorit. Treguesi është i 
rregulluar sezonalisht.

Rezultati neto para 
taksave/Total aktive

Raporti i fitimit neto para taksave të 
sektorit bankar ndaj totalit të aktiveve 
të sektorit. Treguesi është i rregulluar 

sezonalisht.

LIK
U

ID
IT

ET
I D

H
E 

FI
N

AN
C

IM
I Raporti Depozita/

Kredi

Raporti i vlerës totale të depozitave 
të sektorit bankar ndaj vlerës totale të 

tepricës së kredisë së këtij sektori

8

Norma e rritjes 
së depozitave të 

individëve

Ndryshimi 3-mujor, me bazë vjetore (në 
%), i depozitave të individëve në sistemin 

bankar. Në depozitat e individëve 
përfshihen të gjitha llojet e depozitave 

(me afat, pa afat, llogari rrjedhëse)
Financimi nga 
jorezidentët

Raporti i totalit të pasivit nga jorezidentët 
ndaj totalit të pasivit të sektorit bankar

Hendeku i likuiditetit 
afatshkurtër

Diferenca midis vlerës (në mln lekë) të 
“aktiveve afatshkurtra” dhe “detyrimeve 

afatshkurtra” deri në 3 muaj, për sektorin 
bankar

KATEGORIA Treguesit Përshkrimi i treguesit Nota e 
kategorisë

ST
RU

KT
U

RA
 E

 S
EK

TO
RI

T 
BA

N
KA

R

Pesha e aktiveve 
të bankave më të 

mëdha ndaj totalit të 
aktiveve

Raport i aktiveve të dy bankave më të 
mëdha në vend ndaj totalit të aktiveve të 

sektorit bankar

5

Përqendrimi i 
huadhënies ndaj 

sektorit të bizneseve

Treguesi përfshin vetëm huadhënien 
ndaj sektorit të biznesit nga 5 bankat 
që kanë dhënë sasinë më të madhe të 
kredisë ndaj këtij sektori në një moment 

të caktuar (këto 5 banka mund të 
ndryshojnë në kohë) dhe ndërtohet si: 

raport i totalit të tepricës së kredisë dhënë 
sektorit të biznesit nga bankat 2,3,4,5 

ndaj tepricës së kredisë dhënë nga 
banka 1 (banka që ka dhënë më shumë 

kredi për biznesin). 

Devijimi i portofolit të 
kredisë të bankave 
ndaj atij të tregut

Portofoli i kredisë totale të bankave është 
ndarë në tre nëngrupe kryesore: (1) 

kredia ndaj sektorit privat, (2) kredia ndaj 
sektorit publik, (3) kredia për individët, 

të shprehura si pesha në përqindje 
ndaj totalit të sektorit bankar. Më pas 
është ndërtuar seria e devijimeve midis 

strukturës së kredisë së secilës bankë dhe 
sektorit total (të tregut)

Devijimi i strukturës së 
fondeve të bankave 
ndaj atij të tregut

Nga burimet totale të financimit janë 
përjashtuar fondet e veta dhe pjesa tjetër 
është grupuar në 6 nëngrupe për totalin 
e sektorit bankar dhe për secilën bankë 

të veçantë: 1. Veprime me thesarin 
dhe ndërbankare; 2.Llogari rrjedhëse 

(administratë publike + sektor privat) 3. 
Depozita pa afat (administratë publike 
+ sektor privat) 4. Depozita me afat 

(administratë publike + sektor privat) 5. 
Të tjera (administratë publike + sektor 
privat) 6.Tituj + Detyrime të tjera. Në 

vijim ndërtohet diferenca midis strukturës 
së fondeve të shprehura në përqindje 
midis secilës bankë dhe strukturës së 
fondeve të totalit të sektorit bankar.

Devijimi negativ ndaj 
normës mesatare 
të kapitalizimit të 
sektorit bankar

Varianca e ndryshimit midis normës së 
mjaftueshmërisë së kapitalit të bankave 
individuale ndaj mesatares së sektorit 

bankar, vetëm për ato banka që 
ndodhen poshtë këtij niveli mesatar.

Afat	maturimi - përfaqëson jetën e mbetur të një instrumenti financiar.

Aftësi	paguese - është vlerësimi mbi mundësinë e shlyerjes së borxhit 
nga një kredimarrës.

Aktiv	me	rrezik - Në zbatim të kërkesës për kapital, bankave u kërkohet 
të gjenerojnë një raport kapitali bazuar në aktivet e tyre, të ponderuara sipas 
një faktori rreziku që bashkëngjitet. Për kategori të ndryshme aktivesh, përdoret 
një faktor i ndryshëm rreziku.

Aktive	 të	ponderuara	me	 rrezik – janë aktivet e një banke që, 
sipas karakteristikave, vlerësohen të kenë rrezik tregu, operacional ose kredie 
sipas rregulloreve të mjaftueshmërisë së kapitalit.

Anëtar	në	një	fond	pensioni - është personi fizik, në emër dhe në 
përfitim të të cilit është hapur një llogari pensioni në fondin e pensionit. Ky 
person ka të drejtën e përfitimit të fondit të pensionit në të ardhmen, nga 
fondi i pensionit sipas kontratës së tij me shoqërinë administruese, në masën 
e zotërimit të kuotave.

Bazel	III	- është një kuadër rregullator ndërkombëtar mbi mjaftueshmërinë 
e kapitalit të një institucioni financiar, dhe që zëvendëson Bazel II në këtë 
fushë. Krahasuar me Bazel II, kërkesat për kapital janë më të mëdha. 
Njëkohësisht rregullon menaxhimin e likuiditetit të bankës. Ky kuadër do të 
zbatohet gradualisht deri në vitin 2019.

Bilanci	 i	 pagesave - është një pasqyrë statistikore e transaksioneve 
ekonomike të një vendi me botën dhe përbëhet nga llogaria korrente, llogaria 
kapitale dhe llogaria financiare.

Bono	thesari - është një instrument financiar afatshkurtër i garantuar nga 
qeveria që e emeton.

Burime	të	përhershme	(kapital) - është ai zë i bilancit të një banke 
që rezulton kur nga aktivet zbriten detyrimet.

Deficit	 tregtar - është një tregues ekonomik i cili mat bilancin tregtar 
negativ të një vendi, pra kur importet e tij tejkalojnë eksportet. Deficiti tregtar 
përfaqëson dalje të monedhës vendase në tregjet e huaja. 

SHTOJCË 3. FJALORTH

Dëm	i	paguar - është shuma e paguar për një humbje financiare ose 
jofinanciare, sipas një kontrate sigurimi, me ndodhjen e ngjarjes së siguruar.

Eksporte	neto - është vlera e eksporteve të një vendi pasi i janë zbritur 
importet. Përdoret për të llogaritur Produktin e Brendshëm Bruto të një vendi.

Fond	investimi	- është një institucion që financohet nga kapitali i shumë 
investitorëve. Këto fonde i përdor për blerje kolektive titujsh, ndërkohë që çdo 
investitor është pronar i pjesës së investimit individual. 

Grup	 bankar	 zotërues - është një grup bankar ndërkombëtar që 
operon në Shqipëri.

Kredi	 me	 probleme	 (cilësia	 e	 kredisë/rreziku	 i	 kredisë) - 
është ajo kredi që ka një probabilitet të lartë të mos ripaguhet sipas termave 
të kontratës. 

Indeksi	 i	 Herfindahl-it	 - është një tregues që përcakton nivelin e 
përqendrimit për një veprimtari të caktuar. Vlerat e treguesit luhaten nga 0 
në 1, ku vlera 0 tregon përqendrimin më të ulët dhe vlera 1 përqendrimin 
maksimal të operatorëve përkatës për veprimtarinë që matet. Një indeks nën 
0.01 tregon për një ambient ultra konkurrues, nën 0.15 përqendrim pak të 
përqendruar, 0.15-0.25 përqendrim të moderuar, dhe mbi 0.25 përqendrim 
të lartë. 

Institucion	financiar	jobankë - është subjekti që licencohet nga Banka 
e Shqipërisë për të kryer disa veprimtari në fushën e kredidhënies, por që 
ndalohet të grumbullojë depozita monetare dhe fonde të tjera të ripagueshme 
nga publiku.

Kapital	bazë - është treguesi që përbëhet nga disa zëra të bilancit të bankës 
si kapitali i nënshkruar, rezervat, dhe fitimet e pashpërndara. Konsiderohet 
si treguesi bazë i fortësisë financiare të një banke nga këndvështrimi i një 
rregullatori.

Kapital	rregullator - është treguesi që përbëhet nga kapitali bazë dhe 
kapitali shtesë dhe nga një sërë përllogaritjesh të tjera të zërave të bilancit. 
Përdoret për të matur mjaftueshmërinë e kapitalit.

Kërkesë	agregate - është kërkesa totale për mallra dhe shërbime me 
një çmim të caktuar, në një periudhë të caktuar, në një ekonomi të caktuar. 

Klasifikim	i	kredisë - është metodologjia sipas së cilës bankat, bazuar 
në aftësinë paguese të kredimarrësit, i klasifikojnë kreditë në 5 klasa më qëllim 
provigjionimin e tyre.

Kredi	e	pambuluar	nga	rreziku	i	kursit	 të	këmbimit	 - është 
kredia dhënë në një monedhë të ndryshme nga monedha e burimit të të 
ardhurave të kredimarrësit, që përdor për shlyerjen e kredisë.

Kredi	 hipotekare - është kredia që merret nga individi me qëllim 
investimin në pasuri të paluajtshme.

Kredi	konsumatore - është kredia që merret nga individi për të plotësuar 
nevoja konsumi.

Kurs	nominal	efektiv	 i	këmbimit	 (NEER) - është vlera mesatare 
e ponderuar e monedhës së një vendi ndaj monedhave të vendeve të 
tjera, të cilat këmbehen brenda një grupi vendesh me një karakteristikë të 
përbashkët (p.sh. partnerë tregtarë), me peshat e rëndësisë që ka secili vend 
ndaj vendeve të monedhave të tjera. Rëndësia përcaktohet nga krahasimi i 
bilanceve tregtare relative, në terma të monedhës së një vendi me të gjitha 
monedhat e tjera brenda grupit.

Kurs	 real	 efektiv	 i	 këmbimit	 (REER) - është vlera mesatare e 
ponderuar e monedhës së një vendi ndaj monedhave të vendeve të tjera të 
cilat këmbehen brenda një grupi vendesh me një karakteristikë të përbashkët 
(p.sh. partnerë tregtarë) të korrigjuara me inflacion, me peshat e rëndësisë që 
secili ka vend ndaj vendeve të monedhave të tjera. Rëndësia përcaktohet nga 
krahasimi i bilanceve tregtare relative, në terma të monedhës së një vendi me 
të gjitha monedhat e tjera brenda grupit.

Leva	 financiare - është shuma e borxhit të përdorur për të financuar 
aktivet e një institucioni. 

Likuiditet – është masa e aftësisë së një institucioni për të shlyer detyrimet 
afatshkurtra. Mund të përshkruajë edhe sa shpejt mund të kthehet një aktiv në para.

Linjë	kredie - është një marrëveshje kredimarrjeje ku kredimarrësi mund të 
tërheqë shuma pjesore, për sa nuk kalohet totali i shumës së miratuar të linjës.

Mjaftueshmëria	 e	 kapitalit - është raporti mes kapitalit rregullator 
dhe aktiveve të ponderuara me rrezik, i shprehur në përqindje. Ky raport nuk 
duhet të bjerë nën nivelin 12%.

Mjete	 të	 subjekteve	 jorezidente - janë detyrime në bilancin e 
bankës, pronësia e të cilave u takon subjekteve që nuk janë rezidente në 
territorin e Shqipërisë.

Ndërmjetësim	 financiar - është procesi i kanalizimit të fondeve 
ndërmjet agjentëve që kanë suficit drejt atyre që kanë deficit.

Nënkapitalizim - është situata në të cilën institucioni nuk ka mjaftueshëm 
kapital të vazhdojë aktivitetin e tij normal.

Norma	bazë	(repo) - është norma me të cilën banka qendrore riblen 
instrumente qeveritare nga bankat e nivelit të dytë dhe që përcaktohet nga 
niveli i ofertës për para që kërkohet të mbahet në ekonomi, në kuadër të 
zbatimit të politikës monetare. 

Normë	kthimi	(yield) - është norma e kthimit të një investimi, shprehur 
në përqindje.

Obligacion - është një instrument financiar afatgjatë (mbi 1 vit) i garantuar 
nga qeveria/subjekti që e emeton.

Pagë	mesatare - është raporti i fondit të pagave bruto ndaj numrit të 
punonjësve.

PBB - është vlera e të gjithë mallrave dhe shërbimeve të prodhuara në një 
vend për t›u përdorur për konsum, eksport dhe investime, gjatë një periudhe, 
zakonisht një vit ose një tremujor.

Pension	privat	suplementar	 - është një grup aktivesh në pronësi të 
anëtarëve të fondit të pensionit.

Politikë	 makroprudenciale - është një paketë masash për të 
identifikuar, monitoruar dhe parandaluar rreziqet që kërcënojnë stabilitetin 
financiar në një sistem financiar.

Pozicion	 financiar	 debitor	 i	 bizneseve - është diferenca midis 
depozitave të bizneseve dhe kredive të bizneseve në sistem. Kur kjo diferencë 
është negative, atëherë bizneset janë debitorë të sistemit. 

Pozicion	 financiar	kreditor	 i	 individëve - është diferenca midis 
depozitave të individëve dhe kredive të individëve në sistem. Kur kjo diferencë 
është pozitive, atëherë individët janë ‘kreditorë’ ndaj sistemit financiar. 

Prim	i	shkruar	bruto	për	sigurimin	vullnetar	/	e	detyrueshëm 
- nënkupton primin e regjistruar në llogaritë e shoqërisë së sigurimit, sipas një 
kontrate sigurimi përpara zbritjes së komisioneve, shpenzimeve të marrjes në 
sigurim dhe primeve të ceduara në risigurim.

Prim	rreziku - është kthimi marxhinal mbi normën pa risk të një instrumenti 
financiar. 

Primi	i	sigurimit - nënkupton shumën e paguar menjëherë ose në mënyrë 
periodike nga i siguruari për siguruesin ose nga një person që vepron në emër 
të tij, me qëllim sigurimin ndaj një rreziku të përcaktuar në kontratën e sigurimit 
ose të risigurimit.

Provë	rezistence - është një analizë me disa skenarë për të vlerësuar 
qëndrueshmërinë e bankës ndaj ngjarjeve negative dhe të papritura. 

Rëndësi	sistemike - është situata e një aktori tregu, pjesë e infrastrukturës 
financiare, problemet e të cilit mund të sjellin pasoja të rënda për të gjithë 
sistemin financiar, duke shkaktuar kosto të larta për shoqërinë. 

Rezerva	 teknike	 për	 shoqëritë	 e	 sigurimit - janë shumat 
që kompanitë e sigurimit vendosin mënjanë nga fitimet për mbulimin e 
pretendimeve të mundshme. 

Rezultati	/	marzhi	neto	nga	interesat	– Të ardhurat nga interesat e 
huadhënies minus shpenzimet për interesat e financimit, sikundër janë depozitat.

RoA - është treguesi i kthimit nga aktivet, dhe shërben për të kuptuar sa 
përfitim gjeneron institucioni nga investimet tij në aktive.

RoE - është treguesi i kthimit nga kapitali, dhe shërben për të kuptuar sa 
përfitim gjeneron institucioni nga investimi i aksioneve /kapitalit të derdhur.

Rrezik	 i	 tërthortë	 i	 kredisë - është rreziku me të cilin ekspozohet 
banka si rrjedhojë e dhënies së një kredie në një monedhë të ndryshme nga 
ajo e burimit të të ardhurave të kredimarrësit për ripagimin e kredisë.

Rrezik	 sistemik - është quajtur materializimi i goditjeve kur mungesa 
e stabilitetit financiar merr përmasa të tilla të cilat dëmtojnë funksionimin e 
sistemit financiar deri në masën që mirëqenia dhe rritja ekonomike preken në 
mënyrë domethënëse (Hollo et al, 2011).

Rreziku	i	kredisë - është rreziku i paaftësisë paguese të huamarrësit dhe 
që ndikon negativisht në kapitalin e bankës.

Rreziku	 i	 likuiditetit	 - është rreziku i pamundësisë së shlyerjes së 
detyrimeve si pasojë e mungesës së likuiditetit.

Rreziku	i	tregut - është rreziku që një luhatje e pafavorshme në tregjet 
financiare, si ndryshimi në normat e interesit, ndryshimi në kurset e këmbimit 
dhe në çmimin e instrumenteve financiare, rezulton të sjellë humbje. 

Shoqëri	sigurimi - është një person juridik me seli qendrore në territorin 
e Republikës së Shqipërisë, i licencuar për të ushtruar veprimtari sigurimi.

Shoqëri	 kursim-krediti - është një person juridik që përbëhet nga 
bashkime vullnetare të individëve, të personave fizikë ose juridikë, të cilët 
depozitojnë paratë e tyre në shoqëri dhe që përdoren nga shoqëria për 
dhënien e kredive anëtarëve të shoqërisë.

Shpenzime	 korrente - janë zë i shpenzimeve të bilancit publik në 
periudhën fiskale të analizuar, të cilat i referohen një periudhe afatshkurtër. 
Ndër to përfshihen: shpenzimet e personelit, interesat, shpenzimet operative 
dhe të mirëmbajtjes, subvencionet, shpenzime të tjera sociale.

Shpenzime	operative - janë zë i shpenzimeve në pasqyrat financiare 
të bankës, të cilat ndodhin si rrjedhojë e veprimtarisë së vazhdueshme të saj. 
Ndër to përfshihen: shpenzimet e personeli, amortizimi i pajisjeve, shpenzime 
të tjera të veprimtarisë.

Sigurimi - është transferimi i një rreziku të mundshëm, të një humbjeje 
financiare ose të një dëmi material nga i siguruari tek siguruesi, sipas një 
kontrate sigurimi. 

Sistemet	AIPS	dhe	AECH - Dy sisteme ndërbankare pagesash janë 
në pronësi dhe operohen nga Banka e Shqipërisë: një sistem pagesash për 
shlyerje në kohë reale (AIPS) dhe një sistem për klerimin e pagesave me vlera 
të vogla (AECH). Në AIPS procesohen të gjitha pagesat ndërbankare në lekë 
me vlerë të madhe se 1.5 milion lekë, ndërsa në AECH klerohen pagesat me 
vlerë më të vogël se 1.5 milionë lekë.

Skenar	i	rënduar - është ai skenar i provës së rezistencës, në të cilin 
supozohet një situatë e “stresuar” me probabilitet të ulët ndodhjeje, duke u 
mbështetur në goditje të mundshme në ekonominë vendase (p.sh. ngadalësim 
i mëtejshëm i kreditimit, rritje e normave të interesit të tregut, nënçmim i 
monedhës vendase).

Spread - është diferenca midis dy normave të interesit në një treg financiar.

Stimul	fiskal - është masë e marrë nga qeveria, e cila përfshin rritjen 
e shpenzimeve publike dhe uljen e taksave me qëllim nxitjen e aktivitetit 
ekonomik të vendit.

Të	ardhura	operative - janë zë i të ardhurave në pasqyrat financiare 
të bankës dhe janë rrjedhojë e veprimtarisë së vazhdueshme të saj. Ndër to 
përfshihen: të ardhurat neto nga interesi, të ardhurat neto nga komisionet dhe 
shërbimet bankare, të ardhura neto nga veprimtari të tjera të bankës.

Treg	 ndërbankar - është tregu në të cilin aktorët janë bankat dhe 
institucionet financiare dhe shkëmbimet janë në formën e instrumenteve 
financiare apo këmbim valutor.

Treg	primar	 (i	 emetimit	 të	 titujve	 të	borxhit	 të	qeverisë) - 
është tregu në të cilin blihen instrumente financiare të sapo emetuar.

Treg	 sekondar - është tregu në të cilin investitorët blejnë instrumente 
financiare nga investitorë të tjerë e jo nga emetuesi i tyre.

Tregjet	e	kapitalit	- janë tregjet në të cilat sigurimi i fondeve mundësohet 
nga shit-blerja e instrumenteve financiare. Si rrjedhojë, këto tregje përbëhen 
nga tregu primar dhe ai sekondar.

Treguesi	i	besimit	konsumator - është një tregues, i cili matet nëpërmjet 
vrojtimeve dhe përdoret për të përcaktuar gatishmërinë e konsumatorit për të 
shpenzuar. 

Treguesi	i	përdorimit	të	kredisë - përfaqëson raportin e kredisë së 
mbledhur me kredinë e dhënë.

Vendosje	 pranë	 institucioneve	 jorezidente - janë aktivet në 
bilancin e bankës pranë subjekteve që nuk janë rezidente në territorin e 
Republikës së Shqipërisë.

Veprim	lehtësues	i	politikës	monetare - është politika e një banke 
qendrore për t’i mbajtur normat e interesit të ulëta, duke kontrolluar ofertën 
e parasë. Sa më të ulëta normat e interesit në treg, aq më pak inkurajohet 
publiku që të kursejë, duke kontribuar kështu në rritjen e konsumit. Nga ana 
tjetër, aq më atraktive është kredimarrja, duke sjellë kështu rritje të investimeve. 
Rritja e konsumit dhe investimeve sjell rritje ekonomike për vendin.

